
HYRJE 

Viti i kaluar u shënua me çaste kyçe, të cilat po fuqizojnë shoqërinë 
tonë, por njëkohësisht edhe paraqesin rrezik për demokracinë, 
sundimin e ligjit dhe përmbushjen e të drejtave të njeriut. Si asnjëherë 
më parë, u sulmuan shoqatat civile të cilat po vëzhgojnë, hulumtojnë 
dhe raportojnë abuzimet dhe shkeljet e të drejtave dhe lirive të njeriut, 
praktikimin e pushtetit dhe funksionimin e sistemit juridik. Për fat të 
mirë, përpjekja për mbylljen e hapësirës së veprimit të organizatave 
civile nuk dha rezultatet e dëshiruara për porositësit, edhe përskaj 
faktit se organizatat civile që kishin orientim kritik ndaj pushtetit të 
mëparshëm, u ishin nënshtruar kontrolleve financiare si nga Drejtoria 
e të Ardhurave Publike, ashtu dhe nga Policia Financiare, me kërkesë 
të Prokurorisë Publike. Kontrollet po zbatoheshin në vazhdimësi 
deri në qershor të vitit 2017 dhe ne akoma po presim rezultatet 
përfundimtare të hetimeve.

Raporti përfshin zhvillimet menjëherë pas zgjedhjeve parlamentare 
që u mbajtën në dhjetor 2016, pas një periudhe të gjatë të krizës 
politike ku të drejtat e njeriut po shkeleshin brutalisht. Njëherit 
shenon dhe procesin afatgjatë të ndryshimit që filloi pas zgjedhjeve, si 
dhe ndërrimin e qeverisë. Raporti pasqyron gjendjet e të drejtave të 
njeriut në vend, masat e ndërmarra në drejtim të mbrojtjes së tyre, por 
jep dhe pasqyrën e asaj se si shteti kishte vepruar në fushat që janë 
brenda fokusit strategjik të Komitetit, si nga pikëpamja e shërbimeve 
për qytetarët, ashtu dhe nga pikëpamja e legjislacionit dhe politikave.

Raporti proceson fushat në të cilat qytetarët po ushtrojnë të drejtat 
e veta civile dhe politike, sociale dhe ekonomike, institucionet e 
mbyllura dhe veprimin e policisë, të drejtat e grupeve të cenueshme, 
të personave me aftësi të kufizuara, të romëve dhe të komunitetit 
LGBTI. Në raport, si pjesë të posaçme trajtohen dukuritë të cilat, në 
pjesën e tyre më të madhe, janë shkaktuesit e shkeljeve të të drejtave 
të njeriut – diskriminimi, gjuha e urrejtjes dhe veprat e urrejtjes.    

Ndonëse në periudhën e raportimit ka ndodhur vepra mbase më e rëndë 
i dhunës gjatë dorëzimit të pushtetit që ka ndodhur në tërë historinë 
e Maqedonisë së pavarur, e që është hyrja me forcë në dhomën më 

të lartë ligjvënëse dhe dhuna fizike ndaj deputetëve të shumicës së 
re, më 27 prill, një pjesë e posaçme e raportit po përqëndrohet në 
këto ngjarje, për të cilat Komiteti ka dërguar një raport të posaçëm në 
Prokurorinë Themelore Publike, e cila ka konstatuar 28 vepra penale.

Pas formimit të Qeverisë së re të Republikës së Maqedonisë, ka filluar 
procesi i reformave, i cili në përgjithësi mund të vlerësohet si inkluziv, 
për arsye të inkuadrimit të organizatave civile si në hartimin e Planit 
3-6-9 dhe implementimin e propozimeve të dokumentit Blueprint 
për reforma urgjente demokratike, ashtu dhe në grupet e punës që 
u formuan brenda ministrive relevante. Raporti jep një pasqyrë të 
procesit të reformave dhe zbatimit të tyre me rekomandimet përkatëse 
për tejkalimin e mangësive në sistem.    

Përveç shkeljeve të konstatuara të të drejtave të njeriut dhe 
konkluzioneve mbi politikat dhe praktikat e papërshtatshme në 
procedimin e administratës shtetërore dhe të organeve të drejtësisë, 
Komiteti në raport jep rekomandimet e veta për tejkalimin e gjendjeve 
në të gjitha fushat ku realizimi dhe respektimi i të drejtave të njeriut 
mund të përparohet.

JURISPRUDENCA
Reformat në jurisprudencë

Në fushën e jurisprudencës, vitin 2017 e shenoi fillimi i reformave 
në jurisprudencë, ku duhet theksuar rolin e rritur, pjesëmarrjen dhe 
kontributin e organizatave civile, në mesin e të cilave duhet përfshirë 
edhe Komitetin e Helsinkit për të Drejtat e Njeriut në procesin e 
përgjithshëm.

Gjetjet e Raportit të Grupit të Ekspertëve, të udhëhequr nga Reinhard 
Priebe i qershorit 2015, në përmasa të mëdha u riafirmuan në Raportin 
e dytë, që jep një vlerësim, rekomandime dhe udhëzime konkrete 
plotësuese për proceset e reformave, që u prezantuan në gjysmën e 
dytë të shtatorit 2017. Edhe në këtë raport mbizotëron konkluzioni 
se akoma është evident mosfunksionimi brenda institucioneve të 
drejtësisë dhe atyre shtetërore deri në përmasa ku pamundësohet 
zbatimi konzisent i ligjeve dhe i kompetencave ligjore. Gjetjet e këtij 
Raporti, si dhe përvoja afatgjate në këtë fushë, në masë të madhe 
orientuan aktivitetet e Komitetit të Helsinkit në procesin e reformimit. 

Është posaçërisht i rëndësishëm fakti se me shpalljen e planit të qeverisë 
për reforma, apo më i njohur si Plani “3-6-9”, i cili ngërthen në vete 
një pasqyrë të masave dhe aktiviteteve prioritare të domosdoshme 
për zbatimin e reformave urgjente demokratike, atij i printe prezantimi 
i Propozimit të organizatave civile për reforma urgjente demokratike, 
i cili ofroi rekomandime përkatëse për reformimin e kësaj fushe. Me 
këtë, Komiteti i Helsinkit dha kontributin e vet aktiv në hartimin e 
Strategjisë së Reformave në Sektorin e Jurisprudencës, së bashku me 
Planin shoqërues të Veprimit për periudhën nga viti 2017 deri në vitin 
2022, i cili u miratua nga Qeveria në nëntor 2017. 

Procesi i hartimit të Strategjisë, si dhe i një pjese të madhe të zgjidhjeve 
ligjore ishte mjaftë inkluziv, ku pas shpalljes së propozim-zgjidhjeve 
ligjore të shumicës së ndryshimeve që dolën nga Strategjia në Regjistrin 
e Vetëm Kombëtar të Rregullave (ENER), ose me anë të takimeve 
dhe këshillimeve të drejtpërdrejta në Ministrinë e Drejtësisë, iu dha 
mundësia edhe organizatave civile me propozimet dhe komentet e 
tyre të kontribuojnë për përmirësimin e vendimeve ligjore.

Megjithatë, para së gjithash, përbërja tepër ekstensive njollosi 
shtjellimin e tërë procesit, e cila nuk krijoi supozime për punën efikase, 
e pastaj edhe mënyra e përshpejtuar e thirrjes së takimeve të Këshillit 
të Reformave në Sistemin e Jurisprudencës pranë Ministrisë së 
Drejtësisë, për të cilin u dëshmua se kishte qenë pamjaftueshëm dhe 
jo me kohë i njoftuar me të gjitha hapat që propozohet të ndërmerren, 
e as nuk i ishte dhënë mundësia që të ketë influencë autonome në 
rrjedhën e reformave, me ndihmën e vendosjes së Agjendës për 
çështjet më urgjente dhe me ofrimin e propozimeve dhe zgjidhjeve 
të ekspertëve. Përkundrazi, pas reagimit të një pjese të anëtarëve 
të Këshillit, të cilët paralajmëruan se pjesëmarrja e tyre si anëtarë 
kishte qenë më tepër në drejtim të “dhënies së Amin-it” të reformave 
paraprakisht të imagjinuara dhe me dorëheqjet e ofruara nga ata, ky 
Këshill ndërpreu punën.

Edhe më tej mbetet problematike se sa Këshilli i ri për ndjekjen e 
implementimit të Strategjisë së Reformave në Jurisprudencë, të cilin e 
udhëheq kryeministri Zoran Zaev dhe anëtarë të të cilit janë kryetarët 
e Gjykatës Supreme, Gjykatës së Apelit, Gjykatës Themelore Shkup 
1, si dhe Prokurori Publik i RM dhe prokurorja speciale publike, do 
të arrijë me të vërtetë të udhëheq dhe t’i kontrollojë proceset dhe 
të mbajë një rol korrigjues gjatë daljes së tyre të mundshme nga 
drejtimi i dëshiruar. Megjithatë, një dritë në organin e sapo themeluar 
do të paraqesë pjesëmarrja si anëtar i një përfaqësuesi të Grupit 
Blueprint për Jurisprudencë, anëtarë të të cilit janë disa organizata 
civile, përfshirë edhe Komiteti i Helsinkit, të cilat me veprimin e tyre 
të vazhdueshëm në fushën e jurisprudencës, me ekspertizën dhe 
përvojën e grumbulluar, mund të paraqesin veprues aktivë në proceset 
e përgjithshme të reformimit.

(Pa)varësia dhe (pa)anshmëria e Këshillit Gjyqësor 
dhe e Këshillit të Prokurorëve Publikë

Во текот на 2017 година Судскиот совет и Советот на јавните 
Gjatë vitit 2017, Këshilli Gjyqësor dhe Këshilli i Prokurorëve Publikë 
vazhduan së zgjedhuri gjyqtarë, respektivisht, prokurorë publikë 
pa fare ndryshimesh thelbësore, me mungesën e debatit, dhe pa 
arsyetimin për (mos)zgjedhjen e kandidatëve me numrin më të lartë të 
pikave, ose me numrin e njëjtë të pikave.  

Një kritikë plotësuese mund të nxjerret edhe në lidhje me mënyrën e 
avancimit të gjyqtarëve, si dhe në lidhje me zgjedhjen e kryetarëve të 
gjykatave. Në këtë kuptim, zgjedhja e gjyqtarit Jovo Vangellovski për 
kryetar ish dhe aktual të Gjykatës Supreme në mars 2017, shkaktoi 
kundërshtime të mëdha, duke ditur se ai u diskreditua me anë të 
bisedave të përgjuara që u bënë publike.

Pas situatave të shumta të cilat në publik folën për punën skandaloze 
dhe kontroverse të ish kryetarit të Gjykatës Themelore Shkup 1, 
Vlladimir Pançevski, në nëntor 2017, si kryetar i ri u caktua gjyqtari 
Ivan Xholev, që pati jehonë pozitive tek publiku ekspert. 

Megjithatë, edhe zgjedhja e fundit e gjyqtarëve nga Këshilli Gjyqësor, 
pas zgjedhjeve të mbajtura lokale, në nëntor 2017 solli reagime të 
ashpra, para së gjithash, nga një pjese të gjyqtarëve që kishin aplikuar 
për këto pozita, posaçërisht për faktin se për herë të parë ishte 
shmangur neni në Ligjin e Gjykatave dhe nuk u zgjodh kandidati për 
gjyqtar në Gjykatën e Apelit që kishte marrë numrin më të lartë të 
pikave. Kjo zgjedhje aq më tepër përforcoi ndjesinë e mosbesimit në 
punën e Këshillit Gjyqësor dhe nuk dihet se për cilën herë shkaktoi 
dilema nëse sadopak mund të priten reforma më serioze në punën e 
këtij organi, në gjendje kur më sa duket, po vazhdon praktika e njëjtë 
e vendimsjelljes jotransparente dhe jo të arsyetuar për çështjet e 
zgjedhjes dhe ngritjes në detyrë të gjyqtarëve.

Në kuptimin e përcaktimit të përgjegjësisë së gjyqtarëve, në dhjetor 
2017 Këshilli Gjyqësor edhe njëherë shkarkoi nga detyra gjyqtarët 
e apelit Mitrinovski, për të cilin Gjykata e Strasburgut vendosi se 
procedura e shkarkimit të tij në vitin 2011 kishte qenë e kundërligjshme. 

Këshilli veproi sipas udhëzimeve të Gjykatës Evropiane për të Drejtat e 
Njeriut dhe me kërkesën e aplikantit përsëriti procedurën, pasi Gjykata 
e Strasburgut vlerësoi se parashtruesi i iniciativës për shkarkimin e 
Mitrinovskit, pra kryetari i Gjykatës Supreme Vangellovski, kishte 
marrë pjesë në votë si anëtar i Këshillit, me të cilën vendimi për 
shkarkimin kishte qenë i njëanshëm. Me këtë, konsiderohet se shkelja 
ishte anuluar dhe do të kishte mund të pritet përmbyllja e zbatimit të 
këtij aktgjykimi përpara Komitetit të Ministrave. 

Formimi i Këshillit të Pëcaktimit të Fakteve dhe Ngritjes së Procedurës 
për Përcaktimin e Përgjegjësisë së Gjyqtarit në vitin 2015, me detyrë 
për të proceduar në bazë të ankesave dhe parashtresave kundër 
gjyqtarëve, si organ i posaçëm hetues, në drejtim të veçimit të fazave 
të posaçme në procedurën e përcaktimit të përgjegjësisë disiplinore 
të gjyqtarit (ngritja e procedurës, zhvillimi i hetimit dhe vendimsjellja 
mbi përgjegjësinë disiplinore të gjyqtarit) që në fillim, nga publiku 
ekspert u vlerësua si hap i panevojshëm, dhe me këtë u dëshmua 
dhe puna e tij e deritanishme. Pasi me Planin “3-6-9”, si dhe me 
Strategjinë e Reformimit të Sektorit të Jurisprudencës, u parashikua 
pezullimi i tij. Për fillimin e vitit 2018, Kuvendi paralajmëroi sjelljen e 
Ligjit për ndërprerjen e vazhdimit të Ligjit të Këshillit të Përcaktimit të 
Fakteve dhe Ngritjes së Procedurës për Përcaktimin e Përgjegjësisë së 
Gjyqtarit. Me këtë parashikohet kthimi i kompetencës për udhëheqjen 
e procedurës disiplinore tek Këshilli Gjyqësor, duke mbajtur llogari për 
vërejtjet dhe udhëzimet e dhëna nga institucionet ndërkombëtare në 
pjesën e reformimit të sektorit të drejtësisë. Konform ndryshimeve në 
kuptimin e ngritjes së procedurës kundër gjyqtarëve të caktuar nga 
Këshilli Gjyqësor, do të këmbëngulet që anëtarët e Këshillit Gjyqësor si 
“prokurorë” të mos jenë të involvuar në sjelljen e vendimit si “gjyqtarë”. 
Vendimi i këtillë është në vijë të barabartë me qëndrimet e Komisionit 
të Venedikut dhe me praktikën e vendosur të Gjykatës Evropiane për 
të Drejtat e Njeriut.   

Edhe pas zgjedhjes së kryetarit të ri të Këshillit të Prokurorëve Publikë, 
Kole Shteriev, nuk u ndjenë ndryshime serioze në funksionimin e 
Këshillit. Përkundër hapit pozitiv për shkarkimin e ish prokurorit publik, 
Marko Zvërlevski, në gusht 2017, vetë procedura për zgjedhjen e 
prokurorit të ri, Lubomir Joveski, përndryshe ish anëtar i Këshillit, 
nuk ishte transparente gjer në fund, duke patur parasysh numrin 

rekord të lartë të kandidatëve që kishin aplikuar për këtë pozitë dhe 
jodisponueshmërinë e kritereve konkrete mbi të cilat ishte bazuar 
zgjedhja e tij, gjegjësisht, dhënia e mendimit pozitiv të Këshillit të 
Prokurorëve Publikë, në bazë të të cilit më datë 25 dhjetor 2017 ishte 
caktuar si Prokuror i ri Publik Shtetëror. 

Sistemi AKMIS

Procedura gjyqësore e ca gjyqtarëve dhe kryetarëve të gjykatave të 
caktuar u vu nën dyshim serioz në kontekstin e keqpërdorimeve të 
mundshme të sistemit AKMIS për shpërndarje automatike të lëndëve 
nëpër gjykatat, e sidomos në lidhje me shpërndarjen e lëndëve që 
dolën nga bisedat e përgjuara nën kompetencën e PSP, të cilat u 
takuan për vendimsjellje vetëm disa gjyqtarëve të caktuar të Gjykatës 
Themelore Shkup 1. Këto dyshime fuqishëm erdhën në shprehje edhe 
në raportin e dytë ekspert të Priebe. Sipas tij, është e mundur që ai të 
ishte manipuluar në më shumë mënyra: 1) rishpërndarja e gjyqtarëve 
“të papërshtatshëm” në departamente tjera në rastet kur duhet të 
shpërndahen lëndë të ndjeshme; 2) largimi për pushim mjekësor 
ose mungesë tjetër në periudhën e shpërndarjes së lëndëve të tilla 
nga gjyqtarët që kanë dashur të mënjanonin presione; 3) mundësia 
që dallimet në procedurat që po zhvillohen sipas Ligjit të vjetër 
dhe atij të ri të Procedurës Penale të shfrytëzohen për të lehtësuar 
manipulimin e sistemit, si dhe 4) keqpërdorimi i sistemit me anë të 
qasjes së drejtpërdrejtë të personave të autorizuar, siç janë kryetarët 
e gjykatave.

Duke ditur se asnjëherë nuk ishte zbatuar një vëzhgim i tërthortë 
mbi funksionimin e AKMIS, në vjeshtën e vitit 2017 në Ministrinë 
e Drejtësisë u formua një Komision i posaçëm për ekzaminimin e 
keqpërdorimeve të mundshme të sistemit AKMIS. Pas përfundimit 
të inspektimit të funksionalitetit të sistemit informatik dhe vëzhgimit 
të aplikimit të dispozitave të Rregullave të Punës së Gjykatave, 
respektivisht të sistemit AKMIS për vitet 2016 dhe 2017, të zbatuar 
më pesë dhe dhjetë tetor sivjet në Gjykatën Themelore Shkup 1, më 
nëntë nëntor në Gjykatën e Apelit Shkup dhe më 17 nëntor në Gjykatën 

Supreme, u prezantua raporti i fundit, në bazë të të cilit tanimë duhet 
të zhvillohen veprimet në kuptimin e përcaktimit të përgjegjësisë 
konkrete individuale për keqpërdorimet dhe për tejkalimin e dobësive 
të konstatuara në të ardhmen. 

Prokuroria Speciale Publike

PSP edhe në tremujorin e parë të vitit 2017 vazhdimisht po 
pamundësohej në kryerjen e plotë dhe të papenguar të kompetencave 
të veta ligjore për procesimin e të gjitha lëndëve që dolën nga të 
ashtuquajturat “bomba”, ndërsa mungonte dhe bashkëpunimi i 
domosdoshëm me shumicën e strukturave relevante shtetërore. Kjo 
periudhë u shënua me pengime dhe mosbashkëpunimin me PSP 
nga organet shtetërore kompetente, siç është Ministria e Punëve 
të Brendshme, por edhe me frenimin e procedurave të Gjykatës 
Themelore Shkup 1. Veç kësaj, u bë edhe ndëshkimi i prokuroreve të 
PSP me gjoba me lartësi nga 2.000 euro respektivisht, të shqiptuara për 
gjoja “mosrespektim elementar të gjykatës”, gjatë seancës gjyqësore të 
mbajtur për rastet e dhunës të ushtruara në Komunën Qendër.

Ishin evidente dhe shpërndarjet masovike të gjyqtarëve në Gjykatën 
Themelore Shkup 1, të cilat filluan që nga koha e ish kryetarit 
Pançevski, për të vazhduar në shkurt 2017, kur u.d. kryetarja Tatjana 
Mihajllova shpërndau njëzetë gjyqtarë nga departamenti penal në atë 
të kundërvajtjeve, pa bërë fare konsultime me to, në mesin e të cilëve 
ishin dhe disa nga gjyqtarët e rrallë që kishin sjellë vendime pozitive 
për kërkesat e PSP për dëgjim dhe për masë burgimi. Kryetari i sapo 
emëruar i gjykatës, Stojançe Ribarev, vazhdoi me praktikën e ngjashme 
duke sjellur një Orar të ri, kontrovers, të Punës për vitin 2017, 
megjithatë, gjërat deri diku u korrigjuan me zgjedhjen e Ivan Xholev 
për kryetar, i cili solli një orar të ri në dhjetor 2017, me të cilin kuadrot 
me përvojë u kthyen për të gjykuar për lëndë të krimit të organizuar. 
Sido që të jetë, “rrotullimet” e këtilla të shpeshta të gjyqtarëve nga 
një në tjetër departament do te reflektohen negativisht mbi zhvillimin 
e procedurave penale të ngritura nga PSP. Shpërndarje të ngjashme 
kanë ndodhur edhe në Gjykatën Supreme, ku kryetarja e mëhershme 

Lidija Nedellkova ishte ricaktuar në departamentin e gjykimit në afat 
të arsyeshëm, edhe përkundër përvojës së saj shumëvjeçare në lëmin 
penal.

Në mesin e pengimeve të shumta, Gjykata Themelore 1 poashtu refuzoi 
të lëshonte urdhër për kërkimin e të gjitha sistemeve kompjuterike 
tek operatori i telekomunikimeve, që u arsyetua me një paqartësi dhe 
papërpikmëri të pretenduar të kërkesës. Në të njëjtën kohë, një pjesë 
e madhe e propozimeve të parashtruara për shqiptimin e masës së 
paraburgimit për personat e dyshuar në lëndët e veprave të cilat dolën 
nga materialet e përgjuara vazhdimisht po hidheshin poshtë, sidomos 
kur bëhej fjalë për ish funksionarë të lartë shtetërorë. Poashtu, gjykata 
lëshoi një urdhër të vetëm për bastisje në procedurën hetimore të 
lëndës “Titanik”, ndërsa të gjitha kërkesat tjera për lëshimin e urdhërve 
për bastisjen e funksionarëve të lartë të mëhershëm dhe të tanishëm, 
u hodhën poshtë.

Posaçërisht të diskutueshme ishin vendimet e Këshillit të Gjykatës 
Supreme të 26 korrikut 2017, me të cilat u hodhën poshtë ankesat 
e mbrojtësve të Goran Grujovski dhe Nikolla Boshkovski në lëndët 
“Target” dhe “Fortesa”, që lidhen me ndjekjet e paligjshme dhe 
shkatërrimi i pajisjes në DSK, dhe u konfirmuan vendimet e Gjykatës 
së Apelit Shkup mbi përcaktimin e masës së paraburgimit 30-ditësh. 
Me këtë u bë një precedent dhe u pranua veprimi suspensiv i ankesës, 
gjë kjo e cila la hapësirë për arratisjen e të akuzuarve, ndërkaq u 
kërkua dhe përgjegjësia e gjyqtarëve për një veprim të këtillë, që është 
evidente se është bërje majtap me ligjin, në dëm të drejtësisë.

Pengimet gradualisht u reduktuan në gjysmën e dytë të vitit 2017. 
Edhe në raportin e katërt të punës së PSP për periudhën 15 mars 
deri 15 shtator 2017, po shenohet se ajo që dallon këtë periudhë nga 
periudhat tjera është ngritja e aktakuzave për shumicën e procedurave 
të hapura hetimore, gjegjësisht, se janë ngritur gjithsej 18 aktakuza për 
19 lëndë kundër 120 personave për 168 vepra penale, nga të cilat, në 
këtë periudhë raportimi, janë hapur shtatë procedura të reja hetimore 
kundër 25 personave fizikë dhe janë ndërmarrë veprime kundër katër 
personave juridikë.

Megjithatë, trajtimi i ndryshëm i materialeve të përgjuara, që janë 
përmbajtur në të ashtuquajturat “bomba” nga gjykatat e brendshme 

në procedurat e ngritura nga PSP vë në dyshim paanshmërinë në 
administrimin e drejtësisë, si dhe në sigurinë juridike.

Gjykata e Apelit Shkup në dy raste lejoi që provat e grumbulluara nga 
materialet e përgjuara të trajtohen si prova në procedurën penale, 
ndërkaq, në lëndën e Komunës së Qendrës, si dhe në lëndën “Treqind”, 
me të cilën pranoi ankesat e PSP dhe ndryshoi vendimet e Gjykatës 
Themelore Shkup 1, me të cilën këto raste janë veçuar nga aktet e 
lëndëve si prova të grumbulluara në mënyrë të paligjshme.

Nga ana tjetër, Gjykata Themelore Shkup 1 në shtator 2017, veçoi 
bisedat e përgjuara nga provat në lëndët “Toplik”, “Tender” dhe 
“Torturë”, me arsyetimin se ato janë mbledhur në mënyrë të paligjshme 
dhe me shkeljen e të drejtave dhe lirive të përcaktuara me Kushtetutën 
e Republikës së Maqedonisë, gjë kjo e cila i bën ato të pavlefshme në 
procedurat në fjalë.

Në fund, edhe krahas trendeve pozitive, deri në fund të vitit 2017 mbeti 
i pasigurt statusi i mëtejshëm i Prokurorisë Speciale Publike përkundër 
propozimeve për shndërrimin e saj në një njësi të posaçme e PPRM, e 
cila do të kishte mandatin e zgjeruar për procedim edhe në raste tjera 
të profilit të lartë të krimit të organizuar dhe korrupsionit, gjë kjo e cila 
krijon pasiguri nga aspekti i realizimit të plotë të kompetencave të saja 
në periudhën vijuese.

Prokuroria Publike

Edhe përgjatë vitit 2017, Komiteti i Helsinkit vazhdoi të parashtronte 
kallëzime penale përpara Prokurorisë Publike dhe të kërkonte nga kjo e 
fundit të ngriste procedura me detyrë zyrtare për rastet e shkeljes së të 
drejtave dhe lirive të njeriut. Megjithatë, edhe më tej po shenohet një 
pasivitet i stërmadh në procedimin dhe një ngurtësi e këtij institucioni, 
të cilës i bashkëngjitet edhe mosrespektimi i afateve të përcaktuara 
me Ligjin e Procedurës Penale, i cili parashikon periudhë kohore nga 
6 muaj për zbatim të procedurës hetimore, e cila fillon të rrjedhë me 
ditën e sjelljes së urdhëresës.

Veç kësaj, në numrin më të lartë të rasteve në të cilat po paralajmërohet 
tejkalimi i autorizimeve të policisë dhe ushtrimi i tepërt i forcës nga 
policia, si dhe për gjuhën e urrejtjes dhe veprat e urrejtjes, por edhe 
në të gjitha rastet tjera nuk ka asnjë përgjigje për rrjedhojën e hetimit, 
ose kallëzimet penale po refuzohen me arsyetimin se nuk bëhet fjalë 
për vepër penale për të cilën bëhet ndjekja penale me detyrë zyrtare.

Duke ditur praktikën e vazhdueshme të moszbatimit të procedurave 
efikase në rastet e veprimit jopërkatës të zyrtarëve të autorizuar të 
policisë, është paralajmëruar edhe finalizimi i shpejtë i orvatjeve të 
bëra me iniciativën e Këshillit të Evropës, e në bashkëpunim me MPB, 
Prokurorinë Publike dhe Avokatin e Popullit, në drejtim të vendosjes 
së mekanizmit të jashtëm, të pavarur të mbikëqyrjes së veprimit të 
jashtëligjshëm policor dhe përdorimit të tepruar të forcës nga policia. 
Po paralajmërohet vendosja e shpejtë e agjendës parlamentare të një 
pakoje të ndryshimeve ligjore në shtatë ligje, nëpërmjet të të cilave 
duhet të sigurohet korniza ligjore për vendosjen e këtij mekanizmi (Ligji 
i Policisë, Ligji i Punëve të Brendshme, Ligji i Zbatimit të Sanksioneve, 
Ligji i Avokatit të Popullit, Ligji i Shërbimit të Prokurorisë Publike, Ligji 
i Prokurorisë Publike dhe Ligji i Gjykatave. Me formimin e “Prokurorisë 
Plus”, respektivisht, i një njësie në kuadrin e PPRM dhe i një njësie në 
zyrën e Avokatit të Popullit, afati për vendosjen e të cilave arrin 60 ditë 
pas formësimit të kornizës ligjore, do të duhet të rritet efikasiteti në 
veprimin në rastet e këtilla dhe të parandalohen shkelje të ngjashme 
të Konventës, por akoma ka një sërë hapash para nesh, të cilat duhet 
të ndërmerren me qëllim që ky mekanizëm më në fund të funksionojë.

Mosnjohja e elementeve të gjuhës së urrejtjes nga Prokuroria Publike 
në një sërë rastesh mundësoi përsëritjen e mëtejshme të veprave, 
sidomos në rastin e Milenko Nedellkovski, në lidhje me të cilin procedimi 
përpara PPRM akoma është në zhvillim e sipër, por pa ndonjë rezultat 
më konkret. Njëkohësisht, në vitin 2017 u parashtrua dhe një kallëzim 
penal kundër ish kryetarit të Komunës së Karposhit dhe kryetarit të 
partisë GROM në lidhje me gjuhën e tij të shprehur të urrejtjes drejtuar 
kundër pjesëtarëve të komunitetit LGBTI të prezantuar gjatë një 
prezantimi publik të tij në jehonën e fushatës zgjedhore për zgjedhjet 
lokale në tetor 2017, megjithatë as edhe në këtë rast Prokuroria nuk 
dha një përgjigje konkrete në lidhje me kallëzimin penal të parashtruar. 

Selektiviteti dhe njëanshmëria në punën e PPRM erdhën në shprehje 
edhe nëpër disa procedura që u zhvilluan kundër ish kryetarit të 
Gjykatës Themelore Shkup 1, pra Pançevski, kryetarit të Komunës 
Qendër, Zhernovski, si dhe kundër disa bartësve tjerë të funksioneve 
publike, sidomos nga aspekti i tajmingut kur po ngriteshin procedurat 
dhe mënyrat e zbatimit të tyre, që vë në dyshim mundësinë e 
instrumentalizimit të tij politik, si dhe redukton shkallën edhe ashtu të 
ulët të kredibilitetit të këtij institucioni në publik. 

Mbi të gjitha këto, në një periudhë më të gjatë kishte mungesë të 
procedimit aktiv të Prokurorisë Themelore Publike për Ndjekjen e 
Krimit të Organizuar dhe Korrupsionit në lidhje me ngjarjet në Kuvendin 
e Republikës së Maqedonisë më 27 prill 2017, kur u bë hyrja masovike 
në godinën e Kuvendit nga një turme të madhe demonstrantësh, në 
mesin e të cilëve edhe persona me dosje të dyshimtë kriminele, të cilat 
po bartnin kaçirube në kokë dhe me sjellje agresive sollën në rrezik 
jetën e një pjese të deputetëve.  

Autorët e identifikuar ishin të dyshuar për tre lloje të veprave penale, 
pra, pjesëmarrje në turmë që do të pengojë personin zyrtar në 
kryerjen e detyrave zyrtare, pjesëmarrje në turmë e cila do të kryejë 
vepër penale dhe shkaktim i rrezikut të përgjithshëm. Përkundër kësaj, 
Raporti i Posaçëm për këto ngjarje i përgatitur nga Komiteti i Helsinkit 
për të Drejtat e Njeriut tregoi se në fakt, janë kryer gjithsej 28 vepra të 
rënda të ndryshme penale, që janë përcaktuar me Kodin Penal dhe ai 
kishte për qëllim t’i ndihmonte organet e drejtësisë, e para së gjithash, 
PPRM në kualifikimin e këtyre veprave penale.

Duke patur parasysh se këto ngjarje kanë ndodhur dhe duke ditur 
dështimin e sistemit të sigurisë, respektivisht, u ndihmuan me 
mosveprimin e zyrtarëve të policisë në rastin konkret, kjo ishte një 
rezultat i dukshëm i urdhërit të paligjshëm dhe abuzimit të pozitës 
zyrtare. Në këtë kuptim, Komiteti i Helsinkit për të Drejtat e Njeriut 
thirri për përgjegjësinë e autorëve, por edhe të urdhërdhënësve epror 
për këto ngjarje.

Kthesa e plotë e veprimit të deriatëhershëm të Prokurorisë Publike 
u bë me arrestimin e 36 personave, në mesin e të cilëve edhe disa 
deputetë, imuniteti i të cilëve ishte pezulluar, që ndodhi më 28 nëntor 
2017, pasi PTHPNPKK solli Urdhër për zbatimin e një procedure 

hetuese kundër 36 personave, për shkak të dyshimit të bazuar për 
vepër të kryer penale. Për të gjithë ata u kërkua caktimi i masës së 
paraburgimit, por ajo që është impresionuese është se, për dallim nga 
inkriminimet e mëhershme “më të lehta” që lidheshin me pjesëmarrjen 
në turmë, kësaj rradhe të gjithë këta persona po ngarkoheshin për 
rrezikim terrorist të rendit kushtetues dhe sigurisë, vepër kjo për 
të cilën neni 313 i Kodit Penal parashikon denim me burgim nga të 
paktën dhjetë vjet. Kjo hodhi dyshim plotësues mbi paanshmërinë dhe 
konzistencën në procedimin e organeve të prokurorisë publike, nga 
aspekti i kalimit të një periudhe të gjatë, shtatëmujore nga ngjarjet, e 
deri në marrjen e veprimeve më konkrete për zbatimin e procedurës 
hetimore, si dhe duke ditur peshën e inkriminimeve. 

Në përgjithësi, procedimi i Prokurorisë mund të vlerësohet si krejtësisht 
joefikas dhe jotransparent, duke dështuar edhe më tej në kryerjen e 
rolit të vet të të qenit mbrojtës i të drejtave dhe lirive të qytetarëve.

Pezullimi i Ligjit të Caktimit të Llojit dhe Matjes së 
Lartësisë së Denimit

Pas kritikave të shumta të cilat hasi që nga sjellja e tij, sidomos nga 
pikëpamja e shkeljes së parimit të matjes së lirë gjyqësore si garancë e 
pavarësisë, Gjykata Kushtetuese më në fund, pra, në vitin 2017, solli 
një vendim me të cilin pezullon Ligjin e Caktimit të Llojit dhe Matjes 
së Lartësisë së Denimit, me arsyetimin se ky ligj seriozisht kishte hyrë 
në pavarësinë e pushtetit gjyqësor dhe kishte thyer parimin e ndarjes 
së pushtetit dhe me të ishte bërë ngatërrimi i pushtetit ligjvënës dhe 
gjyqësor, i cili duhet qenë i pavarur. Në vendimin theksohet se Ligji 
është në kundërshtim me vlerësimin e lirë, të përcaktuar me ligj, të 
provave dhe të bindjes gjyqtare, që ishte formalizuar me të, ku nuk 
ishte mbajtur kujdes për individualizimin e denimit. 

Ky ligj më herët u kritikua dhe nga aspekti i faktit se çon drejt pranimit 
të shpeshtuar të fajit gjatë seancës kryesore; aplikimit të shpeshtuar 
të procedurave për lëshimin e urdhërit të ndëshkimit; sanksionit të 
butë për vepra më të rënda penale; sanksionit për vepra më të lehta 

penale; mosbarazimit të praktikës, e ngjashëm. Në këtë bazë, po 
rekomandoheshin intervenca përkatëse ligjore, duke përfshirë edhe 
pezullimin e plotë të këtij ligji, si dhe ndryshime përkatëse të nenit 39 
paragrafit 3 të Kodit Penal.

Ligji i Amnistisë

Pasi gjatë seancës së 40-të të mbajtur në nëntor 2017, Qeveria 
shqyrtoi dhe miratoi propozim-ligjin e amnistisë, u hap rruga për 
shqyrtimin dhe sjelljen e mëtejshme të tij, e cila pritet të bëhet në 
fillim të vitit 2018.

Në tekstin e propozim-ligjit po vihet theks në domethënien e së drejtës 
së faljes (mëshirës) së shtetit ndaj kryerësve të veprave penale kundër 
tyre, pa ngritur ndjekje penale, ose personave tanimë të denuar, denimi 
t’u falet ose t’u zbutet. Në të njëjtën kohë, po theksohet se qëllimi i 
sjelljes së këtij ligji përbëhet si nga risocializimi i kryerësve, me qëllim 
që në të ardhmen të mos shfaqen si kryerës të veprave penale, gjë kjo 
me të cilën lidhet edhe fillimi i paralajmëruar i aplikimit të probacionit, 
ashtu dhe në parandalimin e gjendjeve negative dhe parandalimi i 
infeksionit kriminel, të cilët do kishin rrjedhur nga mbipopullimi dhe 
kushtet e vështira dhe çnjerëzore të institucioneve ndëshkimoro-
korrektuese në mënyrë me të cilën ato janë vlerësuar nga organizatat 
ndërkombëtare, dhe në shkarkimin financiar të buxhetit, në kuptimin 
e përkujdesjes për popullatën e burgosur.  

Me këtë ligj të shkurtër po përkufizohen kategoritë e personave që do 
të lirohen nga vuajtja e denimit me burgim, ku precizohet se personat 
e denuar, të cilëve u është shqiptuar denimi me burgim deri në gjashtë 
muaj, plotësisht po lirohen nga vuajtja e denimit, personat e denuar, 
të cilëve u është shqiptuar denimi me burgim mbi gjashtë muaj po 
lirohen nga vuajtja me 30% nga denimi i plotë i shqiptuar me aktgjykim 
të prerë, ndërsa personat e denuar, të cilëve me aktgjykim të prerë u 
është shqiptuar denimi i vetëm me burgim, lirohen nga vuajtja e denimit 
të vetëm të burgimit për 30% në pjesën e denimeve të përcaktuara 
individuale të përfshira me amnisti. Në propozim precizohet edhe 
nëse në denimin e vetëm me burgim përcaktohet denimi me burgim 

për vepër penale e cila nuk i nënshtrohet amnistisë, i denuari do të 
lirohet nga vuajtja e denimit për 30% vetëm në pjesën e denimeve 
paraprakisht të përcaktuara, të përfshira me amnistinë. 

Neni 3 qartë tregon se amnistia nuk u përket personave të denuar 
me burgim të përjetshëm dhe liston veprat që do të përjashtohen nga 
procesi, siç është vepra penale vrasje (neni 123 i Kodit Penal); veprat 
kundër zgjedhjeve dhe votimit (nenet 158-165-v të Kodit Penal), 
veprat kundër lirisë gjinore dhe moralit gjinor (nenet 186, 187, 188, 
189, 191,  193, 193-a, 193-b dhe 194 të Kodit Penal); veprat kundër 
shtetit (nenet 305-327 të Kodit Penal); veprat kundër rendit publik 
(nenet 394-a-394-g të Kodit Penal); si dhe veprat kundër njerëzimit 
dhe së drejtës ndërkombëtare (nenet 403-418-a dhe nga 418-v deri 
në 422 të Kodit Penal). 

Në të njëjtën kohë, parashikohet se procedura për aplikimin e këtij ligji 
për personat e denuar që po vuajnë denimin e burgut ngritet me detyrë 
zyrtare nga institucioni ndëshkimoro-korrektues, dhe për ata persona 
që akoma nuk kanë nisur vuajtjen e denimit me burgim – atë ngrit 
gjykata që ka sjellë aktgjykimin e shkallës së parë me detyrë zyrtare, 
me anë të kërkesës së prokurorit publik ose me kërkesën e personit 
të denuar. Parashikohet edhe e drejta përkatëse për ankimimin e 
aktvendimit për amnisti në afat 24 orësh nga pranimi i vendimit, të 
cilin mund ta parashtrojë personi i denuar dhe personi i cili për dobinë 
e personit të denuar mund të parashtrojë ankesë.

Lufta kundër korrupsionit  

Në periudhën e raportimit, Komiteti i Helsinkit për të Drejtat e Njeriut 
vazhdoi vëzhgimin e ngjarjeve që kanë të bëjnë me korrupsionin, si me 
procedurat e ngritura dhe të zbatuara gjyqësore për këtë lëmë, ashtu 
dhe me rastet e denoncuara të ekipit juridik të Komitetit, në kuadër të 
Programit të Sigurimit të Ndihmës Juridike Falas. 

Një hap plotësues drejt fuqizimit të vullnetit politik për eliminimin 
e korrupsionit dhe mbajtjes së bartësve të funksioneve më të larta 
politike të përgjegjshëm për çfarëdo praktikash të kundërligjshme u 

bë me iniciativën e ngritur nga Komiteti për firmosjen e Deklaratës për 
Luftimin e Korrupsionit.

Gjegjësisht, në kuadër të shenimit të Ditës Ndërkombëtare kundër 
Korrupsionit (9 dhjetor) dhe Ditës Ndërkombëtare të të Drejtave 
të Njeriut (10 dhjetor), Komiteti i Helsinkit për të Drejtat e Njeriut 
organizoi një event gjatë të cilit, përfaqësuesit më të lartë të pushtetit 
qendror dhe lokal, si dhe liderët politikë të partnerëve të koalicionit 
në Qeveri, firmosën një Deklaratë të përbashkët. Me këtë Deklaratë, 
ata shprehën zotimet e veta për luftimin e korrupsionit dhe u zotuan 
për zero tolerancë ndaj korrupsionit në Qeveri, si dhe brenda partive 
politike vetjake.  

Deklarata për Luftimin e Korrupsionit iu dërgua të gjitha ministrive 
dhe organizatave civile, pasuar nga firmosja e saj nga 61 bartësve të 
funksionit publik, me të cilën kanë shprehur zotimin e vet të hapur për 
luftimin e korrupsionit. Lista e nënshkruesve përfshiu Prokurorin Publik 
të Republikës së Maqedonisë, Lubomir Joveski, Prokuroren Publike për 
Ndjekjen e Veprave Penale lidhur me, dhe që dalin nga përmbajtja e 
ndjekjes së kundërligjshme të komunikimeve, Katica Janeva, 18 ministra 
dhe një zëvendës-ministër në Qeverinë e Republikës së Maqedonisë, 
kryetarin e Qytetit të Shkupt dhe kryetarët e 35 komunave. 

Megjithatë, Komiteti i Helsinkit po vazhdon bërjen e përpjekjeve 
plotësuese në këtë drejtim me aktivitetet e veta të rregullta, siç janë 
ndjekja e gjendjeve në jurisprudencë dhe sigurimin e ndihmës juridike 
falas në zyrat e tij, duke marrë parasysh treguesit që tregojnë për 
efektin dëmprurës të korrupsionit mbi të drejtat dhe liritë e njeriut. 

Përfaqësimi strategjik përpara Gjykatës Evropiane 
për të Drejtat e Njeriut

Puna shumëvjeçare e Komitetit të Helsinkit në fushën e përfaqësimit 
strategjik, me parashtrimin e aplikimeve individuale përpara Gjykatës 
Evropiane për të Drejtat e Njeriut (në tekstin e mëtejshëm: “GJEDNJ” 
ose “Gjykata) solli frutet e veta në vitin 2017. Domethënë, gjatë vitit 

Gjykata solli dy aktgjykime në favor të aplikantëve, që u përfaqësuan 
nga Komiteti i Helsinkit, ku në të dy aktgjykimet u konstatua shkelja e 
Konventës Evropiane për të Drejtat e Njeriut (në tekstin e mëtejshëm: 
“KEDNJ” ose “Konventa”). Bëhet fjalë për aktgjykimet në rastet 
“Karajanov kundër Republikës së Maqedonisë” dhe “Kryepeshkopata 
Ortodokse e Ohrit (Kryepeshkopata Greke Ortodokse e Patriarkatit të 
Pejës)”.

Karajanov kundër RM (Aplikimi nr. 2229/15), Aktgjykimi i 6 prillit 
2017 

Vijuar nga aktgjykimi në rastin Trendafill Invanovski të 21 janarit 2016, 
është ky rasti i dytë në të cilin GJEDNJ po merret me lustrimin në 
Republikën e Maqedonisë. Kësaj here, aplikimi u parashtrua në lidhje 
me procedurën e lustrimit të aplikantit, ish gazetar dhe redaktor i 
një gazete, i cili me aktvendim të Komisionit të Verifikimit të Fakteve 
të vitit 2013 (Komisioni i Lustrimit”), u shpall si bashkëpunëtor i 
shërbimeve sekrete, që më vonë u konfirmua edhe me aktgjykimet e 
Gjykatës Administrative dhe Gjykatës së Lartë Administrative. GJEDNJ 
konstatoi shkeljen e së drejtës së tij të procedurës së drejtë, sepse ai 
nuk kishte fituar mundësinë që në mënyrë efektive ta prezantonte 
rastin e tij, ndërsa të dy instancat gjyqësore që kishin proceduar 
në kontestin administrativ të ngritur nga ai, nuk kishin realizuar 
kompetencat e plota të tyre në kuptimin e përcaktimit të fakteve dhe 
aplikimit të së drejtës, respektivisht, shqyrtimin meritor të lëndës, e 
as nuk kishin ekzistuar rrethana të jashtëzakonshme që do ta kishin 
arsyetuar mosmbajtjen e shqyrtimit verbal me prezencën e aplikantit 
në cilëndo fazë të procedurës, duke patur parasysh se kishte qenë 
fjala për çështje kontestimore faktike dhe juridike, që nuk kishin qenë 
të natyrës plotësisht teknike. Gjykatat administrative sidomos kishin 
dështuar në dhënien e arsyetimit thelbësor në lidhje me autencitetin 
e provave kundër tij dhe argumentet e tij se dosjet mbi të cilat ishte 
bazuar aktvendimi i Komisionit kishin të bënin me një person krejt 
tjetër, gjegjësisht, fjala kishte qenë për një identitet të gabuar, edhe 
pse kishin proceduar me kompetencë të plotë.

Në të njëjtën kohë, Gjykata konstaton edhe shkelje të nenit 8 të 
Konventës (e drejta e respektimit të jetës private dhe familjare), për 
shkak të shpalljes së aktvendimit të Komisionit të Lustrimit në ueb 
faqen e Komisionit që në ditën e sjelljes së tij, respektivisht, përpara 

se ajo të bëhej përfundimtare dhe e plotfuqishme. Gjatë procedimit 
të saj, GJEDNJ posaçërisht merr parasysh se një publikim i tillë nuk 
kishte shërbyer për asnjërin nga qëllimet legjitime të mbrojtjes së 
sigurisë kombëtare, sigurisë publike, mirëqenies ekonomike të vendit 
dhe mbrojtjes së të drejtave dhe lirive të të tjerëve, si dhe moshës 
77-vjeç të aplikantit, faktit se ai nuk kishte qenë bartës e as kandidat 
për një funksion publik, qëndrimit të Komisionit të Venedikut pranë 
Këshillit të Evropës të 17 dhjetorit 2012 se dispozita ligjore për 
shpalljen e emrave të personave të lustruar përpara plotfuqishmërisë 
së aktvendimeve të lustrimit bie ndesh me nenin 8 të Konventës dhe 
mund të ketë pasoja të dëmshme për prestigjin e personit, të cilat 
nuk mund të mënjanohen me një korrigjim të mëvonshëm, si dhe të 
vendimit të Gjykatës Kushtetuese të Republikës së Maqedonisë, U. 
Nr. 42/2008, të 24 marsit 2010.

Aplikantit iu caktuan me anë të gjykatës 4,500 euro si kompensim 
të dëmit jomaterial, si dhe 1,000 euro plotësuese për mbulimin e 
shpenzimeve dhe pagimeve të procedurës.

Kryepeshkopata Ortodokse e Ohrit (Kryepeshkopata Ortodokse e 
Ohrit e Patriarkatit të Pejës), Aplikimi nr. 3532/07, aktgjykimi i 16 
nëntorit 2017

Me këtë aktgjykim të GJEDNJ u konstatua shkelja e nenit 11 (liria 
e tubimit dhe bashkimit) në lidhje me nenin 9 (liria e mendimit, 
ndërgjegjes dhe fesë) të Konventës, për shkak të refuzimit të ushtruar 
nga autoritetet kompetente për ta regjistruar Kryepeshkopatën 
Ortodokse të Ohrit (KOO) si bashkësi të posaçme fetare. GJEDNJ 
konstatoi se kërkesat e KOO për t’u regjistruar ishin hedhur poshtë 
për arsye formale dhe me dy baza tjera: se shoqata – aplikante ishte 
formuar nga një kishe ose shteti të huaj, si dhe emri i saj i propozuar 
kishte qenë problematik, sidomos nga aspekti se kishte qenë 
shumë i ngjashëm me titullin e Kishës Ortodokse të Maqedonisë – 
Kryepeshkopata e Ohrit, e cila gëzon të drejtën historike, fetare dhe 
etike që në vazhdimësi ta shfrytëzojë këtë. 

Gjykata në analizën e saj ia pranon shtetit një hapësirë të gjerë të 
vlerësimit të marrëdhënieve të saja me bashkësitë fetare dhe shpreh 
nevojën për bashkërenditjen e interesave të grupeve të ndryshme fetare 
që bashkë-ekzistojnë në një shoqëri demokratike, duke mbetur neutral 

dhe i paanshëm. Gjykata theksoi se arsyet e shprehura në kuptimin e 
mangësive formale për regjistrim nuk kishin qenë as relevante e as të 
mjaftueshme. Aq më tepër, Gjykata nënvizoi se autoritetet kombëtare 
duhet të kushtojnë vëmendje të posaçme se opinioni publik i vendit 
nuk është i mbrojtur, që shkon në dëmin e qëndrimeve të pakicës, 
sado që ato të jenë jopopullore dhe roli i autoriteteve në gjendje 
konflikti midis ose brenda kuadrit të grupeve fetare nuk është që ta 
mënjanojnë arsyen e tensionimit me anë të eliminimit të pluralizmit, 
por të sigurohen se grupet e kundërshtuara po tolerohen në mënyrë 
të ndërsjellë. Gjykata e përsëriti se nuk mund të arsyetohen masat 
parandaluese të tubimit dhe bashkimit, ndërsa në as edhe një stad 
të procedurës së brendshme nuk ishte shenuar se aplikanti kishte 
përfaqësuar ushtrimin e dhunës ose çfarëdo aktivitetesh kundër-
demokratike për realizimi e qëllimeve të veta. Andaj, konkluzioni kishte 
qenë se mënyra me të cilën autoritetet e brendshme kishin hedhur 
poshtë pranimin e shoqatës-aplikant nuk kishte qenë i domosdoshëm 
në një shoqëri demokratike dhe kishte paraqitur shkeljen e nenit 11 të 
Konventës, të interpretuar në lidhje me nenin 9. 

Përndryshe, shoqatës – aplikante iu përcaktuan 4,500 euro si 
kompensim të dëmit jomaterial, si dhe pagimin e shpenzimeve dhe 
pagimeve të procedurës në shumë nga 5,000 euro.

TRAJTIMI I BARABARTË  

Diskriminimi  

Gjatë vitit 2017, Komiteti i Helsinkit për të Drejtat e Njeriut 
vazhdimisht po ndjekte gjendjen në fushën e diskriminimit në tërë 
territorin e Republikës së Maqedonisë, me qëllim parandalimi dhe 
mbrojtja nga diskriminimi, duke u siguruar ndihmë juridike viktimave 
të diskriminimit, përfaqësim gjyqësor në raste strategjike, informim 
të opinionit publik për rastet e diskriminimit dhe procedimit dhe 
efikasitetin e mekanizmave për mbrojtje nga diskriminimi, Përveç për 
denoncimet e pranuara të rasteve të diskriminimit, Komiteti procedoi 
edhe në rastet që ka evidentuar me monitorimin e mediave, rrjeteve 
sociale, shpalljeve për vendet e lira të punës dhe me monitorimin e 
gjendjes në shoqëri, politikave dhe praktikave ekzistuese. 

Gjatë vitit u dokumentuan gjithsej 58 raste të diskriminimit, të cilat 
reflektojnë problemet sistemike të Romëve, personave me aftësi të 
kufizuar dhe grave, sidomos grave të komuniteteve etnike pakicë. 

Sipas të dhënave statistikore, është evidente pjesa më e madhe e 
rasteve lidhen me diskriminimin në bazë të seksit dhe gjinisë, aftësisë 
së kufizuar dhe përkatësisë etnike. 

Sa iu përket fushave ku ishte bërë diskriminimi, më të përfaqësuara 
janë marrëdhëniet e punës, të vijuara nga mbrojtja shëndetësore, 
arsimi dhe qasja në mallra dhe shërbime.  

Në lidhje me ndërgjegjësimin publik rreth ekzistimit të diskriminimit, 
shoqatat e qytetarëve janë akoma më aktivet në këtë lëmë. Përmirësim 
të reagimeve dhe raportimeve rreth gjendjeve të diskriminimit në 
publik shenohet edhe nga Avokati i Popullit dhe Komisioni i Mbrojtjes 
nga Diskriminimi, ndërsa institucionet tjera po mbeten pasive në këtë 
çështje. 

Prezantim statistikor i reagimeve të regjistruara nga institucionet në 
rastet e diskriminimit

Shoqtat Civile

Avokati i Popullit

Institucione tjera

Komisioni i Mbrojtjes nga Diskriminimi

Diskriminimi në marrëdhëniet e punës

Në këtë fushë janë detektuar raste të diskriminimit edhe në qasjen në 
punësim dhe në ndërprerjen e marrëdhënies së punës. U regjistruan 
raste të aplikimeve të ndryshme të dispozitave të marrëveshjes 
kolektive për ekonomi, që kanë të bëjnë me regresin e pushimit vjetor, 
me të cilat gratë shfrytëzojnë pushim të lindjes dhe vihen në pozitë 
më pak të favorshme. Në rastet e ndryshme individuale, Inspektorati 
konsideron se për shkak të shfrytëzimit të pushimit të lindjes, atyre 
nuk u takon regresi për pushim vjetor, respektivisht, trajton pushimin 
e lindjes si ndërprerje të marrëdhënies së punës. Vetë termi pushim 
lindjeje, ose siç është rregulluar me ligjin “Mungesa nga puna për 
shkak të shtatzënësisë, lindjes dhe prindërisë”, tregon se bëhet fjalë 
për mungesë, e jo ndërprerje e marrëdhënies së punës dhe assesi nuk 
guxon të interpretohet në mënyrë arbitrare. Interpretimi i këtillë dhe 
aplikimi i dispozitave të regresit të pushimit vjetor janë në kundërshtim 
me parimet e mosdiskriminimit dhe mundësive dhe trajtimit të 
barabartë të burrave dhe grave, duke marrë parasysh këtu se pjesa 
më e madhe e punëtorëve që shfrytëzojnë pushim të lindjes janë gra. 
Komiteti i Helsinkit kërkoi nga Ministria e Punës dhe Politikës Sociale 
të barazohet interpretimi i dispozitave për regres, që në të ardhmen të 
mos ketë shkelje të të drejtave që dalin nga marrëdhëniet e punës për 
gratë që shfrytëzojnë pushim të lindjes.

Në lidhje me shpalljet e vendeve të punës, të cilat Komiteti vazhdimisht 
po i monitoron, edhe përskaj të gjitha reagimeve të mëhershme, 
është evidente se po vazhdon praktika e vendosjes së kushteve 
diskriminuese për punësim në shpalljet e vendeve të punës. Me 
monitorimin e shpalljeve të vendeve të punës është shenuar se pjesa 
më e madhe e shpalljeve kërkon femra ose meshkuj për ndonjë vend 
të caktuar pune, ose kërkojnë që personat të jenë në një moshë të 
caktuar, ose vendosin kushte edhe në bazë të gjinisë edhe në bazë të 
moshës. Gjatë vitit, Komiteti trajtoi një rast për të cilin ishte paraqitur 
një parashtresë përpara Komisionit të Mbrojtjes nga Diskriminimi, e 
për të cilin Komisioni solli një mendim pozitiv, me të cilin konstatoi 
diskriminim të shumëfishtë, respektivisht, diskriminim në më tepër se 
një bazë. Megjithë mendimeve të këtilla të Komisionit të Mbrojtjes nga 
Diskriminimi, shpalljet me kushte diskriminuese akoma po shfaqen në 

ueb faqet e punësimit. Nevojitet një edukim i shtuar i punëdhënësve 
dhe ndërmjetësve për punësim në kuptimin e kushteve të lejuara, të 
cilat nuk do ta kufizojnë qasjen në punësim në cilëndo bazë, dhe është 
kjo gjëja në të cilën Komiteti do të vazhdojë të aludojë në periudhën 
vijuese.

 

Diskriminimi në mbrojtjen shëndetësore

Edhe sivjet Komiteti shenoi raste të diskriminimit në kuptimin e aksesit 
në shërbime shëndetësore, por edhe në trajtimin të cilin (nuk) po e 
marrin qytetarët. Në njërin nga rastet e diskriminimit bëhet fjalë për 
një person me aftësi të kufizuar, i cili është i strehuar në Institucionin 
Publik – Enti i Posaçëm – Demir Kapi, i operuar nga karcinomi, të cilit 
duhet t’i caktohet një trajtim pas-operativ, për shkak të gjendjes së 
keqësuar. Për herë të parë i strehuari ishte dërguar për këqyrje në 
Klinikën e Onkologjisë në tetor, nga dy motra medicinale të punësuara 
në Entin e Posaçëm – Demir Kapi. Gjatë vizitës, mjekja nuk kishte 
pranuar motrat së bashku me të strehuarin, por vetëm kishte kërkuar 
që t’i shihte dokumentet që kishin patur me vete. I strehuari nuk ishte 
pranuar as në zyrën e mjekes, e cila kishte refuzuar ta këqyrte atë e as 
t’i jepte çfarëdo trajtimi, duke shënuar se ai kishte ku të bënte trajtimin 
e tij. Në raportin që mjekja ua kishte dhënë motrave medicinale 
shkruan se tek pacienti është i pranishëm një retard i rëndë mendor, 
nuk është kontaktibël dhe nuk flet, dhe për arsye të vështirësive të 
tilla dhe gjendjes së përgjithshme shëndetësore të pacientit, trajtimi i 
mëtejshëm është i kundërindiktuar. 

Pas dy muajsh, prindërit kishin vendosur që vetë të shkonin tek mjekja 
me tërë dokumentacionin, që të kërkonin pranimin e të birit të tyre për 
këqyrje dhe t’i caktohej një trajtim i mundshëm, për shkak të gjendjes 
dukshëm të keqësuar të tij, gjegjësisht, vazhdimi i humbjes së peshës 
trupore. Mjekja së pari nuk kishte dashur t’i pranonte, por megjithatë 
kishte lejuar ata të hynin për bisedë, gjatë së cilës përsëri kishte thënë 
se i biri i tyre kishte ku të shërohej dhe se nuk kanë ç’te kërkojnë 
tek ajo. Ju kishte thënë “që mos ia sjellin aty më” dhe të mos vijnë 
më. Prindërit ishin larguar dhe menjëherë kishin denoncuar rastin në 
KMH. Për nevojat e prindërve, ekipi juridik i KMH mbajti takim me 

drejtorin e Klinikës së Onkologjisë, gjatë të cilit informoi drejtorin për 
sjelljen diskriminatore të mjekes dhe kërkoi që birit të tyre t’i sigurohej 
urgjentisht mbrojtja e nevojitur shëndetësore. Pas takimit të mbajtur, 
ai u këqyr nga një mjeku tjetër në Klinikën e Onkologjisë, iu parashkrua 
terapia e nevojitur, ndërsa ekipi juridik i Komitetit është në përgatitje 
e sipër të kallëzimit penal kundër mjekes që kishte diskriminuar djalin 
dhe kishte refuzuar t’i ofronte mbrojtje shëndetësore.

Diskriminimi në aksesin në mallra dhe shërbime

Gjatë vitit 2017 janë denoncuar disa raste të diskriminimit në aksesin 
në mallra dhe shërbime, në baza të ndryshme. Posaçërisht shqetësues 
është fakti se në të dy rastet bëhet fjalë për diskriminimin e personave 
të përkatësisë etnike rome dhe në bazë të ngjyrës së lëkurës në dy 
qytete të ndryshme, ndërsa kemi njohuri për praktikë diskriminuese 
në edhe një qytet tjetër. Njëri është në një pishinë në lagjen Aerodrom 
të Shkupit, dhe tjetri është në një pishinë në Prilep. Në po të dy rastet, 
personat e diskriminuar nuk ishin lejuar të hynin në pishinë, për shkak 
të ngjyrës së lëkurës së tyre, ku u ishte penguar aksesi në mallra dhe 
shërbime të karakterit publik.

Në rastin e parë, pas një përpjekjeje të pasuksesshëme që të hynte 
në pishinë, denoncuesi përsëri kishte vajtur në pishinën e njëjtë me 
familjen e vet. Bashkëshortes dhe vajzës së tij i ishte lejuar aksesi në 
pishinë sepse kanë tanin më të çelët të lëkurës, ndërsa ai dhe biri i tij 
ishin penguar që të hynin në pishinë nga stafi. Për rastin e dokumentuar, 
ekipi juridik i KMH, për nevojat e palës përgatiti një parashtresë për 
Komisionin e Mbrojtjes nga Diskriminimi, për të cilën Komisioni solli 
mendim pozitiv dhe konstatoi diskriminim. Pas marrjes së mendimit 
të këtillë dhe këshillimit me ekipin e KHM, pala, pasi ishte e dëmtuar, 
vendosi që të kërkonte edhe mbrojtje gjyqësore nga diskriminimi.

Në rastin e pishinës në Prilep, Komitetit të Helsinkit iu drejtuan madje 
120 persona, që u ishte penguar hyrja. Gjatë përpjekjes që të hynin në 
pishinë, këta persona ishin kthyer prap nga sigurimi me arsyetimin se 
që nga këtij viti, me urdhërin e pronarit të pishinës, nuk do të pranonin 
romë. Një pjesë e tyre që kishin arritur në pishinë e që nuk kishin 

patur ngjyrë të errët të lëkurës, ishin penguar që të hynin, ndërsa 
miqtë e tyre me ngjyrë më të çelët të lëkurës, ishin lejuar. Edhe për 
këtë rast Komisioni i Mbrojtjes nga Diskriminimi solli mendim pozitiv 
dhe procedura po vazhdon përpara një gjykate të brendshme. Një 
rast tjetër i diskriminimit në këtë fushë ka të bëjë me një person me 
aftësi të kufizuar, të cilit, për shkak të mosqasshmërisë për persona në 
karroca invalidësh në pishinën “Qendër” i ishte pamundësuar aksesi, 
andaj për rastin ishte ngritur një procedurë gjyqësore.  

Diskriminimi në arsim

Në këtë fushë janë shenuar disa raste të diskriminimit të kategorive 
të ndryshme të personave, në mesin e të cilave dhe diskriminimi i 
personave me aftësi të kufizuar në kuptimin e aksesit në arsim, 
por edhe gjatë procesit arsimor, segregimit si formë më e rëndë e 
diskriminimit të fëmijëve romë, si dhe përmbajtjet diskriminuese në 
librat mësimorë.

Pas rishikimit të librit mësimor “Edukimi qytetar” për klasën e tetë u 
detektua përmbajtja diskriminuese në bazë të seksit, gjinisë, gjendjes 
shëndetësore, aftësisë së kufizuar dhe fesë. Mes tjerash, në librin 
mësimor mësohet për të drejtat e gruas dhe thuhet se vetëm gratë 
e respektuara dhe nënat e shëndetshme mund të sigurojnë familje 
të shëndosha, gjë kjo nga e cila varet edhe zhvillimi i mëtejshëm i 
shoqërisë. Për këtë rast, Komiteti i Helsinkit në bashkëpunim me 
organizatat tjera të Rrjetit të Mbrojtjes nga Diskriminimi paraqiti 
parashtresë përpara Avokatit të Popullit, me të cilën kërkoi konstatimin 
e diskriminimit dhe rekomandimin për tërheqjen nga përdorimi i librit 
mësimor të kontestuar. Pas procedurës së zbatuar dhe diskriminimit 
të konstatuar, Avokati i Popullit, kishte dërguar në Ministrinë e Arsimit 
një Rekomandim për mënyrën e realizimit të shkeljeve të konstatuara, 
i cili kishte ngërthyer udhëzime konkrete për veprimin e Ministrisë 
dikasteriale. Ministria e Arsimit dhe Shkencës pranoi rekomandimet e 
Avokatit të Popullit dhe solli aktvendim për tërheqje nga përdorimi i 
librit mësimor të kontestuar.

Diskriminimi gjatë realizimit të së drejtës së votës

Gjatë proceseve të kaluara zgjedhore, në Komitet shpesh kanë 
arritur informacione nga persona me aftësi të kufizuar trupore se po 
përballeshin me probleme në realizimin e së drejtës së votës, sepse 
në vendvotimet mungonte aksesi. Nuk mungonin dhe shpërndarjet 
e informacioneve nga personat e verbër, të cilët tregonin se po 
ndjeheshin të varur dhe të paSigurtë gjatë votimit, sepse po votonin 
me shoqërues. Konkluzioni ishte se nuk bëhet fjalë vetëm për 
akses fizik i cila padyshim, mungon në shumicën e vendvotimeve, 
por po bëhej fjalë edhe për mungesë të aksesit gjatë vetë aktit të 
votimit të personave të verbër. Gjendja me aksesin e kufizuar në 
vendvotimet dhe fletëvotimet e papërshtatura për persona të verbër 
çojnë drejt shkeljes së të drejtës së votës dhe fshehtësisë së votës 
dhe kështu paraqesin diskriminim në bazë të aftësisë së kufizuar. 
Ishte vendosur se për të ekzistuar baza për ndryshimin e një gjëje, 
është e domosdoshme që të përcaktohet gjendja dhe trajtimi i këtyre 
personave gjatë procesit zgjedhor. Zgjedhja ishte të përdorej metoda 
e dëshmimit të diskriminimit, e quajtur situata e testimit1 për ta 
dëshmuar trajtimin diskriminues të shtetit ndaj personave me aftësi të 
kufizuar, në ushtrimin e së drejtës së votës. Zgjedhja ishte të zbatohej 
testimi i personave me karrige me rrota dhe i personave të verbër. 
Testimi tregoi se vendvotimet janë të paaksesueshme për personat 
me karrige me rrota dhe për personat e verbër dhe personat me 
shikim të dëmtuar, e të cilët nuk njohin alfabetin Braj. Risi në procesin 
e fundit zgjedhor ishte sjellja e udhëzimit për votimin e personave 
të verbër dhe personave me shikim të dëmtuar me ndihmën e një 
shablloni të alfabetit Braj, i cili duhet t’ia mundësojë personit të verbër, 
respektivisht personit me shikim të dëmtuar, që të votojë në mënyrë 
të pavarur dhe të fshehtë, por megjithatë, pjesa më e madhe e të 
verbërve, respektivisht, personave me shikim të dëmtuar, nuk njohin 
alfabetin Braj.

Komiteti në të dy rastet ngriti procedura përpara Komisionit të 
Mbrojtjes nga Diskriminimi për konstatim të diskriminimit në bazë të 
aftësisë së kufizuar në ushtrimin e së drejtës së votës për personat me 
karrige me rrota, për personat e verbër dhe për personat me aftësi të 
kufizuar shqisore, të cilat janë në procedurë e sipër.
1   “Situata e testimit – metoda për dëshmimin e diskriminimit”, Neda Çallovska, viti 2014  
http://mhc.org.mk/system/uploads/redactor_assets/documents/894/Metod_za_Diskriminacija_MKD.pdf

http://mhc.org.mk/system/uploads/redactor_assets/documents/894/Metod_za_Diskriminacija_MKD.pdf

Institucionet dhe mbrojtja nga diskriminimi

Kur bëhet fjalë për efikasitetin e institucioneve përpara të të cilave janë 
ngritur procedurat e mbrojtjes nga diskriminimi, krahasuar me vitet 
paraprake, vërehet një numër i rritur i procedurave të ngritura përpara 
Komisionit të Mbrojtjes nga Diskriminimi. Komisioni po shenon një 
trend pozitiv të sjelljes së një numri të lartë të mendimeve pozitive 
për procedurat e ngritura, krahasuar me procedurat e ngritura në vitet 
paraprake. 

Edhe sivjet po vazhdon trendi i bashkëpunimit të mirë me Avokatin 
e Popullit, institucion ky i cili, në të gjitha procedurat e ngritura për 
mbrojtje nga diskriminimi po procedon urgjentisht dhe në kuadër të 
afateve të përcaktuara me ligj.

Risi, në krahasim me vitet paraprake, është komunikimi i drejtpërdrejtë 
i personave dhe institucioneve që po shfaqen si diskriminues të 
mundshëm në procedurat e caktuara. Komiteti, në 13 raste kishte 
kontaktuar me shkrim diskriminuesit e mundshëm, duke kërkuar nga 
ata ta mënjanonin praktikën diskriminuese.

Avokati i Popullit
Komisioni i Mbrojtjes nga Diskriminimi
Ministria e Punës dhe Politikës Sociale
Organe, institucione dhe persona tjerë
Fondi i Sigurimit Shëndetësor
Gjukata
Ministria e Puneve të Brendshme

Gjuha e urrejtjes 

Në një shtet multikulturor, multietnik dhe të shumëllojshëm, gjuha 
e urrejtjes e bazuar mbi paragjykime, stereotipe dhe mosrespektim 
të dallimeve është një dukuri e cila ka efekt shkatërrues mbi tërë 
shoqërinë. Pikërisht i tillë është rasti me Republikën e Maqedonisë. 
Në mungesë të çfarëdo gjykimi pubik nga vepruesit më të lartë 
shtetërorë dhe të reagimit përkatës të organeve të persekutimit, 
gjatë vitit 2017 u krijua një truall i frutshëm i përhapjes së gjuhës 
së urrejtjes etnocentrike, ksenofobike dhe homofobike, i cili shkaktoi 
një dëm të pakorrigjueshëm për individët – viktima dhe për grupet 
shoqërore dhe të cenueshme. Nëse analizohen rastet dhe dukuritë e 
regjistruara të gjuhës së urrejtjes në hapësirën publike, do të vërehet 
se provokues kryesorë të gjuhës së urrejtjes janë politika dhe zhvillimet 
e përditshme shoqëroro-politike, dhe në masë të madhe gjuhë të 
urrejtjes shkaktojnë dhe ngjarje dhe zhvillime individuale, të cilat dalin 
jashtë përditshmërisë dhe janë të ndjeshme për publikun. 

Kriza e thelluar politike, zhvillimet e vrullshme politike gjatë vitit 
2016 dhe periudha pas-zgjedhore në fillimin e vitit 20172 shaktuan 
një shfaqje të konsiderueshme të gjuhës së urrejtjes në internet dhe 
në hapësirën publike, të bazuar mbi bindjen politike. E shkaktuar nga 
retorika nacionaliste dhe etnocentrike e strukturave politike, gjuha 
e urrejtjes kontribuoi për krijimin e një shoqërie të polarizuar, e cila 
ushqen urrejtjen dhe dhunën. Formimi i Qeverisë së re, mbajtja e 
protestave kundër Qeverisë, kundër të së ashtuquajturës “Platforma 
e Tiranës” dhe “aplikimit të dygjuhësisë”3, zgjedhja e një shqiptari 
për kryetar të Kuvendit të Republikës së Maqedonisë, ishin disa 
nga ngjarjet kryesore politike në tre muajt e parë të këtij viti, që më 
tej shkaktoi shfaqjen e gjuhës së urrejtjes të bazuar në përkatësinë 
etnike. Kulminimi i krizës shoqëroro-politike ndodhi nga fundi i prillit 
2017, me depërtim të dhunshëm të demonstratëve brenda Kuvendit 
të Republikës së Maqedonisë dhe sulmeve fizike mbi disa deputetë, 
në mesin e të cilëve edhe liderë të partive më të mëdha politike 
dhe kryeministri i shtetit.4 Gjatë stinës verore (qershor, korrik dhe 

2     Si pasojë e zgjedhjeve të parakohshme parlamentare që u mbajtën më datë 11.12.2016
3     Shfaqje të montuara politike, të mbështetura nga partia tanimë politike opozitare, VMRO-DPMNE
4     Për dhunën në Kuvend më datë 27.04.217,  http://mhc.org.mk/analysis/578#.WqUlpOjwbIU

http://mhc.org.mk/analysis/578#.WqUlpOjwbIU

gusht) më e përfaqësuar ishte gjuha ksenofobike ndaj refugjatëve 
dhe migrantëve që po tranzitonin nëpër Republikën e Maqedonisë, 
e cila u shfaq si reagim ndaj Strategjisë së propozuar të Integrimit të 
Refugjatëve dhe të të Huajve. Përsëri, çështja u keqpërdor për qëllime 
politike, duke hapur kështu një debat publik të stërmbushur me gjuhë 
të urrejtjes, të menduar që të shaktonte urrejtje dhe jotolerancë mes 
qytetarëve. Në prag të zgjedhjeve lokale, që u caktuan për 15 tetor 
2017, nga fundi i vitit përsëri u aktualizua gjuha e urrejtjes në bazë të 
përkatësisë politike dhe etnike, si mjet ky rregullisht i përdorur për të 
krijuar përçarje në shoqëri. 

Duke ditur shoqërinë e ndërtuar konservatore, në vitet paraprake, në 
bazë të paragjykimeve dhe jotolerancës ndaj komunitetit LGBTI, nuk 
është për t’u befasuar shfaqja e vazhdueshme e gjuhës së urrejtjes në 
bazë të orientimit seksual dhe identitetit gjinor. Në këtë bazë, gjatë 
vitit janë regjistruar disa raste të gjuhës së urrejtjes, të lidhura me 
ngjarje të izoluara, të cilat jo rrallëherë po shprehen nga figura publike. 

Gjatë vitit 2017, Komiteti i Helsinkit vazhdoi t’i regjistronte rastet e 
gjuhës së urrejtjes në internet dhe në hapësirën publike në platformën 
elektronike: www.govornaomraza.mk. Për dallim nga viti i kaluar, gjatë 
vitit 2017 është regjistruar një numër më i ulët i rasteve me gjuhë të 
urrejtjes, gjegjësisht, gjithsej 110 denoncime.5 Nga ato, janë konfirmuar 
62 raste, në 7 kategori të ndryshme.

5   Gjatë vitit janë regjistruar 136 raste të denoncuara të gjuhës së urrejtjes në platformën elektronike: 
www.govornaomraza.mk 

Gjuha e urrrejtjes 
për arsye të  
përkatësisë etnike

Gjuha e urrejtjes për arsye të racës/
ngjyrës së lëkurës

Gjuha e 
urrejtjes për 
arsye të  
përkatësisë 
politike

Përqeshja e përfaqësuesve të vendeve të huaja dhe 
organizatave ndërkombëtare

Gjuha e urrejtjes 
për arsye të  
seksit, gjinisë, 
orientimit seksual 
dhe identitetit 
gjinor

Denoncimet e regjistruara të gjuhës së urrejtjes 

www.govornaomraza.mk 

Numri më i lartë i rasteve të denoncuara është evidentuar në bazë të 
përkatësisë etnike (58), në vendin e dytë, sipas rasteve të denoncuara 
janë ato në bazë të përkatësisë politike (48), dhe në vendin e tretë 
sipas numrit të rasteve të regjistruara janë ato në bazë të orientimit 
seksual dhe identitetit gjinor, gjegjësisht, 26 raste. Në kategoritë tjera 
një numër më i ulët i rasteve është regjistruar në bazë të orientimit 
seksual dhe identitetit gjinor, gjegjësisht Megjithatë, gjatë analizimit të 
rasteve individuale dhe shqyrtimit të elementeve individuale të gjuhës 
së urrejtjes6 është përcaktuar se rastet me “peshë” më të madhe 
janë ato që bazohen mbi orientimin seksual, duke patur parasysh se 
më së shpeshi po kryhen nga figura publike (politikanë, gazetarë, e 
ngjashëm) dhe në hapësirë publike, ku do të influencohet një audiencë 
më e gjerë. Nga rastet e regjistruara, në vazhdim po ndajmë ato më të 
rëndësishmet. 

Gjuha e urrejtjes ndaj romëve në një shkollë fillore 
në Manastir  

Gjatë muajit janar të vitit 2017, në Komitetin e Helsinkit arriti 
një denoncim i gjuhës së urrejtjes në formë të mbishkrimeve të 
shkruara në muret e Shkollës Fillore “Gjorgji Sugarev” në Manastir.7  

Mbishkrimet po përmbanin svastika (kryqe të thyera), fjalë fyese dhe 
thirrje për vdekjen e komunitetit rom. Veç asaj se vetë mbishkrimet 
paraqesin gjuhë të urrejtjes, aq më të frikshme janë pasojat e saj, nëse 
kihet parasysh fakti se në shkollën fillore mësojnë kryesisht fëmijë të 
komunitetit etnik rom të Manastirit. Komiteti i Helsinkit menjëherë 
iu drejtua drejtorisë së shkollës, ndërsa paraqiti dhe kallëzim penal 
kundër autorëve të panjohur. Pas reagimit të stuhishëm të komunitetit 
rom dhe publikut, mbishkrimet shpejtë u larguan nga organet 
kompetente. Komiteti i Helsinkit përshëdeti reagimin e shpejtë dhe 
apeloi që ai të paraqiste shembull për të gjitha rastet e ardhshme të 
gjuhës së urrejtjes të vërejtur në hapësirën publike, me qëllim pakësimi 
i pasojave të dëmshme mbi individët dhe mbi grupin e sulmuar.  

6  Përmbajtja e fjalëve të treguara, kontekstit, qëllimit të folësit dhe pasojat negative që mund t’i shkak-
tojë ajo  
7  http://govornaomraza.mk/reports/view/791 

http://govornaomraza.mk/reports/view/791 

Gjuha e urrejtjes në bazë të orientimit seksual dhe 
identitetit gjinor  

Gjatë muajit qershor të vitit 2017, për herë të katërt në Republikën 
e Maqedonisë u kremtua Fundjava e Krenarisë, gjatë së cilës u 
organizuan evente të shumta të menduara për ndërgjegjësimin e 
qytetarëve mbi të drejtat e personave LGBTI, si dhe për avancimin 
dhe mbrojtjen e të drejtave të tyre. Për fat të keq, shpërndarja e 
informacioneve rreth ngjarjeve në kuadër të Fundjavës së Krenarisë 
shkaktoi një shfaqje të konsiderueshme të gjuhës së urrejtjes në bazë 
të orientimit seksual dhe identitetit gjinor në hapësirën e internetit. 
Komentet e shumta që përmbajnë fjalë fyese dhe degraduese, thirrje 
për dhunë dhe “çrrënjosje” të personave LGBTI u shenuan në postimet 
mediatike në lidhje me Fundjavën e Krenarisë. Kështu, për shembull, 
në një rast, gjuhë e urrejtjes u shenua në komentet e një postimi të 
Milenko Nedellkovski, i cili në të kaluarën ishte i njohur për përhapjen e 
deklaratave homofobike.8  Edhe pse deklarata e tij nuk përmbante një 
gjuhë shprehimore të urrejtjes, ajo ishte konsiderueshëm provokuese 
dhe fyese, që mund të shihet dhe nga numri i konsiderueshëm i 
komenteve me përmbajtje të gjuhës së urrejtjes përfund publikimit. 

Një rast karakteristik që shkaktoi një numër të shtuar të gjuhës 
homofobike dhe fyese ndaj personave transgjinorë ishte dhe 
publikimi mediatik i kryerjes së operacionit të parë për ndryshimin 
e seksit në Republikën e Maqedonisë.9 Edhe përkundër respektimit 
të standardeve gazetareske dhe raportimit objektiv të mediave për 
kryerjen e operacionit, nuk u shuan thirrjet për dhunë, fyerjet dhe 
quajtjen e personave transgjinorë si “të degjeneruar”, në komentet e 
ueb portaleve dhe në rrjetet sociale. Në një kontekst dhe formë të 
ngjashme është vërejtur gjuha e urrejtjes ndaj lajmit rreth pranimit 
të seksit të tretë në Gjermani gjatë muajit nëntor 2017.10 Komiteti i 
Helsinkit u dërgoi apele të shumta të gjithë mediave dhe portaleve 
të internetit për t’i vëzhguar dhe mënjanuar komentet me gjuhë të 
urrejtjes për postimet e tilla, me qëllim që gjuha e tillë mos të përhapej 
më tej, gjë kjo e cila, sipas praktikës së Gjykatës Evropiane për të 
Drejtat e Njeriut, është përgjegjësia e tyre.11 
8   http://govornaomraza.mk/reports/view/903
9   http://govornaomraza.mk/reports/view/900 
10 http://govornaomraza.mk/reports/view/917 
11 Për përgjegjësinë e mediave të internetit lidhur me komentet e gjuhës së urrejtjes mbi postimet e tyre, Delfi 
kundër Estonisë, Aplikimi nr. 64569/09  https://strasbourgobservers.com/2015/06/18/delfi-as-v-estonia-
grand-chamber-confirms-liability-of-online-news-portal-for-offensive-comments-posted-by-its-readers/  

  http://govornaomraza.mk/reports/view/903
http://govornaomraza.mk/reports/view/900 
http://govornaomraza.mk/reports/view/917
P�r p�rgjegj�sin� e mediave t� internetit lidhur me komentet e gjuh�s s� urrejtjes mbi postimet e tyre, Delfi kund�r Estonis�, Aplikimi nr. 64569/09  https://strasbourgobservers.com/2015/06/18/delfi-as-v-estonia-grand-chamber-confirms-liability-of-online-news-portal-for-offensive-comments-posted-by-its-readers/
P�r p�rgjegj�sin� e mediave t� internetit lidhur me komentet e gjuh�s s� urrejtjes mbi postimet e tyre, Delfi kund�r Estonis�, Aplikimi nr. 64569/09  https://strasbourgobservers.com/2015/06/18/delfi-as-v-estonia-grand-chamber-confirms-liability-of-online-news-portal-for-offensive-comments-posted-by-its-readers/
P�r p�rgjegj�sin� e mediave t� internetit lidhur me komentet e gjuh�s s� urrejtjes mbi postimet e tyre, Delfi kund�r Estonis�, Aplikimi nr. 64569/09  https://strasbourgobservers.com/2015/06/18/delfi-as-v-estonia-grand-chamber-confirms-liability-of-online-news-portal-for-offensive-comments-posted-by-its-readers/
www.govornaomraza.mk 


36

Reagime të stuhishme në publik dhe numri i shtuar i rasteve të gjuhës 
së urrejtjes në bazë të orientimit seksual dhe identitetit gjinor u shfaqën 
edhe gjatë muajit korrik 2017, kur deputeti Branko Manojllovski nga 
radhët e partisë politike BDI aktualizoi çështjen e pranimit të martesave 
midis gjinive të njëjta. Me deklaratat e shprehura të mbështetjes, 
fatkeqësisht, u shkaktua një kundërefekt në publik. Përveç gjuhës së 
urrejtjes së vërejtur në hapësirën e internetit, gjuhë provokuese dhe 
gjuhë indirekte të urrejtjes, të përmbushur me deklarata homofobike 
u vërejt edhe në fjalimet publike të përfaqësuesve politikë të partive 
djathtiste, të cilat në të kaluarën po shprehnin qëndrimet e veta 
kundër komunitetit LGBTI. Me mbështetjen dhe përdorimin e gjuhës 
së këtillë të urrejtjes po vihet në rrezik jeta e përditshme dhe siguria e 
personave LGBTI. Komiteti i Helsinkit shprehu shqetësimin e vet dhe 
thirri politikanët dhe figurat publike ta denojnë gjuhën e urrejtjes, në 
vend se edhe ata vetë ta përdorin. 

Rasti më i rëndësishëm i gjuhës së urrejtjes në bazë të orientimit seksual 
është gjetur nga fundi i vitit, gjegjësisht në tetor 2017. Menjëherë 
përpara zgjedhjeve lokale, kandidati për kryetar të Komunës Karposh, 
Shkup, dhe kryetar i deriatëhershëm i Komunës, Stevço Jakimovski, 
po përdor gjuhë të urrejtjes kundër komunitetit LGBTI gjatë një tubimi 
publik. Në fjalimin e vet të mbajtur përpara qytetarëve dhe në përpjekje 
për ta diskredituar kundërkandidatin e vet, Jakimovski bën spekulime 
se ai gjoja qenka homoseksual. Me këtë, komunitetin LGBTI ai quan si 
“mafia më e rrezikshme që dëshiron të instalohet në Komunën Karposh”. 
Efekti i fjalimit të këtillë ndaj komunitetit LGBTI është posaçërisht 
brengosës, nëse kihet parasysh periudha para mbajtjes së këtij fjalimi 
anembanë komunës, po shpërndaheshin materiale propaganduese me 
përmbajtje homofobike. Komiteti i Helsinkit publikisht denoi fjalimin e 
politikanit, alarmoi për përgjegjësinë e tij përpara publikut dhe paraqiti 
kallëzim penal përpara Prokurorisë Themelore Publike.12  

12  http://mhc.org.mk/announcements/650?locale=mk#.WqVFCejwbIV  

http://mhc.org.mk/announcements/650?locale=mk#.WqVFCejwbIV  

Gjuha e urrejtjes ksenofobike ndaj refugjatëve 
 

Republika e Maqedonisë gjeti veten thellë të prekur në kuadër të 
krizës botërore të refugjatëve gjatë 3 viteve të fundit, si vend tranzitimi 
në rrugëtimin e refugjatëve dhe migrantëve që po udhëtonin drejt 
vendeve të Evropës Perëndimore. Ashtu siç po ndryshonte rrjedha 
dhe dinamika e krizës së refugjatëve në botë dhe nëpër shtet, ashtu 
po ndryshonte edhe reagimi i qytetarëve të Maqedonisë. Në një 
periudhë të caktuar u shpreh një solidaritet i jashtëzakonshëm, mirëpo 
në çaste të caktuara edhe një urrejtje dhe jotolerancë tepër e madhe. 

Në këtë kontekst, gjatë muajit korrik 2017, me rastin e shpalljes së 
propozim-Strategjisë për Integrimin e Refugjatëve dhe Migrantëve, 
në Maqedoni u zhvillua një debat publik rreth pranimit të refugjatëve 
dhe integrimit të tyre në vend. Duke shfrytëzuar kontekstin politik 
dhe plotësisht në kundërshtim me realitetin, partia opozitare hapi 
një debat të ashpër në Kuvend, në pikëpamjen e masave të veprimit 
që parashikon Strategjia për 10 vitet e ardhshme, duke theksuar se 
në vendin tonë do të pranohen më se 200,000 refugjatë. Ndërkaq, 
liderët politikë po përdornin gjuhë të drejtpërdrejtë dhe të tërthortë 
të urrejtjes ndaj refugjatëve, duke i quajtur ata “të dëmshëm” për 
shoqërinë dhe të padëshiruar në vendin tonë, si dhe duke i prezantuar 
pasojat e dëmshme mbi shtetin në qoftë se pranon një numër aq të 
lartë të refugjatëve. Retorika e këtillë shkaktoi një ndjesi të fuqishme të 
frikës, urrejtjes dhe jotolerancës së qytetarëve ndaj refugjatëve. Aq më 
tepër, të nxitur nga faktorët politikë, u shfaqën disa nisma qytetare për 
grumbullimin e nënshkrimeve për të mbajtur referendume në nivelin 
lokal, përmes të të cilave komuna të caktuara do të shprehen kundër 
pranimit dhe popullimit të refugjatëve. E tërë fushata ishte përplotë 
gjuhe të urrejtjes, si në hapësirën publike ashtu dhe në hapësirën e 
internet, si dhe në rrjetet sociale.13  Prapavija politike e propagandave 
të këtilla dhe abuzimi i çështjes së refugjatëve u bënë evidente kur 
12 komuna sollën vendime për mbajtjen e një referendumi kundër 
refugjatëve në ditën e njëjtë që ishte caktuar për mbajtjen e zgjedhjeve 
lokale. Komisioni Shtetëror i Zgjedhjeve solli një aktvendim me të cilin 
nuk u lejua mbajtja e referendumeve në nielin lokal në ditën e njëjtë 
me zgjedhjet lokale, pas së cilës debati publik rreth këtyre çështjeve 
plotësisht u mbyll dhe u shua. 
13  http://govornaomraza.mk/reports/view/907 
http://govornaomraza.mk/reports/view/910 
http://govornaomraza.mk/reports/view/911 
 

http://govornaomraza.mk/reports/view/907 
http://govornaomraza.mk/reports/view/910 
http://govornaomraza.mk/reports/view/911 

Duke patur parasysh të gjithë shembujt e përmendur më lartë, dhe 
përfaqësimin e gjuhës së urrejtjes brenda shoqërisë sonë, si befasi po 
arrijnë treguesit statistikor për zhvillimin e procedurës së prokurorive 
themelore publike dhe gjykatave themelore në Republikën e 
Maqedonisë për veprat penale e parashikuara me Kodin Penal, sipas 
të cilave mund të ndjeket përhapja dhe promovimi i gjuhës së urrejtjes 
në hapësirën publike. Me kërkesa për informacione me karakter publik, 
Komiteti i Helsinkit iu drejtua të gjitha prokurorive themelore publike 
dhe gjykatave themelore për të zhvilluar procedura të reja dhe për të 
vazhduar procedurat tanimë të filluara, sipas neneve të Kodit Penal, 
si vijon: neni 179, nënshtrimi ndaj përqeshjes së kombit maqedonas 
dhe pjesëtarëve të komuniteteve, neni 319, shkaktimi i urrejtjes, 
përçarjes ose jotolerancës në bazë kombëtare, racore, fetare dhe në 
bazë tjetër diskriminuese, neni 394-g, përhapja e materialit racist dhe 
ksenofobik me anë të sistemit kompjuterik, neni 407-a, miratimi ose 
arsyetimi i gjenocidit, krimeve kundër njerëzimit ose krimeve të luftës 
dhe neni 417, paragrafi 3, diskriminimi racor dhe tjetër. Nga përgjigjet 
e marra po shihen këto në vijim: gjatë vitit 2017 në as edhe një gjykatë 
themelore në Republikën e Maqedonisë nuk është formuar as edhe 
një lëndë në lidhje me veprat e numëruara penale. Kur bëhet fjalë 
për prokuroritë themelore publike, lëndë lidhur me gjuhën e urrejtjes 
vërehen në Kumanovë dhe në Shkup. PTHP Kumanovë raporton 
se gjatë vitit 2017, janë formuar dy lëndë në bazë të nenit 319 të 
Kodit Penal, për të cilët është zhvilluar procedura përkatëse dhe janë 
parashtruar propozim-akuza nga prokurori kompetent publik, përpara 
Gjykatës Themelore Kumanovë. Karakteristike është ajo se në të dy 
rastet bëhet fjalë për kryerësin e veprës, i cili është fëmijë, andaj në 
gjykatë është parashtruar propozimi për shqiptimin e masës edukative. 
Prokuroria Themelore Publike në Shkup, nga ana tjetër, informon se 
gjatë vitit 2017, në këtë prokurori janë parashtruar 42 lajmërime me 
shkrim për vepra penale në bazë të nenit 394-g dhe 2 lajmërime për 
vepra penale në bazë të nenit 319, për të cilat prokuroria ka zhvilluar 
procedurë. Në të njëjtën kohë, informon se është në zhvillim e sipër 
një procedurë për një vepër penale në bazë të nenit 394-g, ndërsa 
një kallëzim penal në bazë të neneve 394-g dhe 319 është hedhur 
poshtë.  

Duke patur parasysh rastet e shumënumërta të regjistruara nga 
Komiteti i Helsinkit, si dhe vëzhgimin e përgjithshëm të përfaqësimit 

të gjuhës së urrejtjes në publik, shqetësues është zhvillimi minimal 
i procedurave nga prokuroritë themelore publike dhe nga gjykatat 
themelore në vend, si dhe mosekzistimi i vendimit të plotfuqishëm 
gjyqësor për këto vepra. Mungesa e ndjekjeve penale dhe përgjegjësisë 
paevitueshëm çon drejt tolerancës së gjuhës së urrejtjes dhe përsëritjes 
së vazhdueshme të saj. 

 Veprat e urrejtjes 

Nga 1 janari deri më 31 dhjetor 2017, Komiteti i Helsinkit regjistroi 
gjithsej 70 vepra të kryera për shkak të urrejtjes, që paraqet numrin 
identik sikurse ai i vitit 2016. Ndonëse, nga të gjitha këto incidente 
që janë regjistruar në kuadër të portalit www.zlostorstvaodomraza.
mk, tek shumica e tyre kjo ishte bërë menjëherë pasi janë denoncuar 
nga mediat ose pasi janë shpallur në buletinet ditore në ueb faqen e 
Ministrisë së Punëve të Brendshme. 

Nga gjithsej 70 incidente, deri në fund të vitit janë verifikuar 39 
incidente, ndërsa 31 kanë mbetur të paverifikuar. Përndryshe, procesi 
i verifikimit të incidenteve po zhvillohej me kërkim të informacioneve 
dhe me përgjigje përkatëse me korrespondencë me MPB, si dhe 
me anë të ndjekjes së rregullt të buletineve ditore të Ministrisë 
dhe të raportimeve mediatike për incidente individuale. Veprat e 
paverifikuara, megjithatë, janë evidentuar për shkak të ekzistimit 
të njëanshmërisë, lidhur me perceptimin e viktimës/dëshmitarit, 
dallimeve midis kryerësit dhe viktimës sipas përkatësisë etnike ose 
politike, mosekzistimi i motiveve tjera të mundshme, frekuencës së 
incidenteve të ngjashme, dhe vendngjarjes dhe tajmingut të kryerjes 
së veprave. Një pjesë e madhe e incidenteve të paverifikuara lidhen 
me zënka në zona etnikisht të përziera, nëpër lagje dhe shkolla, nëpër 
autobuse ose në afërsi të stacioneve të autobusave, sidomos kur 
bëhet fjalë për linja autobusi që u takojnë komuniteteve të ndryshme 
etnike, e ngjashëm. Më tej, incidentet e paverifikuara edhe më tej po 
mbeten të njohur edhe sipas llojit të incidentit (sulme në autobuse ose 
në stacione autobusi, përleshje midis dy grupeve, ose, sulm i një grupi 
të të miturve ndaj një ose më tepër viktimave, e ngjashëm).

Për nga motivi për kryerjen e veprës së urrejtjes, shenohet një rritje 
e konsiderueshme e numrit të incidenteve që janë bërë, duke ditur 
përkatësinë politike të viktimës, kështu që ata përbëjnë pikërisht 50% 
të numrit të përgjithshëm të incidenteve. 43% të incidenteve biejnë 
në kategorinë e incidenteve të kryera për shkak të përkatësisë etnike 
të viktimës, ndërsa 3% janë kryer duke patur parasysh përkatësinë 
fetare, ndërsa vetëm 3% për ndonjë motiv tjetër. Duhet shenuar 
se nuk është vërejtur një incident i kryer shprehimisht për arsye të 
orientimit seksual të viktimës. Poashtu, me shuarjen e krizës së 
migrantëve, statusi i refugjatit ose migrantit po pushon së qeni një 
motiv i dukshëm për kryerjen e veprave të këtilla.

Rritja e numrit të incidenteve të urrejtjes të kryera për shkak të 
përkatësisë politike ose bindjes politike të kryerësve/viktimave është 
sidomos e dukshme përpara dhe përgjatë cikleve zgjedhore. Në po të 
njëjtën mënyrë sikurse shtimi i incidenteve të këtilla ishte regjistruar 
përpara dhe përgjatë zgjedhjeve të parakohshme parlamentare të 
vitit 2016, si dhe gjatë raundit të parë dhe të dytë të fushatës së 
zgjedhjeve lokale në tetor 2017, përsëri u shenua një rritje të numrit 
të incidenteve të këtilla.

Ndërkaq, për dallim nga muaji korrik kur nuk ishte vërejtur as edhe 
një vepër e urrejtjes, edhe në gusht, kur janë evidentuar 4, ky numër 
në mënyrë dramatike po rritet në shtator (7) dhe arrin kulmin e tij 
gjatë jehonës së fushatës dhe menjëherë pas saj në tetor, kur është 
shenuar numri më i lartë i incidenteve të urrejtjes në nivelin mujot 
gjatë tërë vitit (madje 18). Në fakt, pas përfundimit të zgjedhjeve në 
nëntor, numri i incidenteve kishte rënë në 5.

Incidenti i parë për shkak të përkatësisë politike ose bindjes politike 
u bë në ditën e fillimit të fushatës parazgjedhore në shtator 2017 
dhe ai, njëjtë si shumica e incidenteve tjera të regjistruara, përfshiu 
demolimin e një shtabi partiak. Deri në fund të tetorit, shkatërrimi 
i shtabeve partiake vazhdoi në bazë të përditshme, ku u dëmtuan 
shtabet partiake të shumicës së partive politike, ndërsa gjatë fushatës 
zgjedhore janë shenuar edhe incidente që ngërthenin dhunë fizike. 
Kështu, gjatë një sulmi fizik u plagos kandidati për kryetar të Komunës 
Shuto Orizare, ndërsa në mbrëmjen e 15 tetorit, pra, në ditën e 
mbajtjes së raundit të dytë të zgjedhjeve lokale, u regjsitrua rasti ku 
një person i kanosej kandidatit për kryetar të Komunës Karposh dhe 

qytetarëve të tubuar përpara shtabit partiak. Në Shën Nikollë një çift 
martesor ishte sulmuar fizikisht dhe ishte plagosur shpejtë pas festimit 
të partisë politike LSDM në qendrën e qytetit.

Përndryshe, edhe më tej, si kryerës të veprave të urrejtjes kryesisht 
paraqiten persona të rinj. Pjesa më e madhe e incidenteve të këtilla 
përfshijnë dhunë (26), shkatërrim të pronës (24), lëndim trupor (22), 
ndërsa një numër më i ulët të sulmeve me armë të ftohta (2), sulm 
me armë zjarri (1), shkaktim të rrezikut të përgjithshëm (1), rrezikim të 
sigurisë (1) dhe shkatërrim të simboleve (1).

Vazhdon trendi i numrit më të lartë të incidenteve të regjistruara në 
Shkup (50). Vijojnë Manastiri (4), Prilepi (3), Kavadari (3), Kumanova 
(2), Kërçova (2), Ohri (2), Shën Nikolla (2), Velesi (1) dhe Shtipi (1).  

Vetëm 20 incidente u pasuan me reagim të caktuar, ose nga ndonjë 
funksionar (16), shoqatë civile (3), ose nga ndonjë subjekt tjetër (1).

Shkurajues është numri nga vetëm 15 kryerës të shpalosur nga 
Ministria e Punëve të Brendshme, si dhe vetëm 5 kallëzime penale të 
parashtruara kundër disa nga kryerësve, që edhe një herë konfirmon 
nevojën për aktivitet të shtuar si të Ministrisë, ashtu dhe të Prokurorisë 
Publike në drejtim të përballjes më efikase të kësaj dukurie, posaçërisht 
duke patur parasysh implikimet e saja të dëmshme, me ndikim të gjerë.

INSTITUCIONET E MBYLLURA

Edhe gjatë vitit të kaluar 2017 vazhdoi trendi i nënshtrimit të 
personave të denuar në kushte të këqia dhe çnjerëzore për qëndrimin 
e tyre dhe vuajtjen e denimit, të cilët ishin në kundërshtim të plotë 
me standardet e trajtimit të vendosura me të gjitha instrumentet 
ndërkombëtare relevante për të drejtat e njeriut.

Përpos të gjitha problemeve sistemike që edhe më tej po ngulin këmbë 
në kuadër të sistemit ndëshkimor-korrektues, është për ta përshëndetur 
komunikimin dukshëm të përmirësuar midis Komitetit të Helsinkit 
për të Drejtat e Njeriut dhe Drejtorinë kompetente për Kryerjen e 
Sanksioneve, e cila po reflektohet në dërgimin e mëkohshëm të 
informacioneve të kërkuara për çështje nën kompetencë të Drejtorisë, 
si dhe në daljen e tyre në krah dhe në bashkëpunimin e hapur në 
lidhje me kërkesat për vizita dhe biseda me personat e denuar, që 
i janë drejtuar Komitetit të Helsinkit, gjegjësisht, kërkesat për vizitë 
për të inspektuar kushtet që ekzistojnë në institucionet përkatëse 
ndëshkimore-korrektuese.

Mbipopullimi në burgjet dhe trajtimi i 
papërshtatshëm

Numri i lartë i personave të paraburgosur dhe të denuar që janë 
vendosur në ndonjërin nga trembëdhjetë institucionet e mbyllura të 
këtij lloji, përfundimisht me mesin e muajit nëntor 2017 arrinte 3045 
persona. Kjo paraqet rënie nga 11,6% krahasuar me 3446 persona, aq 
sa ishin regjistruar zyrtarisht, përfundimisht me 12 prillin 2016. Nga 
ato, 2809 kishin qenë persona të denuar që po vuajnë denimin me 
burgim, ndërsa 236 persona në paraburgim. 

Kapaciteti i përgjithshëm për persona të denuar dhe persona të 
paraburgosur arrin 2576 përballë numrit nga 2809 persona të 
sistemuar, që do të thotë se ekziston tejpopullimi nga pothuajse 
109%, apo më saktësisht, në mesatare, 109 persona po qëndrojnë në 

hapësirë të planifikuar për njëqind persona. Ndërkaq, më alarmante 
është gjendja në Qendrën Ndëshkimore-Korrektuese “Idrizovë”, 
e cila zyrtarisht ka kapacitet për sistemimin e 1094 personave të 
denuar, ndërsa në të po qëndrojnë madje 1786 persona, që paraqet 
tejkalim të konsiderueshëm të kapacitetit të saj hapësinor dhe 
shkakton mbipopullim nga 163,25%. Aq më tepër, sipas Komitetit për 
Parandalimin e Torturës pranë Këshillit të Evropës, kapaciteti i tij real 
arrin dyfish më pak, gjegjësisht, 900 persona të denuar.

Nga krahasimi i të dhënave zyrtare që kanë të bëjnë me kapacitetin 
hapësinor, krahasuar me numrin e personave të denuar që janë 
sistemuar në institucionet përkatëse ndëshkimore-korrektuese jashtë 
Shkupit, tejpopullim i madh është vërejtur në burgjet e Strumicës 
(136%), Shtipit (134,6%) dhe të Tetovës (126,5%).

Përveç mbipopullimit në burgjet, në vazhdimësi po shenohet papastërtia 
dhe kushtet jashtë standardeve, si dhe ekipimi i pamjaftueshëm kadrovik, 
mungesa e trajnimit dhe profesionalizmit tek zyrtarët e burgjeve, e cila 
po manifestohet me përdorim të tepruar të forcës, ndërsa kushtet 
e vështira të qëndrimit dhe mungesa e aktiviteteve të mjaftueshme 
të punës, sportive dhe llojeve tjera të aktiviteteve u reflektuan edhe 
në rritjen e dhunës mes vetë të burgosurve. Në përgjithësi, trajtimi i 
këtillë i personave të denuar dhe mungesa e çfarëdo programeve të 
risocializimit do të kenë pasoja gjithëpërfshirëse negative edhe pas 
çlirimit të personave të denuar.

Mbrotja shëndetësore 

Mbetet alarmante gjendja me trajtimin joadekuat shëndetësor, si 
dhe aksesi i vështirësuar tek mjeku dhe ndarja jopërkatëse e terapisë 
mjekësore, të cilën në vend të mjekut ose profesionistit mjekësor, 
në pjesën më të madhe të burgjeve e kryejnë disa nga personat e 
denuar, të cilëve roli i tillë u është besuar nga administrata e burgjeve. 
Ndërkaq, është posaçërisht problematike mungesa e gjinekologut 
dhe e kujdesit përkatës mjekësor për të denuarat në Qendrën 
Ndëshkimore Korrektuese “Idrizovë”. Marrë në përgjithësi, një pjesë e 
madhe e të denuarve, për shërbimet mjekësore të cilat nuk mund t’u 

jepen në burgjet (për shembull, nga fusha e stomatologjisë), referohen 
që shërbimin ta kërkojnë jashtë burgut dhe në llogarinë e tyre, edhe 
përkundër faktit se pjesën më të madhe të shërbimeve të tilla ata 
nuk janë në mundësi ta mbulojnë. Një problem shtesë është edhe 
fakti se shpesh nuk reagohet, ose, anulohet udhëzimi i personave 
për këqyrje mjekësore specialiste, respektivisht, kurimet në spitalet 
jashtë institucionit ku ata vuajnë denimin me burgim, që influencon 
drejtpërsëdrejti çrregullimin e mëvonshëm të gjendjes së tyre të 
përgjithshme dhe u shkurtohet e drejta e mbrojtjes shëndetësore e 
garantuar me ligj.  

Rastet e vdekjes 

Posaçërisht brengos numri i lartë i rasteve të vdekjes së personave të 
sistemuar në burgjet. Vetëm gjatë vitit 2017, në të gjitha institucionet 
ndëshkimoro-korrektuese janë regjistruar gjithsej 19 raste të vdekjes, 
nga të cilët 14 në INK Idrizovë, 2 në INK Shtip dhe nga 1 në repartin 
e hapur të burgut “Kumanovë” në Kriva Pallankë, në burgun “Shkup” 
dhe në burgun “Prilep”. Ndërkaq, 3 persona kanë vdekur jashtë 
institucionit përderisa po shfrytëzonin komoditet, ndërsa nga 16 të 
tjerët, 2 kishin humbur jetën me vetëvrasje me varje, dhe 14 të tjerët 
për shkak të gjendjes së keqësuar shëndetësore, pavarësisht nëse 
vdekja kishte ndodhur në vetë institucionin, rrugës ose në një spital. 
Poashtu, shqetësuese është ajo se nga gjithë personat e vdekur, madje 
4 persona ishin të përkatësisë etnike rome.

Komiteti i Helsinkit vazhdimisht po ndjek ngjarjet lidhur me rastet e 
vdekjes nëpër burgjet dhe shpreh brengosje për shkak të mungesës 
së përkujdesjes dhe trajtimit përkatës mjekësor për të sëmurit kronikë, 
që janë lënë vetëm, që është një arsye e shpeshtë për keqësimin e 
konsiderueshëm të gjendjes së tyre shëndetësore dhe çon drejt madje 
edhe rasteve të vdekjes. Kështu, një pjesë e personave të vdekur që 
kishin vuajtur denimin me burgim kishin vuajtur nga sëmundje të 
varësisë nga droga dhe narkotikëve, por edhe përpos kësaj, nuk kishin 
marrë kujdesin dhe terapinë e vazhdueshme mjekësore, e cila është e 
domosdoshme në rastet e tilla. 

Konstatimi i arsyes konkrete të vdekjes së çdo personi të vdekur gjatë 
vuajtjes së denimit paraqet një obligim i posaçëm për shtetin, përfshirë 
edhe nga aspekti i obligimit procedural të shtetit për zbatimin e hetimit 
efektiv në rastet e vdekjes të shkaktuara në vendet e privimit nga liria, 
i cili është definuar në praktikën e Gjykatës Evropiane për të Drejtat 
e Njeriut në lidhje me nenin 3 të Konventës Evropiane për të Drejtat 
e Njeriut.

Në këtë kuptim, prokuroritë publike edhe më tej urdhërojnë autopsi 
në raste të këtilla, me të cilën veprojnë në pajtim me obligimin e tyre 
ligjor nga neni 211 të Ligjit të Zbatimit të Sanksioneve, por megjithatë, 
rezultatet e autopsisë nuk shpallen publikisht, që akoma më tepër 
rënon kredibilitetin edhe ashtu të ulët të sistemit ndëshkimoro-
korrektues në vend. 

Menaxhimi i keq dhe korrupsioni  

Komiteti i Helsinkit është posaçërisht kritik ndaj mosekzistimit të 
kritereve adekuate në kuptimin e arsimit përkatës të fituar, përvojës 
profesioniste në fushë, si dhe parakushti i emërimit të drejtorëve të 
institucioneve ndëshkimoro-korrektuese në vend. Në vend të kësaj, 
edhe më tej, afërsia politike me strukturat në pushtet mbetet të jetë 
parametri kyç në zgjedhjen e kuadrove drejtuese, që, tanimë është 
dëshmuar si shkatërruese në vitet e fundit, si praktikë e cila duhet sa 
është e mundur më herët të braktiset.

Në këtë kuptim, përveç menaxhimit të keq dhe jopërkatës, institucionet 
ndëshkimore po përballen ne fenomenin e korrupsionit endemik, për 
të cilin, në mesin e të gjitha mangësive tjera sistemike, për herë të 
parë më seriozisht alarmon edhe Komiteti Evropian për Parandalimin 
e Torturës në raportin e tij kritik, të shpallur më datë 12 tetor 2017, në 
të cilin iu referohet gjetjeve nga vizita e përfaqësuesve të Komitetit, 
e realizuar në Republikën e Maqedonisë në dhjetor 2016. Sipas 
Komitetit, korrupsioni është i pranishëm në dhënien e cilitdo lloji të 
shërbimit ose në marrjen e çfarëdo favorshmërie ose shërbimi, siç 
është zhvendosja në një qeli tjetër, pushimi në shtëpi, shfrytëzimi i 
telefonave celularë, furnizimi i barërave dhe drogës. 

Mekanizmat mbikëqyrës

Edhe gjatë vitit 2017 po mungonin mekanizma mbikëqyrës efikas për 
kontrollimin e mënyrës së trajtimit të personave të denuar në kuadër të 
institucioneve ndëshkimore, sidomos në rastet për të cilat ekzistojnë 
njohuri për trajtimin jopërkatës ose përdorimit të tepruar të forcës. 
Kështu pra, edhe mungesa e përgjegjësisë dhe mosndëshkueshmëria 
e personelit të burgjeve në rastet e këtilla. 

Mekanizmi Parandalues Kombëtar pranë pranë zyrës së Avokatit të 
Popullit, i instaluar në vitin 2011, konform kërkesave të Protokollit 
Fakultativ ndaj Konventës për Parandalimin e Torturës dhe veprimit 
tjetër të vrazhdë, çnjerëzor ose poshtërues, në bashkëpunim me 
organizatat civile duhet të luajë rolin kyç në kryerjen e mbikëqyrjes 
së gjendjeve në të gjitha vendet e privimit nga liria, përfshirë këtu 
dhe institucionet ndëshkimore dhe psikiatrike, dhe dhënien e 
rekomandimeve përkatëse për tejkalimin e gjendjeve dhe trajtimit të 
të privuarve nga liria, konform standardeve ndërkombëtare relevante. 
Pas disa viteve të kryerjes së kufizuar të mandatit të tij, ai edhe më 
tej po mbetet jofunksional. Është kjo falë josigurimit të mjeteve të 
mjaftueshme financiare, të cilat do të kishin mundësuar ekipimin e 
tij të plotë kadrovik dhe realizimin e papenguar të kompetencave 
të përcaktuara me ligj. Ky organ edhe më tej po mbështetet dhe 
funksionon me ndihmën e donacioneve të huaja, gjendje kjo që është 
e palejueshme dhe si e tillë duhet të tejkalohet sa më shpejt.

Edhe pse alarmimet e Avokatit të Popullit rezultuan me veprime 
konkrete të Drejtorisë së Zbatimit të Sanksioneve dhe me zbatimin 
e mbikëqyrjes së jashtëzakonshme inspektoriale në raste të veçuara, 
prapseprap ato nuk janë të detyrueshme dhe janë pa ndonjë efekt 
madhor. Poashtu, nuk po zbatohet mbikëqyrja nga gjyqtarët për 
zbatimin e sanksioneve, ndërsa Komisioni Shtetëror për Kryerjen e 
Mbikëqyrjes së institucioneve ndëshkimoro-korrektuese edhe më 
tej aspak nuk realizon kompetencat e veta dhe vazhdon së ekzistuari 
vetëm sa për formalitet.

Vizita e INK “Idrizovë”, e realizuar më datë 11 shtator 2017, në të 
cilën morën pjesë Drejtorja e Komitetit të Helsinkit për të Drejtat e 
Njeriut dhe Avokati i Popullit, përfaqësues të pushtetit ekzekutiv, 

të kryesuar nga Kryeministri Zoran Zaev, Ministri i Drejtësisë dhe 
Drejtori i Drejtorisë së Zbatimit të Sanksioneve, paraqiste shprehjen 
e një shkalle të lartë të vullnetit politik për ndryshim të gjendjeve 
të përgjithshme në sistemin ndëshkimor dhe avancim të mbrojtjes 
së lirive dhe të drejtave fundamentale të personave të denuar, por 
megjithatë, akoma nuk janë marrë hapa pozitivë në atë drejtim.

Burgjet e të miturve

Sipas të dhënave zyrtare për vitin 2017, në Qendrën Edukativo-
Korrektuese për të Mitur “Tetovë”, i cili përkohësisht është zhvendosur 
në burgun e Ohrit, ishin të sistemuar gjithsej 20 të mitur. Megjithatë, 
ndërtimi i godinës së re të institucionit të specializuar edukativo-
korrektues në afërsi të fshatit Vollkovi të Tetovës, edhe përkundër 
paralajmërimeve mbi finalizimin e tij të shpejt, akoma nuk është 
përfunduar. Për këto arsye, të miturit edhe më tej po mbeten të 
vendosur në një institucion ndëshkimoro-korrektues, në të cilin 
nuk ekzistojnë kushtet përkatëse për arsimimin, risocializimin dhe 
përmirësimin e tyre, që sjell në rrezik risocializimin e tyre të mëtejshëm 
në shoqëri.

Torturimi dhe trajtimi çnjerëzor

Në fillim të shtatorit 2017, Komiteti i Helsinkit u dërgoi 49 kërkesa 
prokurorive themelore publike dhe gjykatave themelore në vend, 
të cilat janë në lidhje me mbledhjen e informacioneve në lidhje me 
procedurat e evidentuara dhe të zhvilluara në bazë të nenit 142 
(Torturimi dhe veprimi tjetër i vrazhdë, çnjerëzor ose poshtërues dhe 
ndëshkimi) dhe nenit 143 të Kodit Penal (Keqtrajtimi gjatë kryerjes 
së detyrës). Informacione kthyese janë marrë nga 24 (nga gjithsej 
26) gjykata themelore dhe 18 (nga gjithsej 23) prokurori themelore 
publike. 

Sipas përgjigjeve të marra nga gjykatat, ato kishin evidentuar vetëmse 
13 lëndë në lidhje me keqtrajtimin (neni 143), nga të cilat 3 në Gjykatën 
Themelore Shkup 1 (nga të cilat 2 ishin të zgjidhura), nga 3 lëndë në 
Gjykatën Themelore Tetovë (ku 2 kanë kryer denimin me kusht dhe 
një lëndë e pazgjidhur, e cila është në zhvillim e sipër), 3 në Gjykatën 
Themleore Strumicë (1 aktgjykim refuzimi, 1 aktgjykim denimi dhe 1 
procedurë është në zhvillim e sipër, e cila ka të bëjë me një punonjës 
në SPB Strumicë), 2 lëndë në Gjykatën Themelore Dellçevë (nga të 
cilat njëra ishte përfunduar me denim me kusht, dhe tjetra nuk ishte 
zgjidhur), 1 lëndë e sapo pranuar në Gjykatën Themelore Manastir, e 
cila kishte përfunduar me aktgjykim lirues, si dhe edhe 1 në Gjykatën 
Themelore Prilep, për të cilën nuk janë prezantuar informacione më të 
detajuara. Në të njëjtën kohë, në as edhe një nga gjykatat themelore 
nuk ishte regjistruar as edhe një lëndë e lidhur me torturë (neni 142 i 
Kodit Penal), me përjashtim të Gjykatës Themelore Shkup 1, si gjykata 
e vetme e specializuar penale, në të cilën janë pranuar 2 lëndë, nga të 
cilat në njërën ishte shqiptuar denim me kusht për 2 persona, ndërsa 
në lëndën e dytë procedura ishte ndërprerë. 

Prokuroritë themelore publike kishin zhvilluar procedurë për vetëm 8 
lëndë të torturës nga neni 142 të Kodit Penal, ndërsa në bazë të nenit 
143 (keqtrajtimi gjatë kryerjes së detyrës), prokuroritë kishin zhvilluar 
procedurë në gjithsej 44 lëndë, ku kallëzimi penal ishte hedhur poshtë 
në 4 raste, aktakuzë ishte paraqitur në 32 raste, ndërsa njëri nga rastet 
kishte përfunduar me shqiptimin e denimit me kusht. 

Kjo tregon se po vazhdon trendi i mosndëshkueshmërisë në rastet 
që lidhen me torturë, sidomos duke ditur se nuk është evidentuar as 
edhe një rast në të cilin është shqiptuar aktgjykim denues me të cilin 
do të ishte përcaktuar përgjegjësia penale për torturë dhe do të ishte 
shqiptuar denimi përkatës me burgim.



49

Reforma e shërbimeve të sigurisë dhe 
kundërzbulimit, me fokus në ndjekjen e 
komunikimeve

Komiteti i Helsinkit bënte pjesë në grupin e shoqatave civile të cilat 
gjatë vitit të kaluar në mënyrë aktive po ndjeknin procesin e sjelljes 
së ligjeve në fushën e shërbimeve të sigurisë dhe kundërzbulimit, me 
fokus në ndjekjen e komunikimeve. Këtu me bazë mund të konkludohet 
se procesi i zhvilimit të ndryshimeve të propozuara ligjore në këtë 
fushë, e cila është më kritikja, ishte jotransparent, ndonëse asnjë nga 
shoqatat civile që vepron në këtë fushë nuk u ftua për t’u bërë pjesë 
e grupeve të punës që po përgatisnin ndryshimet ligjore. Veprimi i 
këtillë i Ministrisë së Punëve të Brendshme bie ndesh me zotimet 
e Qeverisë së RM, të dhëna në “Planin 3-6-9”, plan ky i reformave 
të cilat i propozon Qeveria. Gjegjësisht, në pjesën e reformimit të 
shërbimeve të kundërzbulimit dhe sigurisë, Qeveria kumtoi se do 
të siguronte një debat transparent dhe inkluziv, në të cilin procesi i 
këshillimeve do të zbatohet në mënyrë përkatëse. “Reformat do të 
zbatohen konkretisht dhe në terren, atëherë kur do të sigurojmë një 
pasqyrë, plan dhe dinamikë të qartë për ndryshimet e nevojitura, për 
dobësitë e shfaqura në mekanizmin e sigurisë dhe në shërbimet e 
sigurisë dhe kundërzbulimit, dhe kështu do ta rikthejmë besimin në 
ato.”  

Më tej, Qeveria parashikoi se do të fillonte një diskutim inkluziv 
në Kuvend për përzgjedhjen e modelit të reformimit të sistemit të 
ndjekjes së komunikimeve dhe do të hartojë një plan realizimi të 
rekomandimeve të grupit të ekspertëve të lartë lidhur me çështjet 
sistemike të sundimit të ligjit, në lidhje me ndjekjen e komunikimeve 
(2015), shoqëruar me një listë të akteve juridike, masave administrative 
dhe teknike dhe me implikimet financiare.

Megjithatë, modeli i reformimit të sistemit të ndjekjes së komunikimeve 
u përzgjodh pa fare diskutimi publik dhe propozimi i përzgjedhur për 
herë të parë mund të shihej së bashku me ndryshimet e propozuara 
ligjore, të shpallura në ueb faqen ENER. Veç kësaj, në publik u lajmërua 
se Qeveria kishte përzgjedhur modelin e reformimit të sistemit, por 
megjithatë një aktvendim i tillë nuk mund të gjendej, që jep dyshim të 

bazuar se Ministria e Punëve të Brendshme në mënyrë jotransparente 
dhe të mëvetësishme kishte bërë përzgjedhjem. 

Në këtë drejtim do të kishim theksuar edhe konkluzionin e grupit të 
ekspertëve për ndryshimet sistemike në fushën e sundimit të ligjit, të 
shpallur në shtator 2017, se transparenca është njëra nga veglat kyçe 
për rikthimin e besimit të qytetarëve në institucionet dhe se gabimet e 
së kaluarës nuk guxojnë të përsëriten dhe një formë e shtetit të kapur 
të zëvendësohet me një tjetër.  

Duke ditur rëndësinë e kësaj fushe, shoqatat civile që veprojnë në këtë 
fushë, paraqitën komente për tekstet e propozim-ligjeve të shpallura 
në Regjistrin e Vetëm Kombëtar Elektronik të Rregullave të Republikës 
së Maqedonisë – ENER,14 të cilat vetëm pjesërisht u pranuan nga 
Qeveria e RM. 

14  Komentet e plota të parashtruara nga shoqatat civile në Regjistrin e Vetëm Kombëtar Elektronik të 
Rregullave të Republikës së Maqedonisë  – ENER, mund të gjenden në linkun e mëposhtëm 

DREJTËSIA SOCIALE DHE KOHEZIONI  

Komiteti i Helsinkit registroi një numër të lartë të shkeljeve të të 
drejtave ekonomike dhe sociale të qytetarëve gjatë vitit të kaluar, që 
është falë varfërisë gjithnjë e më të madhe në vend, shkallës së lartë të 
papunësisë, por edhe të mosnisjes së reformave në fushën e mbrojtjes 
sociale dhe shëndetësore. Personat me aftësi të kufizuar, romët, 
punëtoret e tekstilit, gratë e zonave rurale akoma po mbeten të jenë 
një nga grupet më të cenueshme të shoqërisë sonë, për të cilët shteti 
akoma nuk po ndërmerr masa thelbësore për avancimin e statusit të tyre 
social dhe shoqëror. Arsimi mbetet të jetë i paaksesshëm për shumë 
persona të këtyre grupeve, kryesisht për shkak të paqasshmërisë së 
godinave arsimore për personat me aftësi të kufizuar, dhe për vajzat e 
zonave rurale, si dhe për shkak të çregjistrimit të një numri të lartë të 
nxënësve nga grupet e cenueshme për shkak të varfërisë së familjeve 
dhe për shkak të hyrjes në martesa të të miturve. 

Gjatë vitit të kaluar, Komiteti i Helsinkit ishte përqëndruar edhe në 
procesin e deinstitucionalizimit të fëmijëve dhe personave me pengesa 
në zhvillimin intelektual ose fizik deri në moshën 26 vjeç. Ndonëse ky 
procesi u rihap nga Ministria e Punës dhe Politikës Sociale, Komiteti 
i Helsinkit mori pjesë aktive në grupin e punës të formuar nga kjo 
Ministri, për të hartuar një Strategji të re të Deinstitucionalizimit. Veç 
kësaj, Komiteti i Helsinkit vizitoi institucionet e posaçme për mbrojtje 
sociale të personave me pengesa në zhvillimin intelektual ose fizik deri 
në moshën 26 vjeç, nga të cilat i rikonstatua se IP Enti i Posaçëm – 
Demir Kapi është në gjendjen më të keqe dhe nevojitet marrja urgjente 
e masave për mbrojtjen e integritetit moral dhe fizik të të strehuarve 
në këtë institucion.

IP Enti i Posaçëm – Demir Kapi

Gjatë vitit 2017, përfaqësues të Komitetit të Helsinkit vizituan Entin 
e Posaçëm – Demir Kapi. Vizita u kryesua nga Ministrja e Punës dhe 
Politikës Sociale, dhe poashtu morën pjesë përfaqësues të UNICEF, 
UNDP, Delgacioni i BE dhe Koordinatorja e KB në vend. Qëllimi i 
kësaj vizite ishte të përcaktohet gjendja brenda Entit nga aspekti 
i respektimit të të drejtave themelore të të strehuarve, trajtimi i të 
strehuarve, si dhe kushtet në të cilat jetojnë të strehuarit. 

Konform Strategjisë Kombëtare të Deinstitucionalizimit 2008-2018, 
me ndihmën e procesit të deinstitucionalizimit, Strategjia ka për qëllim 
rritjen e cilësisë së përkujdesjes për një grup të caktuar qytetarësh, 
që i janë nënshtruar rrezikut social, e që janë përcaktuar si grupe 
qëllimore. Një nga qëllimet e vizitës në Demir Kapi ishte të bëhej një 
rishikim i asaj se cilat masa dhe aktivitete të propozuara në Strategji 
janë ndërmarrë dhe zbatuar nga Enti i Posaçëm – Demir Kapi dhe si 
rezultat i asaj, cilët nga problemet paraprakisht të konstatuara, janë 
tejkaluar. 

Gjatë vizitës së bërë, ishte evident mosrespektimi i rekomandimeve të 
dhëna nga Komiteti Evropian kundër Torturës, Trajtimit Çnjerëzor dhe 
Degradues dhe Denimit, që janë dhënë në vitin 2014 në raportin e 
këtij Komiteti. Rekomandimet e Komitetit, si dhe të Avokatit të Popullit 
dhe Komitetit të Helsinkit nga vizitat e mëhershme të Entit, ishin në 
drejtim të përmirësimit të kushteve të jetesës, trajtimit të të strehuarve, 
sistemimin, kujdesit të stafit, mbrojtjes shëndetësore. Shqetësues 
është fakti se rekomandimet e dhëna nga administrata e Entit nuk janë 
raspektuar, dhe ajo se administrata e Entit nuk ka ndërmarrë pothuajse 
asgjë në drejtim të përmirësimit të kushteve brenda Entit. Enti edhe 
më tej nuk ka punësuar një mjek të përgjithshëm, një dentist dhe një 
gjinekolog. Infrastruktura e brendshme dhe e jashtme e Entit edhe më 
tej është në gjendje shumë të keqe, dhe ato nuk riparohen. Muret e 
jashtme dhe të brendshme po renohen, ndërsa lagështia krijon myk 
gjithandej, i cili është i rrezikshëm për shëndetin e të strehuarve. Numri 
i profesionistëve, kujdestarëve dhe defektologëve edhe më tej mbetet 
deficitar dhe për këtë asgjë nuk bëhet. Shëndeti i përgjithshëm i të 
strehuarve mbetet në nivel të ulët, ndërsa numri i rasteve të vdekjes 

edhe më tej gjendet në nivelin e njëjtë, me një reduktim të vogël gjatë 
vitit aktual. Komiteti është i brengosur për gjendjen e të strehuarve 
dhe për shëndetin e tyre, për trajtimin që ata (nuk) marrin dhe për 
moslëvizjen as sa grimca në kuptimin e implementimit të Strategjisë 
Kombëtare të Deinstitucionalizimit 2008-2018 në Entin e Posaçëm – 
Demir Kapi. 

 - Pasqyra e rasteve të vdekjes në periudhën midis viteve 2000 dhe 2017 

Viti Rastet e vdekjes Viti Rastet e vdekjes Gjithsej
2000 19 2009 8

196

2001 17 2010 13
2002 13 2011 7
2003 10 2012 9
2004 12 2013 9
2005 11 2014 9
2006 11 2015 12
2007 9 2016 11
2008 9 2017 7

Grupet e cenueshme

Personat me aftësi të kufizuar

Mbrojtja sociale në formën ekzistuese të kompensimeve dhe 
shërbimeve akoma mban këtë kategori të qytetarëve në nivel shumë 
të ulët në shkallën shoqërore. Në vend se të realizojnë të drejtat e 
tyre dhe të krijojnë një ambient që ofron mundësi për këta persona, 
sistemi i mban të gjithë “të kapur” dhe nuk mundëson proaktivitetin 
e personave me aftësi të kufizuar. Nga ana tjetër, sipas vështrimeve 
individuale, shteti ndan mjete të mjaftueshme financiare për personat 
me aftësi të kufizuara. Megjithatë, caktimi i mjeteve financiare më së 
shpeshi nuk qëllon objektivin e vet dhe në vend se ato të shërbejnë 
për përfshirje më të lartë sociale, ato paraqesin “të ardhura” me të cilat 
plotësohet buxheti familjar.  

Qasja mjekësoro-defektologjike që është akoma prezente ndaj 
çështjes së aftësive të kufizuara në politikat ekzistuese kombëtare 
mbi shëndetësinë, nuk siguron një qasje të sistematizuar dhe të 
rrumbullakësuar drejt realizimit të të drejtave të personave me aftësi 
të kufizuar trupore. Ligjet që rregullojnë sigurimin shëndetësor dhe 
mbrojtjen shëndetësore akoma po bazohen mbi arsyen e krijimit 
të aftësisë së kufizuar, e jo në nevojat që lindin nga ajo. Mungon 
identifikimi i hershëm, dhe shpeshherë gratë me aftësi të kufizuar 
po ballafaqohen me probleme në realizimin e të drejtave të tyre 
seksuale dhe riprodhuese, për shkak të paqasshmërisë së ordinancave 
gjinekologjike dhe të dhomave të lindjes. Problem urgjent për personat 
me aftësi të kufizuar janë aksesi dhe disponueshmëria e godinave 
shëndetësore. Një nga çështjet kyçe në këtë storje është gjithësesi 
arsimi. I vendosur si i posaçëm, i specializuar dhe i segreguar, ai nuk 
mundëson krijimin e qytetarëve me aftësi të kufizuar si të kualifikuar 
në tregun e hapur të punës, ku, nga ana tjetër, kontribuon për 
krijimin e një mentaliteti të “invaliditetit” dhe të vetëbesimit të ulët 
tek personat me aftësi të kufizuara. Veç kësaj, në qasjen aktuale të 
promovuar inkluzive në arsim, është përjashtuar çështja e aftësisë së 
kufizuar si pjesë e shumëllojshmërisë së gjinisë njerëzore dhe edukimi 
i personave më të rinj në lidhje me personat me aftësi të kufizuar. 
Në këtë linje ndërlidhet edhe problemi i mosekzistimit të dhënësve 

adekuat të shërbimeve. Defektologët, pra dhënës të shërbimeve në 
një segment të vetëm, nevojiten në jetët e personave me aftësi të 
kufizuar dhe jo për të gjithë personat me aftësi të kufizuar, sidomos 
jo për qytetarët me aftësi të kufizuar fizike (trupore dhe ndijmore). 
Nevoja për futjen në përdorim të shërbimeve të reja dhe për krijimin e 
profileve të reja paraqet një segment i domosdoshëm në realizimin e 
jetës së pavarur të personave me aftësi të kufizuar. 

Sistemi i punësimit akoma po përballet me një qasje të posaçme të 
mbrojtjes, pa mundësi të mëdha për inkuadrimin e fëmijëve me aftësi 
të kufizuara në tregun e hapur të punës. Punësimi i personave me 
aftësi të kufizuar në shoqëritë mbrojtëse edhe më tej shikohet si 
një zgjidhje ideale, e jo kalimtare, gjegjësisht, si pjesë e rehabilitimit 
profesionist për personat me aftësi të kufizuar. Akoma vlen praktika 
ekzistuese diskriminatore për përcaktimin e aftësisë së personit me 
aftësi të kufizuar për funksione drejtuese. Është evidente mungesa e 
vetëdijes tek punëdhënësit për një përshtatje përkatëse, si mundësi e 
cila subvencionohet nga shteti, dhe e cila do të mundësonte që personi 
i kualifikuar me aftësi të kufizuar në mënyrë aktive të inkuadrohet në 
procesin e punës. 

Janë më shumë arsye për cilësinë e pafavorshme të jetesës së 
personave me aftësi të kufizuar. Këta qytetarë tanë janë shpesh 
viktima të diskriminimit, i cili jo rrallëherë është i dyfishtë në kontekstin 
e gjinisë së tyre, përkatësisë së tyre etnike, moshës ose në bazë të 
ndonjë tipari tjetër kryesor. Shoqëria në përgjithësi akoma ka bollëk 
të stereotipeve dhe paragjykimeve për këta qytetarë. Përpos asaj se 
shteti u angazhua për sjelljen e Ligjit të Mbrojtjes nga Diskriminimi, ku 
aksesi në mallra dhe shërbime është fushë për diskriminim, megjithatë, 
një nga problemet alarmante mbetet të jetë paqasshmëria në objektet 
dhe në informacionet për qytetarët me aftësi të kufizuar. E dukshme 
është edhe mungesa e të dhënave statistikore, që vetëvetiu paraqet 
problem për ridefinimin e politikave publike dhe në gjetjen e zgjidhjeve 
të mira dhe cilësore për qytetarët me aftësi të kufizuar. Këtu, gjithësesi, 
ndërlidhet edhe praktika gjyqësore, e cila është e pamjaftueshme për 
analiza, nxitje dhe ndërtim të praktikave të mira.

Romët

Sfida më e madhe në realizimin e të drejtave të mbrojtjes sociale dhe 
në përgjithësi të të gjitha të drejtave tek popullsia rome është problemi 
me dokumentet për identifikim personal. Sipas informacioneve të 
Ministrisë së Punës dhe Politikës Sociale, rreth 700 romë po përballen 
me këtë problem, dhe për arsye nga më të ndryshmet nuk mund të 
bëjnë regjistrimin në Librin Amë të Lindjeve, dhe kështu paraqesin një 
nga kategoritë më të rrezikuara dhe përderisa nuk bëjnë regjistrimin 
ose nuk zgjidhet statusi i tyre, ata nuk mund të ushtrojnë asnjë të 
drejtë të përcaktuar me mundësitë ligjore që ofron shteti. Ndonëse 
shteti nuk disponon me numra zyrtarë për personat pa dokumente 
(të ashtuquajturit fantomë), Ministria e Punës dhe Politikës Sociale, 
në koordinim me Drejtorinë e Mbajtjes së Librave Amë ngriti iniciativë 
për thirrje publike, në të cilën ftohen të gjithë personat që nuk janë 
regjistruar në Librin Amë të Lindjeve, të parashtrojnë kërkesa në 
Drejtorinë për regjistrim plotësues, në mënyrë që Maqedonia do të 
disponojë me numra zyrtarë dhe njëkohësisht do të ketë inspektim në 
atë se për çfarë lloji të lëndëve bëhet fjalë. Veç kësaj, është dërguar 
dhe informacion në Qeverinë e RM për iniciativën e ndryshimit dhe 
plotësimit të Ligjit të Procedurës Jashtëkontestimore (të futet në 
përdorim që gjykata të sjellë vendim për regjistrim në Librin Amë, me 
qëllim sigurimi i identitetit). 

Qendrat Informative Rome luajnë një rol të rëndësishëm në 
përmirësimin e aksesin në të drejta dhe shërbime por komunitetin 
rom. Për momentin, janë funksionale 12 qendra informative rome në 
12 komuna dhe janë angazhuar 16 persona (që punojnë në QIR Shuto 
Orizare, Topaanë, Tetovë, Gostivar, Manastir, Prilep, Shtip, Koçan, 
Dellçevë, Vinicë, Berovë dhe Kumanovë). Qendrat Informative Rome 
punojnë në drejtim të informimit, këshillimit, udhëzimit dhe dhënies 
së mëkohshme të mbështetjes logjistike qytetarëve në drejtim të 
realizimit të të drejtave dhe obligimeve të tyre (nga fushat e mbrojtjes 
sociale, punësimit, shëndetësisë, banimit dhe arsimit, nxjerrjen e 
dokumenteve personale, etj.). Duke patur parasysh rolin e tyre, duhet 
bërë transformimin e vendeve të tyre të punës në një marrëdhënie 
të rregullt të punës. Njëkohësisht, nevojitet fuqizimi i kapaciteteve të 
punonjësve në QIR, në fushën e monitorimit, vlerësimit dhe raportimit.

Kur bëhet fjalë për inkuadrimin e Romëve, progresi në fushën e arsimit 
ka tejkaluar progresin në fushat tjera. Poashtu, ekzistojnë dhe sfida në 
të gjitha nivelet:

- Në nivelin e arsimit parashkollor, edhe përskaj progresit të 
konsiderueshëm si rezultat i një projekti të implementuar nga 
autoritetet komunale, në bashkëpunim me MPPS dhe i mbështetur 
nga Fondi Arsimor Rom, shkallët e regjistrimit tëromëve po mbeten 
mbi gjashtëfish më të ulëta se mesatarja kombëtare.

- Në arsimin fillor ekziston një nxitje e konsiderueshme tek romët, 
që është falë kombinimit të varfërisë, diskriminimit, ndërsa në disa 
komuna edhe martesa të të miturve.

- Regjistrimi jo i përshtatshëm i romëve në arsimin e posaçëm për 
fëmijë me pengesa në zhvillimin mendor po mbetet të jetë problem 
edhe më tej, e sidomos në qytetin e Shkupit.

- Segregimi në shkollat fillore si dukuri në Manastir dhe në Prilep.

Punëtoret e tekstilit 

Gjatë vitit 2017 vazhdoi praktika shumëvjeçare e shkeljes së të 
drejtave të punëtorëve në industrinë e tekstilit, lëkurëpunimeve dhe 
të këpucëtarisë nga punëdhënësit. Të dhënat zyrtare të Entit Shtetëror 
të Statistikave tregojnë se 81% të të punësuarve në industritë e 
përmendura janë gra15 dhe se ato gjenden në mesin e punëtoreve 
më pak të paguara, me rrogë mesatare për 35% më të ulët se rroga 
mesatare në nivel të shtetit.16 

Me ndryshimin e kontekstit shoqëror dhe ndryshimin e pushtetit, 
u paralajmërua ndryshimi i politikave dhe praktikave në drejtimin 
e përmirësimit të të drejtave të punëtoreve dhe të rritjes së rrogës 
minimale dhe mesatare. Një nga premtimet parazgjedhore mbi të 
cilat po bazohej platforma e pushtetit aktual ishte rritja e shumës 
nominale të rrogës minimale. Në këtë kuptim, në vitin 2017 u votuan 
ndryshimet dhe plotësimet e Ligjit të Rrogës Minimale. Dëshpëruese 
është se këto ndryshime dhe plotësime janë sjellë në frymën e 
praktikës së mëhershme të sjelljes së vendimeve ligjore me procedurë 
të shkurutar dhe pa konsultimin e të gjithë vepruesve relevantë, ku 
përfshihen edhe organizatat civile. Edhe pse me ndryshimet dhe 
plotësimet u rrit shuma nominale e rrogës minimale, megjithatë, 
problemi më i madh i dispozitës restriktive të Ligjit të vjetër të Rrogës 
Minimale – performansa me normë, mbeti në fuqi. Punëtoret e 
tekstilit, lëkurëpunimit dhe këpucëtarisë janë më të prekurat me këtë 
dispozitë, sepse rroga e tyre mujore varet nga fakti nëse dhe sa kanë 
përmbushur performancën me normë. Ndryshimet dhe plotësimet e 
pakonsiderueshme në këtë pjesë parashikojnë se punëdhënësi në të 
ardhmen do ta përcaktojë performancën me normë në konsultim dhe 
bashkëpunim me punëtorët. Megjithatë, ligji i këtillë akoma lë hapësirë 
për keqpërdorim nga punëdhënësit, të cilët, me qëllim shmangien 
e obligimit për të paguar rrogën minimale, caktojnë performanca 
jorealisht të larta dhe të parealizueshme me normë. Kjo rezulton me 
mospërmbushjen e performancave të këtilla nga punëtoret dhe u lë 
mundësi ligjore punëdhënësve të paguajnë rroga me shumë më të ulët 
se rroga minimale e përcaktuar me ligj. Në këtë kuptim, Ligji nuk është 

15  http://www.stat.gov.mk/Publikacii/2.4.15.05.pdf
16  http://www.stat.gov.mk/pdf/2018/4.1.18.07.pdf

http://www.stat.gov.mk/Publikacii/2.4.15.05.pdf
http://www.stat.gov.mk/pdf/2018/4.1.18.07.pdf

i qartë e as i përpiktë as në lidhje me procedurën dhe bashkëpunimin 
e punëdhënësit dhe punëtorëve në procesin e përcaktimit të kritereve 
të efikasitetit. Ligji nuk specifikon se kush duhet të bëjë negociata 
në emër të punëtorëve për përcaktimin e kritereve të efikasitetit me 
punëdhënësin, si do të zgjedhet përfaqësuesi i punëtorëve, cili do të 
jetë roli i sindikatës në këtë proces.

Gjatë vitit 2017, 308 punëtore të tekstilit, lëkurëpunimit dhe 
këpucëtarisë kanë denoncuar se kanë marrë rrogë më të ulët se rroga 
minimale e përcaktuar me ligj, sepse nuk kanë arritur t’i përmbushnin 
performancat me normë, të përcaktuara nga punëdhënësit e tyre.  

Përveç problemit me pagimin e rrogës minimale, edhe një problem 
i shpeshtë dhe urgjent është pagimi i regresit për pushim vjetor 
nga punëdhënësit. Duke shfrytëzuar paqartësinë e Marrëveshjes së 
Përgjithshme Kolektive për sektorin privat, në kuptimin e përmbushjes 
së kushteve për shfrytëzimin e regresit për pushim vjetor, dhe 
interpretimin e tij arbitrar dhe të pabarazuar nga Inspektorati Shtetëror 
i Punës, një pjesë e madhe e punëtorëve që kanë shfrytëzuar pushim 
të lindjes gjatë vitit 2017, nuk mund ta realizonin të drejtën e tyre e 
regresit për pushim vjetor. Shfrytëzimi i pushimit të lindjes gjatë vitit 
kalendarik, një pjesë e inspektorëve e konsideron si mospërmbushje 
të kushtit që punëtorja të kishte punuar 6 muaj gjatë vitit kalendarik 
tek punëdhënësi i njëjtë. 

Duke patur parasysh shkeljet dhe praktikat e përmendura, Komiteti 
i Helsinkit, për nevojat e punëtorëve të tekstilit, lëkurëpunimit dhe 
këpucëtarisë, siguronte ndihmë juridike falas nëpërmjet të një 
bashkëpunëtore lokale në Shtip dhe të servisit të ndihmës juridike falas 
në Shkup. Në vitin 2017 u dokumentuan 715 raste të shkeljes së të 
drejtave të punëtorëve të 2466 punëtorëve të tekstilit, lëkurëpunimit 
dhe këpucëtarisë nga 72 fabrika dhe konfeksione në vend. Shkeljet 
kishin të bënin me: rrogat e papaguara ose të paguara me shumë më 
të ulët se rroga minimale e përcaktuar me ligj, shtesat e papaguara 
të rrogave, puna e papaguar jashtë orarit, puna jashtë orarit përtej 
maksimumit të lejuar me ligj, shkelja e së drejtës së shfrytëzimit të 
pushimit vjetor dhe javor, pushimi i paligjshëm nga puna, mobingu, 
puna në kushte jo të përshtatshme shëndetësore, sanitare dhe të 
sigurisë. Ndihma juridike, pas rasteve të dokumentuara, konsistonte 
në këshillime juridike, informimin e punëtoreve për të drejtat e 

tyre punëtore, takimet e ndërmjetësimit me punëdhënësit, inicimi i 
procedurave administrative dhe përfaqësimi gjyqësor.

Komiteti i Helsinkit ngriti 29 procedura administrative për mbikëqyrje 
të jashtëzakonshme inspektoriale përpara Inspektoratit Shtetëror të 
Punës dhe Inspektoratit Shtetëror Sanitar dhe Shëndetësor. Edhe 
pse në 15 nga 29 procedurat e ngritura janë konstatuar shkelje të të 
drejtave të punëtorit, përshtypja e përgjithshme është se mbikëqyrja 
inspektoriale paraqet një mekanizëm joefikas për mbrojtjen e të drejtave 
të punëtorit. Procedurat janë të gjata, shpesh nuk konstatojnë gjendjen 
faktike tek punëdhënësi, ndërsa në situata kur konstatohen parregullsi 
dhe mangësi tek punëdhënësi, sanksioni i vetëm është shqiptimi i gjobës, 
të cilën punëdhënësi nuk e ka problem ta paguajë dhe pastaj përsëri 
të vazhdojë t’i shkel të drejtat e punëtorit të të punësuarve. Punëtoret 
përmes procedurave administrative, të cilat janë falas dhe lehtë të 
qasshme, nuk mund t’i shlyejnë pagesat e kërkuara nga punëdhënësit 
e tyre. Nga ana tjetër, për shkak të të ardhurave relativisht të ulëta 
dhe rrezikut social në të cilin janë,  punëtoret e tekstilit, lëkurëpunimit 
dhe këpucëtarisë kanë akses të kufizuar në drejtësi për nga mbrojtja 
gjyqësore. Shpenzimet e larta administrative dhe të avokatit zbrapsin 
punëtoret nga ngritja e procedurave gjyqësore për të mbrojtur të 
drejtat e tyre të punëtorit. Për këto arsye, Komiteti i Helsinkit ka 
mbështetur ngritjen e dy procedurave gjyqësore për mbrojtjen e të 
drejtave të punëtorit për punëtoret e tekstilit. Në rastin e parë bëhet 
fjalë për rrogat e papaguara 105 punëtoreve të Kriva Pallankës, dhe 
në rastin e dytë bëhet fjalë për një ndërprerje të jashtëligjshme të 
marrëdhënies së punës. Kto raste u zgjodhën si strategjike, sepse ato 
më së miri reflektojnë problemet më urgjente me të cilat po përballen 
punëtoret e tekstilit, lëkurëpunimit dhe këpucëtarisë.

Rasti strategjik: Rrogat dhe kontributet e 
papaguara 105 punëtoreve të tekstilit 

Në mars, Komiteti i Helsinkit mësoi se punëtoret në Shoqërinë 
e Prodhimit të Këpucëve dhe Tregtisë KADORO OTTO DOOEL 
eksport-import Kriva Pallankë, nuk kishin marrë rrogë dhe kontribute 
të rrogës për muajin janar 2017. Për këtë qëllim u përgatit një kërkesë 
për mbikëqyrje të jashtëzakonshme inspektoriale, e cila u dërgua 
në Inspektoratin Shtetëror të Punës dhe me të cilën u kërkua nga 
Inspektorati që të del në terren, ta kontrollojë gjendjen në fabrikën në 
fjalë dhe të veprojë në kuadër të autorizimeve të veta të përcaktuara me 
ligj. Në bazë të kësaj kërkese, u bë një mbikëqyrje e jashtëzakonshme 
inspektoriale nga Inspektorati Shtetëror i Punës – PE Kriva Pallankë, 
ku u konstatua se punëdhënësi, për muajin janar 2017, punëtorëve 
nuk u kishte paguar rrogë dhe kontribute të përcaktuara me ligj për 
rrogën. Në bazë të gjendjes së konstatuar faktike nga mbikëqyrja e 
zbatuar inspektoriale, inspektori kompetent kishte lëshuar urdhër deri 
tek punëdhënësi dhe personi përgjegjës që ta mënjanojnë mangësinë, 
respektivisht, punëtorëve t’u paguajnë rrogën dhe kontributet ligjore 
për të për muajin janar 2017 brenda afatit 8-ditor nga mbikëqyrja 
e kryer inspektoriale. Pasi punëdhënësi i njëjtë nga Kriva Pallanka 
punëtorëve të vet nuk ua pagoi as rrogën e ardhshme, pra të shkurtit, 
punëtorët filluan grevën. Në frevë morën pjesë edhe përfaqësues 
të Komitetit të Helsinkit për të Drejtat e Njeriut. Pasi punëdhënësi 
nuk veproi sipas urdhërit të lëshuar nga Inspektorati Shteëtor i 
Punës dhe në kuadër të afatit të dhënë nuk ua pagoi rrogën e ngelur 
punëtorëve të vet, Komiteti i Helsinkit dërgoi kërkesë për vazhdimin e 
procedurës pas mbikëqyrjes së kryer inspektoriale, me të cilën kërkoi 
nga Inspektorati Shtetëror i Punës të veprojë konform autorizimeve 
të veta ligjore dhe të parashtrojë kërkesë për ngritjen e procedurës 
kundërvajtëse. Në përgjigje të kërkesës së parashtruar në këtë mënyrë, 
Inspektorati Shtetëror i Punës na informoi se kishte konstatuar 
mosveprim sipas urdhërit të lëshuar nga punëdhënësi dhe shqiptoi 
gjobë për kundërvajtjen e bërë. Punëdhënësi që të nesermen kishte 
bërë pagimin e gjobës së matur në shumë të plotë të urdhërpagesës së 
lëshuar për kundërvajtje. Ndonëse bëhet fjalë për shkeljen e të drejtave 
të punëtorit për rreth 100 punëtore dhe punëtorë, ndërsa mospagimi 

dhe pagimi me vonesë i rrogave dhe kontributeve të rrogave është 
një problem me të cilin po përballen potkuajse gjithë punëtoret dhe 
punëtorët e tekstilit, Komiteti i Helsinkit zgjodhi këtë rast si një rast 
strategjik dhe vendosi që të ngriste procedurë gjyqësore për të. Pas 
aktpadisë së ngritur për rroga dhe kontribute të rrogave të papagauara 
përpara Gjykatës Themelore në Kriva Pallankë në vitin 2017, e cila 
solli aktgjykim me të cilin miratoi aktpadinë e 105 punëtoreve dhe 
punëtoreve të tekstilit nga SHPKT KADORO SHPKNJP eksport-
import Kriva Pallankë. Gjykata detyroi punëdhënësin e paditur t’ua 
paguante punëtoreve dhe punëtorëve një shumë të përgjithshme nga 
1.430.856,00 denarë, për rroga të papaguara për muajin shkurt 2017, 
kontributet nga sigurimi i detyrueshëm social për muajin shkurt 2017, 
kontributet për sigurim pensional dhe invalidor në Fondin e Sigurimit 
Pensional dhe Invalidor të RM, kontributet për sigurim shëndetësor, 
kontributet e punësimit dhe tatimin personal në Drejtorinë e të 
Ardhurave Publike, me interes ligjor penal për rrogën e papaguar. 
Kundër aktgjykimit të këtillë të Gjykatës Themelore në Kriva Pallankë, 
i padituri parashtroi ankesë në Gjykatën e Apelit në Shkup. Gjykata e 
Apelit solli aktgjykim me të cilin hodhi poshtë ankesën e të paditurit 
dhe rikonfirmoi aktgjykimin e gjykatës së shkallës së parë.  

MIGRANTËT, REFUGJATËT DHE 
AZILKËRKUESIT

Krizba botërore e refugjatëve, e cila filloi gjatë vitit 2014, posaçërisht 
lëkundi vendet evropiane dhe ato të Ballkanit, të cilët paevitueshëm 
gjeten veten në rrugën e mijëra refugjatëve. Në mesin e atyre vendeve 
u gjend edhe Republika e Maqedonisë, e cila gjatë tre viteve paraprake 
vazhdimisht qëndron e drejtuar përpara testit për respektim të 
papenguar dhe mbrojtje të të drejtave të njeriut për të gjithë njerëzit 
që janë gjetur në territorin e saj. Duke i bërë ballë valës së paparë të 
refugjatëve, Maqedonia asnjëherë nuk u bë vend destinacioni për ta, 
por përkundrazi, ajo mbeti të jetë vendi i tranzitimit, që duket qartë 
në qoftë se krahasohet numri i refugjatëve që kanë kaluar nëpër 
Republikën e Maqedonisë dhe numri i personave që zyrtarisht kanë 
paraqitur kërkesë të azilit. Sipas të dhënave statistikore të Komisarit 
të Lartë për Refugjatë (UNHCR), gjatë vitit 2017, në Republikën e 
Maqedonisë janë regjistruar 17,000 refugjatë/migrantë. Duke patur 
parasysh numrin e refugjatëve që kanë kaluar nëpër vendin tonë, 
zbatimi i politikave dhe praktikave të ndryshme dhe shkeljet e 
regjistruara të të drejtave të njeriut, krahasuar me vitin 2016, dinamika 
e krizës së refugjatëve ishte reduktuar, por në asnjë rast nuk mund 
të quhet si e kryer. Edhe përskaj kufijve të mbyllura të shumicës së 
vendeve evropiane, refugjatët dhe migrantët vazhduan të ndjeknin 
rrugët e parregullta, të lënë në kurrizin e vet dhe të nënshtruar ndaj 
grupeve të trafikimit, pavarësisht nga rreziku ose siguria për jetët e 
tyre. 

Për dallim nga vitet e kaluara, në vitin 2017, Republika e Maqedonisë 
arriti t’u siguronte refugjatëve kushte më të mira të qëndrimit në 
qendrat e pranimit dhe qendrat e tranzitit, por nuk arriti të përmbahej 
nga praktika e “deportimit” të jashtëligjshëm të refugjatëve nëpër 
kufirin e jugut, që është në kundërshtim të drejtpërdrejtë me 
standardet ndërkombëtare për të drejtat e njeriut. Veç një praktike 
të këtillë, në raste të izoluara janë konstatuar shkelje edhe të disa të 
drejtave tjera, siç është e drejta e lirisë dhe sigurisë, ndalimi absolut 
i torturimit, trajtimi çnjerëzor dhe degradues, aksesi në mjet efektiv 
juridik dhe në njërin rast dhe të drejtën e jetës. Duke u përballur me 
krizën më të thellë politike dhe ndryshimit të pushtetit, Republika 

e Maqedonisë nuk ndryshoi qëndrimin dhe mënyrën e bërjes ballë 
krizës së refugjatëve. Plotësisht e kundërta, çështja e refugjatëve u 
abuzua për qëllime politike dhe disa strukturave politike u shërbeu 
si instrument për ushqyerjen e urrejtjes dhe jotolerancës, duke u 
përpjekur ta largojnë vëmendjen e opinionit publik nga kriza politike. 

Me prezencën e vet aktive në kampet e pranimit-tranzitimit, Komiteti 
i Helsinkit po përqëndrohet në konstatimin e shkeljeve të të drejtave 
dhe lirive themelore të njeriut të refugjatëve dhe migrantëve dhe me 
raportimin për ata përpara publikut të brendshëm dhe ndërkombëtar. 
Njëkohësisht, ndërmori aktivitete të shumta të orientuara drejt 
ndërgjegjësimit të qytetarëve rreth çështjes së refugjatëve dhe bëri 
përpjekje të ndikonte mbi veprimin dhe zbatimin e politikave shtetërore 
të institucioneve kompetente për respektimin e rritur të të drejtave të 
refugjatëve dhe migrantëve. 

Gjatë vitit 2017, me aktvendim të Kuvendit të Republikës së 
Maqedonisë, në dy raste17 u vazhdua gjendja e krizës në të dy vijat 
kufitare, gjegjësisht, vija e jugut me Greqinë dhe vija e veriut me 
Serbinë. Me këtë, rolin kryesor në koordinimin e institucioneve 
kompetente akoma po mbante Qendra e Menaxhimit të Krizave. 

17  Aktvendimi i parë është sjellë në qershor 2017, ndërsa i dyti në dhjetor 2017, me të cilën gjendja e 
krizës është vazhduar deri në fund të qershorit 2018. 

 Kampet e pranimit-tranzitimit 

Kampet e vendosura të pranimit-tranzitimit (QPT)18  në Vinojug, Gjevgjeli, 
në Tabanoc, Kumanovë, vazhduan së funksionuari në të njëjtën mënyrë 
edhe gjatë vitit 2017, me përmirësime të vogla infrastrukturore, të 
orientuara drejt sigurimit të kushteve të mira të qëndrimit. Qendra e 
Menaxhimit të Krizave vazhdoi koordinimin me kampet, ndërsa nga 
institucionet kompetente, akoma janë të pranishme Ministria e Punëve 
të Brendshme, Ministria e Punës dhe Politikës Sociale dhe Ministria e 
Shëndetësisë, me përfaqësuesit e vet. Veç institucioneve shtetërore, 
një kontribut të konsiderueshëm në funksionimin e kampeve të tranzitit 
kanë realizuar edhe organizatat civile (ndërkombëtare dhe kombëtare), 
në mesin e të cilave, të pranishme janë: Komisari i Lartë për Refugjatë 
(UNHCR), Organizata Ndërkombëtare e Migracionit (IOM), Shërbimi 
Jezuit i Refugjatëve (JRS), Këshilli Danez i Refugjatëve (DRC), si dhe OSBE 
me prezencë të kohëpaskohshme në kampet. Nga organizatat kombëtare 
të pranishme janë Shoqata Maqedonase e Juristëve të Rinj, Legis, Porta 
e Hapur (La Strada) dhe Kryqi i Kuq. Secila nga këto organizata siguronte 
mallra dhe shërbime për refugjatët dhe migrantët në kuadër të mandateve 
të tyre dhe fushave të veprimit. 

Dallimi i vetëm në funksionimin e kampeve qëndron në nivelin e hapjes 
së tyre. Kështu, për shembull, QPT Vinojug në Gjevgjeli është kamp i 
karakterit të mbyllur, gjegjësisht, refugjatët dhe migrantët që qëndrojnë 
aty nuk kanë mundësi që të lëvizin lirshëm jashtë kampit. Gjatë vitit 2017, 
kjo politikë e mbyllshmërisë pjesërisht u ndryshua, dhe me këtë u dha 
mundësia refugjatëve që të bënin xhiro në qytet sipas nevojës, me lajmërim 
të mëhershëm dhe të shoqëruar nga përfaqësues të institucioneve ose të 
Kryqit të Kuq. Për dallim nga ajo, QPT Tabanoc, Kumanovë është kamp me 
karakter të hapur, në të cilin refugjatët që janë sistemuar kanë mundësi 
që pa u shoqëruar dhe pa u vonuar të dalin dhe të kthehen në kamp. 
Njëri nga problemet e rëndësishme që ishin regjistruar në QPT Tabanoc 
ishte lëshimi selektiv i refugjatëve dhe migrantëve të cilët do t’i drejtohen 
kampit, si dhe mosregjisrimi i refugjatëve të caktuar që ishin sistemuar 
në kamp. Për praktikat e këtilla, të cilat janë shëenuar gjatë tërë vitit, nuk 
ekzistojnë rregulla ose kritere të caktuara, por ato zbatohen sipas vullnetit 
individual të zyrtarëve të policisë që janë në ndërrim. 
18  Që nga formimi i tyre e deri në mesin e vitit 2016, kampet janë quajtur si qendra tranzitimi, ndërsa 
që nga mesi i vitit 2016, u riemërtuan në qendra të pranimit-tranzitimit, që reflekton qëllimin e tyre 



66

Në fillim të vitit, në QPT Vinojug ishin sistemuar rreth 90 refugjatë me 
origjinë të ndryshme dhe shumica e tyre qëndronin më se 10 muaj 
brenda kampit. Numri gradualisht filloi të biente në tre muajt e parë të 
vitit, kur individë ose familje të sistemuara në kamp kërkuan të ktheheshin 
në Greqi. Arsyet për këtë gjë, sipas tyre, ishin ndjesia e robërimit brenda 
kampit dhe gjendja e tyre pa rrugëdalje. Gjatë muajit mars 2017, numri 
ka rënë në 8 refugjatë dhe në fund të vitit, me arritjen e vazhdueshme të 
disa dhe largimin e disa refugjatëve të tjerë, numri asnjëherë nuk tejkaloi 
shifrën nga 20 refugjatë që qëndronin në kamp. Për dallim nga ajo, numri 
i refugjatëve që ishin sistemuar në QPT Tabanoc vazhdimisht po luhatej. 
Në fillim të vitit, numri arrinte rreth 100, ndërsa gjatë muajve vijues 
konsiderueshëm u reduktua, në rreth 20 refugjatë. Në periudhën pas 
kësaj, si rezultat i arritjes së shpeshtuar të grupeve të reja, numri përsëri u 
ngjit në 90, ndërsa në disa muajt e fundit të vitit nuk tejkaloi 20 refugjatë. 

Të gjithë refugjatëve që po arrinin në kampet, pavarësisht nëse po 
arrinin vetëm ose ishin sjellur nga policia, urgjentisht u ofrohet ndihmë 
parësore mjekësore dhe humanitare, respektivisht, ushqim, ujë dhe 
veshje përkatëse. Personave që shprehnin dëshirë të sistemohen dhe 
të qëndrojnë në kampet, menjëherë u sigurohej hapësira (konteiner) 
për sistemim. Refugjatët që kishin nevojë për mbrojtje plotësuese 
shëndetësore (ekzaminime specialiste ose intervencë plotësuese), 
urgjentisht ishin transferruar në spitalin më të afërt lokal. Për gratë që 
në periudha të caktuara kohore ishin të pranishme në kampet, rregullisht 
u siguroheshin këqyrje gjinekologjike, ndërsa fëmijët kishin pediatër në 
dispozicion. Mbajtja e higjienës në kampet dinte si të bëhej sfidë për 
shërbimet kompetente. Deri në prill 2017, higjiena gjendej në nivel të 
palakmueshëm. Duke filluar nga prilli, mbajtja e higjienës i ishte lënë 
IOM, andaj dhe u përmirësua konsiderueshëm.19  Probleme dhe ankesa 
të kohëpaskohshme nga refugjatët janë shenuar në lidhje me cilësinë 
e ushqimit që po merrnin. Kur numri i refugjatëve ishte më i lartë, ata 
kishin mundësi që vetë të përgatisnin ushqim në kuzhinat që u ishin 
vënë në dispozicion, por në periudhat kur numri i refugjatëve ishte më 
i ulët, u shërbehej vetëm ushqim i konservuar. Në periudhën kur numri i 
refugjatëve ishte më i lartë, rregullisht po mbaheshin programe edukative 
për fëmijët dhe po organizoheshin programe rekreative për fëmijët dhe 
gratë nga organizatat civile. Kur numri i refugjatëve u reduktua, praktikisht 
ishte e pamundur të mbaheshin programet arsimore, për shkak të 
periudhës së shkurtër të qëndrimit të refugjatëve. 
19  Në periudhën paraprake, mbajtësit e higjienës ishin angazhuar përmes Ministrisë së Punës dhe 
Politikës Sociale dhe kampet po përballeshin me probleme rreth mbajtjes së higjienës. 

Migrimi dhe deportimi i parregullt

Për shkak të kufijve të mbyllur, gjatë vitit 2017, Republika e Maqedonisë 
u përballë me migrim të shtuar ilegal. Pothuajse në bazë ditore, grupe 
më të vogla ose më të mëdha po kapeshin nga policia në rrugë të 
parregullta anembanë shtetit. Lëvizje të këtilla gjatë vitit janë vërejtur 
në dy drejtime: së pari, refugjatët që vetë ose me ndihmën e një 
trafikuesi nga Greqia kalojnë në Maqedoni, me qëllim që të arrijnë në 
Serbi. Në grupet e këtilla po regjistroheshin edhe njerëz që kishin bërë 
më se 5 përpjekje për ta kaluar këtë rrugë. Kur udhëtojnë me ndihmën 
e trafikuesve, shpesh paguajnë shumë më të lartë të parave (nga 
2,000 deri 5,000 euro për person), e jo rrallë ndodh që të mashtrohen 
nga trafikuesit dhe në vend se në vendndodhjen e dakorduar, i linin 
në vendndodhje të panjohur në Maqedoni. E dyta, është rritur numri 
i refugjatëve që nga Serbia janë kthyer në Republikën e Maqedonisë, 
me forcë ose me vullnetin e vet, dhe dëshira e të cilëve e vetme ishte 
që sa më shpejt të ktheheshin në Greqi. Arsyet për këtë janë më së 
shpeshi prezenca e familjes në Greqi, mundësia e fitimit të mjeteve 
financiare, si dhe lidhja më e lehtë me grupet e trafikuesve atje. 

Një nga shkeljet kryesore të standardeve ndërkombëtare për të 
drejtat e njeriut është praktika e përditshme e shërbimeve të sigurisë 
e “deportimit” të refugjatëve nga Maqedonia në Greqi. Deportimi 
po shtjellohet në mënyrë jozyrtare, pa bashkëpunim me shërbimet 
se sigurisë në vendin fqinjë, pa ekzaminimin individual të secilit 
rast, si dhe pa vendim zyrtarisht të lëshuar nga vendi i dëbimit, që 
është në kundërshtim të drejtpërdrejtë me nenin 4 të Protokollit të 
Katërt të Konventës Evropiane për të Drejtat e Njeriut. Refugjatët 
me automjet po transferroheshin deri në vijën kufitare dhe thjeshtë 
po lëshoheshin nëpër asaj, në zonë të hapur, nën qiell të hapur. Nga 
vëzhgimet e Komitetit të Helsinkit dhe në mungesë të statistikës 
zyrtare të shërbimeve shëtetërore, gjatë vitit 2017 janë regjistruar 
rreth 800 refugjatë dhe migrantë që janë transferruar drejt territorit 
grek, dhe në mesin e tyre të pranishëm ishin burra, gra dhe fëmijë. 
Sipas vendit të origjinës, më të përfaqësuar ishin shtetas të Sirisë, 
Afganistanit, Pakistanit, Irakut, Iranit dhe Algjerisë, ndërsa në raste më 
të rralla, të Palestinës, Marokos dhe Libisë. Në shumicën e rasteve, 
kur refugjatët kapen nëpër rrugë të parregullta, parimisht dërgohen 

në QPT Vinojug, ku regjistrohen dhe identifikohen dhe ku u sigurohet 
ndihmë mjekësore dhe humanitare, dhe pas një periudhe të shkurtër 
(varësisht nga gjendja shëndetësore dhe lodhja) janë transferruar drejt 
Greqisë. Megjithatë, ky nuk është rasti çdoherë, ndonëse ekzistojnë 
njohuri se grupe më të mëdha të refugjatëve janë transferruar drejt 
Greqisë drejtpërsëdrejti, pas mbajtjes disa-orëshe në stacion policor. 

Rasti i vetëm i ripranimit ligjor ndodhi gjatë muajit shkurt 2017, 
kur pas komunikimit dhe bashkëpunimit të realizuar me shërbimet 
greke, 50 refugjatë dhe migrantë nga QPT Tabanoc, me autobus janë 
transferruar në Greqi, ku janë vendosur në qendra dhe kampe pranimi. 
Edhe përkundër ligjshmërisë së procedurës, ripranimi i zbatua në orët 
e vonshme të natës, pa informim paraprak të refugjatëve dhe pa 
prezencën e të gjitha organizatave qytetatare që veprojnë në terren. 
Për këtë arsye, procedura u vlerësua si çnjerëzore. 

 

Aksesi në azil  

Krahasuar me vitet paraprake, në vitin 2017, në Republikën e 
Maqedonisë është dërguar një numër më i ulët i kërkesave për 
pranimin e së drejtës së azilit. Kështu, për dallim nga më herët, nuk 
janë shenuar shkelje më të rënda në lidhje me realizimin e kësaj të 
drejte. Secilit person, qoftë refugjat qoftë migrant, i cili do të shprehte 
qëllim për kërkim të azilit, menjëherë i ofrohej shpjegimi i tërë 
procedurës dhe mundësia për ta parashtruar kërkesën. Sektori i Azilit 
pranë Ministrisë së Punëve të Brendshme, në disa raste realizoi vizita 
në që të dy qendrat e tranzitit, ku realizoi biseda me azilkërkuesit. Pas 
kërkesës së parashtruar, personat brenda një afati sa më të shkurtër, 
ishin transferruar në Qendrën e Pranimit të Azilkërkuesve në Vizbeg. 

Konform të dhënave statistikore, të marra nga Ministria e Punëve të 
Brendshme, gjatë vitit 2017 janë parashtruar gjithsej 147 kërkesa për 
pranimin e së drejtës së azilit, për 162 aplikantë. Pas procedurës së 
zbatuar, vetëm katër personave me origjinë nga Siria dhe një personi 
nga Pakistani u është caktuar mbrojtje subsidiare, ndërsa asnjë personi 
nuk i është caktuar statusi i refugjatit të pranuar. Megjithëse nuk janë 
vërejtur shkelje të procedurës së azilit, simptomatike është praktika e 
vendimsjelljes e Sektorit të Azilit dhe vihet në pyetje shqyrtimi efektiv 
i kërkesave të parashtruara.   

Strategjia Kombëtare e Integrimit të Refugjatëve 
dhe të të Huajve

Sjellja e Strategjisë së re Kombëtare për e Refugjatëve dhe të të 
Huajve, një nga dokumentet kryesore të Ministrisë së Punës dhe 
Politikës Sociale i cili përcakton politikën e shtetit për trajtimin e 
refugjatëve të pranuar, gjatë vitit 2017 provokoi debat të gjerë public 
të mbushur me gjuhë ksenofobike dhe grindje politike. Edhe pse 
Strategjia po sillet me vonesë nga 2 vjet,20 procesi i sjelljes ka filluar 
në mënyrë mjaft transparente, respektivisht, i është dhënë hapësirë 
shoqërisë civile që të kontribuojë me komentet e veta për tekstin e 
propozuar. Megjithatë, në mesin e krizës politike në shoqëri, ndryshimi 
i pushtetit dhe zgjedhjet e shpallura lokale për tetor 2017, struktura 
të caktuara politike kanë hapur debat të ashpër publik rreth masave 
të parashikuara me Strategjinë. Ndërkaq, tek pjesa më e madhe e 
publikut u krijua një imazh se Maqedonia do të pranojë më shumë 
se 200.000 refugjatë në territorin e saj dhe se do të caktojë fonde 
të konsiderueshme buxhetore për integrimin e tyre, që krijoi një 
imazh të rremë për të frikësuar popullsinë lokale. Gjatë tërë debatit 
publik, përdorej një gjuhë e urrejtjes duke propaguar se refugjatët janë 
të rrezikshëm për shtetin, se janë të dhunshëm dhe se do të rritet 
kriminaliteti në vend. Kjo krijoi frikë, urrejtje dhe jotolerancë21 ndaj 
refugjatëve. Aq më tepër, ushfaqën dhe iniciativa civile të cilat thirrnin 
për zbatim të referundemve në nivelin lokal, kundër pranimit të 
refugjatëve në disa komuna të caktuara. Referendumet e propozuara 
nuk u mbajtën kurrë, duke patur parasysh se ishin caktuar për ditën e 
njëjtë me zgjedhjet lokale, ku qartë shihej qëllimi i manipulimit politik 
të çështjes së refugjatëve. 

Pas disa punëtorive të mbajtura me Ministrinë e Punës dhe Politikës 
Sociale, gjatë të cilave u finalizuan teksti dhe koncepti i Strategjisë 
Kombëtare, deri në fund të vitit ajo akoma nuk ishte miratuar.  

20   Strategjia paraprake Kombëtare e Integrimit të Refugjatëve dhe Migrantëve vazhdonte për periudhën 
2008-2015
21   Janë regjistruar disa raste të gjuhës së urrejtjes ndaj refugjatëve
http://govornaomraza.mk/reports/view/907 
http://govornaomraza.mk/reports/view/911 
http://govornaomraza.mk/reports/view/909

http://govornaomraza.mk/reports/view/907
http://govornaomraza.mk/reports/view/911
http://govornaomraza.mk/reports/view/909

Ligji i i Mbrojtjes Ndërkombëtare dhe të 
Përkohshme 

Nga fundi i vitit, Ministria e Punëve të Brendshme shpalli propozim-
tekstin e Ligjit të ri të Azilit, tani i riemërtuar në Ligji i Mbrojtjes 
Ndërkombëtare dhe të Përkohshme. Objektivi bazë i ligjit të ri ishte 
harmonizimi me direktivat evropiane për trajtimin e refugjatëve të 
pranuar dhe azilkërkuesve, që do kishte çuar drejt respektimit të rritur 
të të drejtave të tyre. 

Ana pozitive e propozim-ligjit është se ai nuk i përmban ndryshimet 
e këqia ligjore të qershorit 2016, me të cilat po kufizohej periudha 
kohore e ribashkimit familjar si dhe si vend i tretë i sigurtë caktohej 
çdo vend anëtar i BE, NATO dhe EFTA. Në ligjin e ri u mbajt “qëllimi 
për kërkim të azilit”, që u mundësoi refugjatëve dhe migrantëve që 
ligjërisht të lëviznin nëpër shtet, duke shfrytëzuar transportin publik, 
duke mos bërë lajthitje gjatë kësaj. 

Inkorporimi i plotë i direktivave evropiane shkaktoi disa ndryshime të 
rëndësishme në ligjin e ri. Së pari, për herë të parë futen orientimi 
seksual dhe identiteti gjinor si bazë persekutimi dhe mundësi kërkimi 
të mbrojtjes në vend, një gjë që është pozitive. Së dyti, u prezantua 
mundësia e kufizimit të lirisë së lëvizjes së azilkërkuesve, që është 
problematike. Edhe pse ky parashikim është në përputhje me direktivat 
evropiane dhe janë paraparë në mënyrë rigoroze rastet në të cilat mund 
të kufizohet liria e azilkërkuesve, duke njohur praktikën maqedonase 
të veprimit dhe rrethanat e krizës së refugjatëve, ekziston mundësia e 
konsiderueshme për abuzim nga organet shtetërore. Veç kësaj, duke 
patur parasysh se procedura për të kërkuar azil zgjat relativisht më 
shumë se afatet e përcaktuara me ligj, i pashmangshëm është edhe 
mendimi se arrestimi do të zgjasë relativisht gjatë dhe mund të çojë 
drejt shkeljes së të drejtave të azilkërkuesve.

Komiteti i Helsinkit dërgoi komentet e veta në Ministrinë e Punëve 
të Brendshme, dhe në përgjigjen e saj, u informua se dy nga pesë 
komentet janë pranuar, dhe tre janë refuzuar. Ishin refuzuar ato 
komente që flasin për problemet praktike me të cilat po përballen 
azilkërkuesit gjatë zbatimit të ligjit, por për zgjedhjen e të cilëve do 
të jetë i domosdoshëm qasja sistematike dhe ndryshimi i më shumë 
ligjeve.



72

Incidentet dhe shkeljet e të drejtave të 
regjistruara  

Përveç praktikës së përditshme të deportimit të paligjshëm, e cila 
është në kundërshtim me Konventën Evropiane për të Drejtat e 
Njeriut (KEDNJ), Komiteti i Helsinkit në vëzhgimin e vet shenoi disa 
incidente të izoluara në të cilat drejtpërsëdrejti janë shkelur të drejtat 
e refugjatëve, me akte individuale të nëpunësve civilë. Kështu, për 
shembull, janë vërejtur shkelje në të drejtën e jetës, ndalimin absolut 
të torturës, trajtimin çnjerëzor, në të drejtën e lirisë dhe sigurisë. Për 
të gjitha këto incidente, Komiteti i Helsinkit iu drejtua Ministrisë së 
Punëve të Brendshme, kurse procedura janë ngritur edhe nga Avokati 
i Popullit. 

Kufizimi i paarsyeshëm i lirisë (neni 5 KEDNJ)

Gjatë muajit korrik 2017 në QPT Vinojug, Gjevgjeli, u pranua një 
refugjat me origjinë nga Pakistani, i cili ishte vendosur menjëherë në 
konteiner të posaçëm, i ndarë nga refugjatët e tjerë në kamp. Pas disa 
ditësh vëzhgimi, ishte vërejtur se personit nuk i lejohet largimi nga 
konteineri, i cili ishte i mbyllur me dry, dhe për të përmbushur nevojat 
brenda kampit (ushqimi dhe nevojat fiziologjike) ai po lëviz vetëm kur 
është i shoqëruar nga persona zyrtarë. Sipas njohurive të marra nga 
burime të ndryshme, u bë e ditur se kishte ekzistuar dyshimi se personi 
në fjalë ishte i prekur nga hepatiti C, andaj po mbahet i izoluar përderisa 
po bëhen ekzaminime mjekësore. Komiteti i Helsinkit iu drejtua me 
shkresë Ministrisë së Punëve të Brendshme, duke marrë përgjigjen se, 
me rekomandimin e personelit mjekësor, refugjati po mbahet në izolim. 
Është e paqartë përse është dhënë një rekomandim i tillë, madje edhe 
kur edhe një laik do të njihte mënyrat e transmetimit të hepatitit C. 
Pasi Komiteti i Helsinkit informoi Avokatin e Popullit për gjendjen në 
fjalë, personi u lirua pas më shumë se 5 ditësh në izolim. Pas vetëm 
disa ditësh, ai u transferrua në anën greke. Kufizimi i këtillë i lirisë është 
në kundërshtim me nenin 5 të KEDNJ dhe nenit 12 të Kushtetutës së 
Republikës së Maqedonisë, të cilat qartë parashohin rastet kur dhe në 
çfarë kushtesh një person mund të privohet nga liria e së lëvizjes. 

Torturimi, trajtimi poshtërues dhe degradues dhe 
privimi i paarsyetuar nga liria 
(neni 3 dhe neni 5 i KEDNJ)

Njëri nga rastet më serioze të shkeljes së ndalimit absolut të torturës 
dhe privimit të paligjshëm nga liria ishte zbatimi i aksionit nga policia 
në QPT Tabanoc, ku 10 refugjatë që ishin sistemuar një ditë më herët, 
u arrestuan nga policia në mënyrë brutale dhe pastaj u transferruan 
drejt Greqisë. Gjegjësisht, aksioni ishte kryer në orët e hershme të 
mëngjesit (rreth orës 5 të mëngjesit). Me përdorimin e forcës së 
tepruar fizike dhe me mjete shtrëngimi, policia kishte arrestuar 10 
refugjatë, ndërsa të tjerët kishin arritur të arratiseshin. Dëshmitarët e 
vetëm të ngjarjes ishin refugjatët e vendosur në kamp. Pas shkresës 
së dërguar në Ministrinë e Punëve të Brendshme për arsyeshmërinë 
aksionit dhe përdorimit të tepruar të forcës, përgjigja e dhënë ishte 
se personat janë konsideruar të rrezikshëm dhe agresiv, kështu që 
janë përdorur mjete shtrëngimi dhe se forca e ushtruar kishte qenë në 
proporcion me situatën, ku janë “zbuluar dhe janë kapur 10 refugjatë”. 
Një përgjigje e tillë është e paqartë dhe kontradiktore, nëse kihet 
parasysh se refugjatët janë sjellë dhe janë sistemuar në kamp një ditë 
më herët nga zyrtarët e policisë. Me aktin e këtillë drejtpërsëdrejti janë 
shkelur nenet 3 dhe 5 të KEDNJ.

 

E drejta e jetës dhe e drejta e lirisë dhe sigurisë 
(neni 2 dhe neni 5 i KEDNJ)  

Gjatë muajit dhjetor të vitit 2017 në QPT Tabanoc është regjistruar 
një incident ku një refugjat i vendosur në atë kamp për një kohë të 
caktuar, në gjendje të dehur kishte filluar të ushtronte sjellje agresive. 
Ai fillimisht kishte kërcënuar të tjerët, dhe më vonë kishte filluar të 
lëndonte veten. Ndërkaq, asnjëri nga dy zyrtarët e policisë që kishin 
qenë të pranishëm në kamp nuk kishte ndërmarë fare autorizimesh 
policore për ta pushtuar ose për ta ndaluar personin në veprimin e tij, 
por kjo ishte bërë nga të pranishmit tjerë në kamp. Me mosveprimin 

e policisë, e cila ka për detyrë ta ruajë dhe garantojë sigurinë e gjithë 
të pranishmëve në kamp, po rrezikohet e drejta e jetës dhe e drejta 
e lirisë dhe e sigurisë. Ngjarja u raportua nga Koordinatori i kampit 
(QMK).

E drejta e jetës është shkelur në edhe një rast tjetër, ku dy refugjatë 
ishin viktima të veprës së urrejtjes, njëri nga të cilët kishte vdekur për 
shkak të seriozitetit të lëndimeve të shkaktuara. Rasti është regjistruar 
në muajin shkurt të vitit 2017, kur në autostradën Kumanovë - Shkup 
janë vërejtur dy persona me plagosje të dukshme. Pas denoncimit 
në polici, menjëherë ishin dërguar në spitalin lokal, ku njëri u ishte 
nënshtruar lëndimeve, ndërsa tek tjetri ishin konstatuar lëndime të 
rënda trupore. Ky nuk është rasti i vetëm i regjistruar i veprës së 
urrejtjes,22 gjegjësisht, vepër ku refugjatët janë sulmuar fizikisht 
dhe janë plaçkitur në territorin e Republikës së Maqedonisë. Policia 
punon për të zbardhur rastin e vrasjes, por rastet e mbetura nuk janë 
procesuar, për shkak të refuzimit të refugjatëve që të qëndrojnë në 
territorin e Republikës së Maqedonisë.

22   http://www.zlostorstvaodomraza.mk/reports/view/407 

http://www.zlostorstvaodomraza.mk/reports/view/407 

NDIHMA JURIDIKE FALAS

Komiteti i Helsingut si shoqatë e autorizuar për ofrimin e ndihmës 
juridike falas nëpërmjet komunikimit të përditshëm të drejtpërdrejtë me 
qytetarët, u ofron atyre ndihmë juridike në formë të këshillave juridike 
dhe këshillave fillestare dhe mundësisht, plotësimin e kërkesave për 
ndihmë juridike falas në procedura civile dhe administrative në fushat 
e ndihmës sociale, ndihmës shëndetësore, sigurimit pensional ose 
invalidor, marrëdhënieve të punës, mbrojtjës së fëmijëve, mbrojtjes 
së viktimave të dhunës në familje, mbrojtjes së viktimave të trafikimit 
me njerëz, njohjes së të drejtës së azilit si dhe në çështjet juridike 
pronësore të personave që përmbushin kriteret e rrepta të përcaktuara 
me Ligjin e Ndihmës Juridike Falas për personat të cilët, duke marrë 
në konsideratë gjendjen e tyre materiale, nuk janë në mundësi të 
sigurojnë aksesin e vet në drejtësi dhe në mbrojtje gjyqësore.

Komitetit të Helsinkit në vitin 2017 iu drejtuan 313 qytetarë me 
kërkesë të ndihmës juridike falas në fusha të ndryshme të drejtësisë. 
Nga kërkesat, mbizotëruan lëndët penale, mbrojtja e viktimave të 
dhunës në familje, çështjet pronësoro-juridike, marrëdhëniet familjare, 
marrëdhëniet e punës, mbrojtja sociale dhe sigurimi pensional dhe 
invalidor, lëndët penale. Në vitin 2017, Komiteti i Helsinkit parashtroi 
gjithsej 13 kërkesa për ndihmë juridike falas në Ministrinë e Drejtësisë. 
Nga të gjitha kërkesat e parashtruara, vetëm 6 ishin miratuar, ndërsa 
nga të tjerat, 2 ishin tërhequr, 2 ishin hedhur poshtë dhe 3 janë në 
procedurë e sipër.   

Ligji i Ndihmës Juridike Falas, i miratuar në 2009, dhe i cili filloi të 
aplikohet që nga viti 2010, kishte për qëllim sigurimin e aksesit të 
barabartë në drejtësi, sidomos për grupet e cenueshme dhe të 
margjinalizuara, me përdorimin e ndihmës juridike falas në procedurat 
civile dhe administrative. Megjithatë, në praktikë janë konstatuar 
mangësi të vetë Ligjit, dhe në përgjithësi, në tërë sistemin e ndihmës 
juridike falas, që si pasojë, rezulton me numër të ulët të kërkesave 
për ndihmë juridike falas përkundër numrit konsiderueshëm të lartë 
të aplikantëve.

Në këtë drejtim, për ndryshimet e nevojitura të sistemit të plotë të 
ndihmës juridike falas, rrjeti joformal “Qasja në drejtësi” hartoi një 

dokument të politikës publike23  në të cilin në mënyrë të hollësishme 
janë argumentuar mangësitë e sistemit dhe propozoi zgjidhje për 
përmirësimin e mangësive të sistemit, si dhe përmirësimin e mangësive. 
Nga numri i lartë i mangësive dhe mosfunksionimit të sistemit që janë 
konstatuar, problemi kryesor është aksesi i pamjaftueshëm në ndihmë 
juridike falas për personat që jetojnë në pragun e ekzistencës, që 
rezulton me një numër të ulët të kërkesave të parashtruara dhe të 
miratuara të ndihmës juridike falas.

Një problem i konsiderueshëm paraqet dhe kohëzgjatja e sjelljes 
së vendimit nga Ministria e Drejtësisë në korelacion me organet 
tjera shtetërore (qendrat e punës sociale, Agjencia e Kadastrit 
të Patundshmërive, Drejtoria e të Ardhurave Publike, Agjencia e 
Punësimit), që janë të detyruara për grumbullimin e të dhënave për 
personin që është në kërkim të NJF. Domethënë, veç asaj se ligjvënësi 
ka parashikuar urgjencën e vendimsjelljes deri në më së shumti 20 ditë, 
kohëzgjatja reale e procedurës arrin mbi 60 ditë. Me një dinamikë të 
këtillë të moszhvillimit të procedurave të veçanta, ku natyra e çështjes 
juridike është me një afat më të shkurtër, ka ndikim të drejtpërdrejtë 
mbi të drejtën e mbrojtjes gjyqësore dhe aksesit në drejtësi. Në lidhje 
me afatet ligjore për sjelljen e vendimeve për kërkesat e ndihmës 
juridike falas, nevojitet edhe harmonizimi i këtyre afateve me Ligjin e 
Procedurës Kontestimore dhe me Ligjin e Procedurës së Përgjithshme 
Administrative. Veç kësaj, problematike për funksionimin janë edhe 
interpretimet e ndryshme të dispozitave të Ligjit dhe të praktikës së 
vendosur nga Ministria e Drejtësisë, që kontribuon për një pasiguri 
juridike. 

23   RAPORT mbi aplikimin e Ligjit të Ndihmës Juridike Falas në vitet 2016-2017 http://www.soros.org.
mk/CMS/Files/Documents/Monitoring-report-2017-MK.pdf 

http://www.zlostorstvaodomraza.mk/reports/view/407 

Skicë-propozimi i ri i Ligjit të Ndihmës Juridike 
Falas 

Me skicë-propozimin e ri të Ligjit të Ndihmës Juridike Falas, i shpallur 
në fund të vitit 2017, shumica e rekomandimeve dhe propozimeve 
të shoqatave civile që ofrojnë ndihmë juridike paraprake u pranuan 
dhe në përgjithësi ka tendencë për avancimin e gjendjes aktuale të 
personave të cenueshme dhe të margjinalizuar. 

Me rëndësi të madhe është zgjerimi i fushave juridike që tani janë 
të përfshira me ligjin, pra, propozim-ligji i ri është zgjeruar për të 
gjitha fushat e çështjeve civile dhe administrative, me përjashtim të 
çështjeve të materjes penalo-juridike.

Edhe pse është përmirësuar në masë të madhe, edhe ky propozim-ligj 
ka paqartësitë e veta, andaj në këtë drejtim, Komiteti i Helsinkit, së 
bashku me Fondacionin “Shoqëria e Hapur” - Maqedoni dhe rrjetin 
joformal të shoqatave “Qasje në drejtësi në Republikën e Maqedonisë”, 
hartoi një dokument me komentet e mëposhtme, i cili u dorëzua në 
Ministrinë e Drejtësisë: 

1) Duhet të precizohet domethënia e shprehjeve të propozim-ligjit të ri 
dhe duhet të përdoren shprehjet ligjore përgjithësisht të pranuara, për të 
shmangur çdo paqartësi dhe pakuptueshmëri të Ligjit.

2) Shtrirja e ndihmës juridike paraprake, e cila është nën kompetencat e 
shoqatave dhe zyrave rajonale të Ministrisë së Drejtësisë, për të qenë 
më e gjerë se informacioni i përgjithshëm, këshilli fillestar dhe plotësimi i 
mundshëm i kërkesës për ndihmë dytësore. Për të lejuar ndihmën juridike 
paraprake që të përfshijë edhe shkrimin e shkresave të thjeshta, si dhe për 
zgjidhjen paqësore të mosmarrëveshjeve dhe ndërmjetësimin, me anë të 
respektimit të afateve të shkurta që shpesh tejkalohen përderisa po pritet 
përgjigja në kërkesë.

3) Propozim-ligji duhet të përmbajë dispozita me të cilat procedura përpara 
Gjykatës Administrative kundër aktvendimit të Ministrisë së Drejtësisë do 
të jetë i menjëhershëm, lëndët e tilla do të jenë urgjente dhe zbatimi i 
vendimit të tillë ligjor do të garantohet.

4) Propozim-ligji duhet të përfshijë dispozita për mbikëqyrjen e punës 
së njësive rajonale të Ministrisë së Drejtësisë, si dhe kritere që duhet t’i 
përmbush zyrtari i autorizuar, i punësuar në njësinë rajonale. Që shoqata 
të regjistrohet në Regjistrin e Shoqatave për ndihmë juridike paraprake, 
duhet të ketë të punësuar të paktën një jurist me provim të dhënë të 
jurisprudencës, dhe konsiderojmë se kushtin e njëjtë duhet ta përmbushin 
dhe njësitë rajonale të Ministrisë së Drejtësisë, gjegjësisht në propozim-
ligj duhet të specifikohen plotësueshëm kushtet me të cilat një person do 
të punësohet si zyrtar në njësitë rajonale.

5) Të fshihet pjesa në të cilën akti i themelimit është parashikuar si kusht i 
marrjes së autorizimit, sepse akti i themelimit është akt i pandryshueshëm, 
kurse shoqatat ekzistuese janë themeluar para kësaj dhe nuk kanë mund 
ta përkufizojnë dhënien e ndihmës juridike paraprake në aktin e tyre të 
themelimit.

6) Propozim-ligji duhet të parashikojë grumbullimin elektronik të të 
dhënave dhe regjistrimin e parashtruesve të kërkesave dhe shfrytëzuesve 
të ndihmës juridike. Rrjeti jozyrtar “Qasja në Drejtësi” ka zhvilluar një 
bazë të të dhënave, në të cilën futet çdo kërkues i cili u është drejtuar 
shoqatave të autorizuara. 

Një vendim i tillë i është ofruar Ministrisë së Drejtësisë, që në çdo çast të 
ketë qasje në personat dhe fushat për të cilat kërkohet NJF, afatet dhe të 
dhëna tjera. 

7) Propozim-ligji duhet ta precizojë plotësueshëm dhënien e ndihmës 
juridike jashtë gjykatës. Posaçërisht i rëndësishëm është shqyrtimi 
i trashëgimisë, i cili për momentin është rregulluar si procedurë 
jashtëgjyqësore përpara noterit, ndërsa konform Ligjit të Noterisë, palët 
në procedurë duhet t’i përfaqësojë një avokat. 

8) Propozim-ligji në dispozitat e veta nuk precizon procedurën e 
përcaktimit të gjendjes financiare të kërkuesit dhe anëtarëve të familjes 
së tij me të cilën jeton brenda amvisërisë së njëjtë. Nuk është e qartë 
se si këto të dhëna do të merren, nëse marrim në konsideratë se Zyra e 
të Hyrave Publike nuk lëshon të dhëna për të ardhurat e qytetarëve për 
gjashtë muajt e fundit, por për vitin e kaluar. Gjithashtu nuk është sqaruar 
nëse do të merren parasysh të ardhurat bruto ose neto të kërkuesit dhe 
të anëtarëve të familjes së tij.

9) Sqarimi apo korrigjimi plotësues i kushteve për pronën e kërkuesit në 
lidhje me kushtin që kërkuesi dhe anëtarët e familjes së tij të posedojnë 
vetëm një automjet të regjistruar, që ai nuk e ka tjetërsuar gjatë gjashtë 
muajve të fundit përpara parashtrimit të kërkesës për ndihmë juridike 
dytësore, sepse tanimë është përcaktuar pragu i kursimeve të kërkuesit 
dhe të anëtarëve të familjes së tij, të cilat nuk guxojnë të tejkalojnë dhjetë 
rroga minimale neto.

10) Në lidhje me kushtet e tjera për miratimin e ndihmës juridike dytësore, 
duhet të precizohen plotësueshëm kushtet tjera që duhet përmbushur 
personi për të marrë ndihmë juridike dytësore dhe në cilën mënyrë do 
të bëhet vlerësimi nëse janë përmbushur kushtet tjera, të përcaktohen 
kriteret dhe provat e nevojshme që zyrtari të përcaktojë nëse kushtet 
tjera janë përmbushur apo jo. Kushte tjera janë përcaktimi nëse çështja 
juridike është e arsyeshme, nëse çështja juridike është e rëndësishme për 
statusin personal dhe socio-ekonomik të kërkuesit dhe të familjes së tij 
dhe rezultati i pritur nga çështja juridike.

11) Me propozim-ligjin nuk janë parashikuar mekanizma për informimin 
dhe edukimin e qytetarëve rreth afateve që duhet t’i respektojnë. Nuk 
është sqaruar se cili është afati i fundit për paraqitjen e mëkohshme të 
një kërkese që një person duhet të respektojë për të mos hidhet poshtë. 
Gjetjet e fundit të hulumtimit të perceptimit publik dhe familiaritetin e 
qytetarëve me Ligjin e Ndihmës Juridike Falas tregojnë se vetëm 32.6% të 
të anketuarve dijnë se çka paraqet ndihma juridike falas, që do të thotë se 
një përqindje e lartë nuk kanë njohuri për këtë të drejtë dhe pikërisht kjo 
do të kontribuojë për numrin e lartë të kërkesave të refuzuara për shkak të 
mosdërgimit me kohë. Kështu, duhet mbajtur llogari për informimin, por 
edhe për edukimin e qytetarëve, me theks të veçantë në afatin njëditor 
për paraqitjen e kërkesës në procedurë urgjente.

12) Programi Financiar i Ministrisë së Drejtësisë duhet të përfshijë dhe 
edukimin juridik dhe fuqizimin dhe njohjen me të drejtën e qasjes në 
drejtësi të qytetarëve. Ministria e Drejtësisë, përveç programit financiar 
për ndihmë juridike, duhet të sjellë edhe një program i cili do të parashikojë 
trajnim, kolegjiume dhe koordinim, mbikëqyrje etj., me qëllim njohja 
e kërkuesve të mundshëm të ndihmës juridike falas me këtë të drejtë. 
Programi i Ministrisë duhet të parashikojë aktivitete me të cilat bëhet 
fuqizimi dhe edukimi juridik i grupeve të caktuara të margjinalizuara. Është 
detektuar nevoja për hartimin e një programi sipas të cilit do të veprojnë 



80

shoqatat e autorizuara dhe njësitë rajonale të Ministrisë së Drejtësisë dhe 
në bazë të të cilit do të monitorohet puna e tyre dhe do t’u japë udhëzime 
për përmirësimin e shërbimit dhe qasjen drejt qytetarëve. Një program i 
tillë duhet të pasqyrojë gjendjet dhe ndryshimet aktuale, që po shfaqen 
në shoqëri dhe duhet të përputhet me nevojat juridike të njerëzve.

13) Kundërvajtjet duhet të përfshihen me propozim-ligjin. Përveç asaj 
se paraqesin një çështje administrative dhe zgjidhen në procedurë 
administrative përpara organeve administrative, propozuesi i ka vendosur 
kundërvajtjet në baza për refuzimin e kërkesës për ndihmë juridike 
dytësore. Nevojitet që grupi i punës të japë arsyetimin përse kundërvajtjet 
nuk janë përfshirë me propozim-ligjin si çështje administrative, për të cilat 
jepet ndihma juridike dytësore.

14) Propozim-ligji duhet t’i rregullojë edhe procedurat ku kërkues janë 
viktimat e dhunës në familje si procedura urgjente. Në kontekstin e 
nevojës urgjente për sigurimin e ndihmës juridike për shkak të natyrës së 
problemit, ligji duhet t’i përfshijë viktimat e dhunës në familje dhe brenda 
2 ditëve të ketë për detyrë të lëshojë vërtetim, pa kontrolluar gjendjen 
financiare të kërkuesit dhe anëtarëve të familjes së tij.

15) Propozim-ligji duhet të parashikojë se kur një palë mund të kërkojë 
ndryshimin e avokatit në rastet kur pala është e pakënaqur me avokatin 
e zgjedhur, respektivisht, kur avokati nuk vepron në interes të klientit të 
vet, dhe andaj dëshiron që në venidn e tij, të angazhojë një avokat tjetër.

16) Propozim-ligji duhet të parashikojë mjet juridik në procedurat urgjente 
për kërkesat në rastet kur njësia rajonale e Ministrisë së Drejtësisë nuk do 
të veprojë edhe përkundër urgjencës së procedurës dhe të kërkesës së 
parashtruar me kohë, në të kundërtën, nuk mund të garantohet se zyrat 
rajonale do të veprojnë konform dispozitave ligjore.

QENDRA LGBTI E MBËSHTETJES

Hyrje

Pikëkthesë është fjala që shenoi vitin e kaluar, pas përçmimit i dekadës 
dhe shkeljes së vazhdueshme të të drejtave dhe lirive të qytetarëve, 
me brutalitet të posaçëm ndaj komunitetit LGBTI. Me formimin e 
qeverisë së re, lidershipi politik tregoi guximin dhe publikisht dhe 
pa asnjë dykuptimtësi mbështeti luftën e njerëzve LGBTI për barazi, 
duke përfshirë ktu edhe Kryeministrin, i cili në festimin e ditëlindjes 
së Qendrës LGBTI, në formë të mbështetjes, u zotua për zbardhjen 
e rasteve të gjashtë sulmeve të Qendrës. Poashtu, mbështetje të 
padykuptimtë dhanë dhe Ministrja e Punës dhe Politikës Sociale, 
Ministri i Kulturës dhe Ministri i Punëve të Brendshme, dhe me 
rëndësi të posaçme janë aktivitetet që ndërmorëm me partnerët tanë 
për themelimin e Grupit Parlamentar Ndërpartiak për Avancimin e të 
Drejtave të Personave LGBTI. 

Por tani për tani, këto janë shenjat e vetme të ndryshimit që kemi 
pritur për një kohë të gjatë. Ligji i Parandalimit dhe Mbrojtjes nga 
Diskriminimi, megjithëse i paralajmëruar për fillim të vjeshtës, nuk u 
miratua. Nuk ka lëvizje as në Kodin Penal në lidhje me veprat dhe gjuhës 
së urrejtjes, njohjes juridike të gjinisë, si dhe shumë akte tjera ligjore, 
të cilat janë urgjentisht të nevojitura për funksionimin e përditshëm 
të personave LGBTI. Për fat të keq, na duhet të konstatojmë se nga 
vullneti i lidershipit politik akoma nuk mund të shohim se ka zbritur 
poshtë strukturave të institucioneve të shtetit. Rastet e sulmeve 
akoma nuk janë zgjidhur, akoma mungojnë ndryshime të ligjeve që 
kanë të bëjnë me të drejtat e personave LGBTI.

Ajo që me të vërtetë paraqet pikën më të ndritshme të vitit të kaluar, 
është angazhimi i vetë komunitetit LGBTI, sidomos në nivelin lokal. 
Në vitet e kaluara u formuan pesë bërthama lokale, nga të cilat katër 
akoma janë funksionale dhe luftojnë për përmirësimin e strukturës së 
tyre të brendshme, si dhe për fuqizimin e kapacitetit të tyre të vetë-
qëndrueshmërisë. Lufta e tyre është edhe sfidë e jona në periudhën 
që vijon. Edhe shumë informacione tjera janë përmbajtur në raportin 
e sivjetëm, në të cilin edhe detajisht mund të njiheni me aktivitetet të 
cilat vetë Qendra realizoi gjatë vitit të kaluar.

Programi i Përfaqësimit

Gjatë vitit 2017, Qendra LGBTI e Mbështetjes nisi një program të 
ri të përfaqësimit. Në bashkëpunim të ngushtë me disa deputetë, 
të cilët tanimë i janë përkushtuar promovimit dhe mbrojtjes së të 
drejtave të personave LGBTI dhe me organizatat partnere, Qendra u 
përfshi në procesin e themelimit të Grupit Parlamentar Ndërpartiak 
për Avancimin e të Drejtave të Personave LGBTI. Prioritetet e punës 
së Grupit ngërthejnë në vete ndryshimet që duhet të zbatohen 
për të përmirësuar të drejtat e personave LGBTI në Maqedoni dhe 
afrimin e legjislacionit maqedonas ndaj konventave ndërkombëtare të 
cilat vendi ka ratifikuar. Si pjesë e ndryshimeve prioritetare ligjore, u 
detektua Ligji i Parandalimit dhe Mbrojtjes nga Diskriminimi, për të 
cilin përfaqësimi lëviz në drejtim të futjes së orientimit seksual dhe 
identitetit gjinor si bazë diskriminimi. Propozim-ligji final, i cili duhet 
të miratohet në vitin 2018, përfshin edhe orientimin seksual dhe 
identitetin gjinor si baza diskriminimi, por nuk përfshin edhe tiparet 
gjinore, me të cilën personat interseks akoma po mbetet në margjinat 
e shoqërisë. Veç kësaj, propozim-teksti i Ligjit përcakton edhe 
diskriminimin e shumëfishtë dhe ndërseksional, i cili shumë shpesh 
shfqet tek personat LGBTI.

Poashtu, gjatë vitit 2017, në Konferencën Finale Rajonale, nikoqir i 
së cilës ishte Qendra LGBTI, për herë të parë ndodhi që një Ministër 
i Punëve të Brendshme të merrte pjesë në një event LGBTI dhe 
në fjalimin e vet, theksoi rëndësinë e ndryshimit të Kodit Penal të 
Republikës së Maqedonisë, me përfshirjen e orientimit seksual dhe 
identitetit gjinor si baza për vepra dhe gjuhë të urrejtjes.

Përveç shfrytëzimit të mekanizmave kombëtarë, gjatë vitit 2017, 
Qendra LGBTI shfrytëzonte edhe mekanizmat e Kombeve të 
Bashkuara në përpjekjet për përmirësimin e statusit të pakicave 
seksuale dhe gjinore dhe me një përfaqësuese të vetën prezantoi 
nevojat dhe problemet e lesbikeve, grave biseksuale dhe personat 
transgjinor nga Maqedonia, vendet e Ballkanit Perëndimor dhe Turqia, 
në një event paralel gjatë mbajtjes së Komisionit të Statusit të Grave 
pranë Kombeve të Bashkuara. 

Programi i komunitetit

Gjendja e ndryshuar politike gjatë vitit 2017, shkaktoi aktivitet më të 
madh të personave LGBTI në kuptimin e vetëpërfaqësimit për ndryshimin 
e gjendjes sociale dhe juridike në të cilën janë. Ia dolëm me përpjekjet 
tona për decentralizimin e lëvizjes LGBTI jashtë kufijve të Shkupit dhe 
deri më tani zhvilluam 5 bërthama LGBTI në 5 qytete të Maqedonisë: 
Prilep / Manastir, Tetovë, Kumanovë, Strumicë dhe Shuto Orizarë, të cilat 
punojnë në promovimin dhe mbrojtjen e të drejtave të personave LGBTI 
në komunat e tyre vetjake. Anëtarët e bërthamave janë të shumëllojshëm, 
vijnë me moshë, gjini, fe dhe përkatësi etnike të ndryshme.

Grupet e mbështetjes së Qendrës (grupi i mbështetjes së burrave gej, 
grupi lesbiko-feminist i mbështetjes, grupi i mbështetjes së personave 
transgjinor dhe grupi i përkrahësve të personave LGBTI) organizuan 60 
evente: takime të rregullta, klube leximi, diskutime, projektime filmas 
dhe evente sociale. Organizimi i komunitetit dhe ekzistimi i hapësirave 
të sigurta ku personat LGBTI do të jenë të lirë, do t’i ndajnë përvojat 
e veta, do të marrin mbështetjen dhe fuqinë është me rëndësi kruciale 
për sigurimin e mirëqenies së komuniteteve LGBTI, sidomos të atyre që 
jetojnë në rreth më armiqësor. Gjatë vitit 2017, Qendra ishte e hapur 
çdo ditë për anëtarët e komunitetit. Projektimet e filmave me tema 
LGBTI dhe queer si pjesë e programit për ndërtimin e komunitetit po 
shtjelloheshin edhe gjatë vitit 2017. Në vitet e mëhershme të punës së 
Qendrës kjo u dëshmua si vegël përkatëse për ndërthurrjen e diskurseve 
joheteroseksuale në hapësirën publike, e cila edhe ashtu është e vërshuar 
me normativet heteroseksuale. Gjatë vitit 2017, Qendra LGBTI organizoi 
6 projektime të hapura dhe 4 projektime të mbyllura (për gratë LGBT).

Nga 22 deri më 25 qershor, u mbajt Fundjava e pestë e Krenarisë – 
TRANS-FORMIME, e organizuar nga Koalicioni “Të drejtat seksuale 
dhe shëndetësore të komuniteteve të margjinalizuara”, Qendra LGBTI e 
Mbështetjes dhe LGBT United Tetovë. Interesi i madh për Fundjavën e 
Krenarisë vinte në shprehje me vetë para-eventit, ku morën pjesë më se 
350 njerëz, ndërsa videoja e ngjarjes kishte më se 7000 shikime. Fundjava 
e Krenarisë zyrtarisht u hap më 22 qershor, me fjalimin e Ministrit të 
Kulturës, z. Allagjozovski, me të cilin ai shprehu mbështjetjen e vet për 
lëvizjen LGBTI në vendin tonë.

Qendra e Strehimit – Shtëpia e Sigurtë

Që nga vetë fillimi i punës, Qendra LGBTI e Mbështetjes, e cila 
funksionon në kuadër të Komitetit të Helsinkit për të Drejtat e Njeriut 
e RM, ndihmonte personat nga komuniteti LGBTI gjatë situatave të 
jashtëzakonshme, por zgjidhjet e deriatëhershme ishin afatshkurtëra 
dhe nuk mundeshin në mënyrë gjithëpërfshirëse t’i përmbushnin 
nevojat e viktimave. Andaj, Qendra LGBTI vendosi të hapte një 
Qendër Strehimi – Shtëpi të Sigurtë, i cili do të vihet në funksion të 
shërbimit të drejtpërdrejtë të kësaj kategorie të margjinalizuar dhe të 
cenueshme të qytetarëve, me qëllim mbrojtja nga çdo lloji të dhunës, 
ndihmës në gjendje krize, si dhe ndihmës më afatgjate, riintegrimit dhe 
risocializimit.

Qendra e Strehimit – Shtëpia e Sigurtë, fillon zyrtarisht punën e vet 
në maj 2017, ndërsa është regjistruar juridikisht si filial i Komitetit të 
Helsinkit për të Drejtat e Njeriut i Republikës së Maqedonisë.

Një pjesë e stafit është trajnuar nga qendra partnere e strehimit të 
viktimave LGBTI të dhunës nga Tirana, Shqipëria. Poashtu, mentorim 
për stafin u siguruara edhe nga Fondacioni Albert Kennedy Trust 
nga Britania e Madhe. Qendra LGBTI e Mbështetjes siguroi një sërë 
trajnimesh mbi sensitivizimin e stafit për punë me këtë kategori të 
margjinalizuar dhe të cenueshme të personave. 

Shërbimet e Shtëpisë së Sigurtë përfshijnë mbështetje psiko-sociale, 
shërbime juridike falas dhe trajnime socio-edukative për gatishmërinë 
për punë dhe shkathtësi jetësore praktike. Gjithashtu, gjatë vitit 2017, 
puna e Shtëpisë së Sigurtë përfshinte programe dhe punëtori rekreative 
dhe kreative, qëllimi i të cilave ishte t’u ndihmonte shfrytëzuesve të 
shërbimeve të Shtëpisë së Sigurtë të mësonin shkathtësi të reja, ta 
plotësonin kohën në mënyrë të dobishme dhe të përgatiten për jetë 
më të mirë individuale pas largimit nga qendra e strehimit.

Gjatë vitit të kaluar, Qendra e Strehimit – Shtëpia e Sigurtë ka bërë 
gjithsej 9 strehime për 7 shfrytëzues, për këta persona janë bërë 
gjithsej 17 sesione psikologjike, individuale dhe në grup. Poashtu u 
mundësua dhe ndihmë juridike falas dhe ndihmë nga sfera e mbrojtjes 
sociale.

REKOMANDIMET

Jurisprudenca

• Puna transparente dhe inkluzive e Këshillit për Ndjekjen e 
Implementimit të Strategjisë së Reformave në Sektorin e Jurisprudencës
• Fuqizimi i pavarësisë së gjyqësorit me anë të transparencës së 
aktvendimeve të emërimit dhe avancimit të gjyqtarëve dhe prokurorëve 
publikë
• Përkufizimi i kritereve për zgjedhjen e anëtarëve të Këshillit Gjyqësor
• Futja në përdorim e mekanizmave të përgjegjësisë së anëtarëve të 
Këshillit Gjyqësor dhe Këshillit të Prokurorëve Publikë
• Vendosja e praktikës së aktvendimeve qartë të argumentuara të 
Këshillit Gjyqësor dhe të Këshillit të Prokurorëve Publikë për përgjegjësi 
disiplinore dhe për shkarkimin e gjyqtarëve/prokurorëve publikë
• Specifikimi i bazave të përgjegjësisë së gjyqtarëve
• Aplikimi konzistent i kodeve etike të gjyqtarëve dhe prokurorëve 
publikë, sidomos gjatë dhënies së deklaratave publike
• Sigurimi i shpërndarjes së paanshme të lëndëve me kontroll të 
rregullt dhe auditim të sistemit AKMIS
• Zbatimi më i koordinuar i aktgjykimeve të Gjykatës Evropiane për të 
Drejtat e Njeriut

Lufta kundër korrupsionit

• Aplikimi konzistent i dispozitave të Ligjit të Parandalimit të 
korrupsionit nga Komisioni Shtetëror i Parandalimit të Korrupsionit.
• Zhvillimi i bashkëpunimit të ngushtë midis institucioneve kompetente 
për parandalimin e korrupsionit dhe organizatave civile.
• Rritja e transparencës së Komisionit Shtetëror të Parandalimit të 
Korrupsionit, me anë të publikimit të rregullt të aktvendimeve të tyre.

Trajtimi i barabartë  

• Sjellja e një ligji të ri dhe të përmirësuar të mbrojtjes dhe parandalimit 
të diskriminimit, i cili do të sigurojë mbrojtje më të mirë dhe më efikase 
nga diskriminimi 
• Vendosja e segregimit si formë e posaçme e diskriminimit
• Shteti duhet të zbatojë më tepër fushata informative për 
ndërgjegjësimin rreth dukurisë së diskriminimit, formave shfaqëse dhe 
mekanizmave mbrojtëse nga diskriminimi 
• Komisioni i Mbrojtjes nga Diskriminimi i fuqizuar, me anë të 
ndryshimit të kritereve për zgjedhjen e anëtarëve të Komisionit dhe 
aplikimin e shërbimit teknik (Sekretariatit) të Komisionit të Mbrojtjes nga 
Diskriminimi 
• Avokati i Popullit më shpesh duhet t’i shfrytëzojë autorizimet ligjore 
për ngritjen e procedurave me detyrë zyrtare në rastet e diskriminimit, 
kur janë prekur më tepër persona 
• Shteti ta përmirësojë aksesin në mbrojtje gjyqësore me anë të 
ndryshimit të Ligjit të Parandalimit dhe Mbrojtjes nga Diskriminimi, me 
dispozita që do të parashikojnë lirimin nga taksat gjyqësore të personave 
që do të ngritin procedurë gjyqësore për mbrojtje nga diskriminimi
• Prokuroria Publike duhet ta përmirësojë efikasitetin dhe të fillojë të 
zhvillojë procedura mbi kallzimet penale për diskriminim dhe gjuhë të 
urrejtjes 
• Qasja proaktive e organeve të barazisë dhe organeve dhe 
institucioneve tjera, që kanë autorizime veprimi në raste diskriminimi. 

Gjuha e urrejtjes 

• Figurat publike, politikanët, gazetarët, profesorët universitarë dhe 
ekspertët, si dhe personat tjerë që mbajnë role të rëndësishme në 
procesin e krijimit të opinionit publik, jo vetëm që e kanë patjetër të 
përmbahen nga përhapja e gjuhës së urrejtjes, por ata madje domosdo 
ta denojnë dhe të tregojnë zero tolerancë ndaj gjuhës së urrejtjes. 
• Organet kompetente për persekutim, Ministria e Punëve të 
Brendshme, prokuroritë publike dhe gjykatat, patjetër duhet të shfaqin 

proaktivitet dhe luftë serioze kundër gjuhës së urrejtjes, me anë të 
përcaktimit të përgjegjësisë penale për kryerësit, dhe ndëshkimit përkatës 
të tyre. 
• Mediat patjetër të raportojnë në mënyrë objektive, të paanshme dhe 
me respektim absolut të standardeve dhe kodit etik gazetaresk, që do 
të pamundësojë përhapjen e gjuhës së urrejtjes dhe të paragjykimeve 
për grupet e cenueshme dhe shoqërore. Në të njëjtën kohë, mediat 
tradicionale dhe ato të internetit patjetër duhet patur vetëdije dhe 
përgjegjësi më të lartë në mënjanimin e komenteve që përmbajnë gjuhë 
urrejtjeje në ueb platformat e tyre, të cilat devijojnë nga liria e shprehjes.
• Të domosdoshme janë masat e ndërgjegjësimit të qytetarëve për 
grupet e cenueshme, të margjinalizuara dhe pasojat e dëmshme nga 
gjuha e urrejtjes mbi individin dhe grupin të cilit i takon.
• Urgjentisht dhe pa anulim të mënjanohen mbishkrimet që 
përmbajnë gjuhë të urrejtjes, të vendosura në hapësirë publike. Detyra 
për mënjanimin e tyre është në duart e institucioneve shtetërore, të cilat 
duhet ta respektojnë atë në mënyrë të qëndrueshme.

Veprat e urrejtjes  

• Të merret parasysh përvoja e vendeve anëtare të BE në kuadër 
të legjislacionit të tyre penal për shtrirjen/vëllimin e veprave të 
ndëshkueshme penale të urrejtjes dhe inkuadrimi i motiveve tjera të 
njëanshmërisë prapa këtyre veprave;
• Të sigurohet hetimi dhe ndjekja penale e shpejtë, e përpiktë dhe 
efektive e veprave të urrejtjes, duke garantuar se motivet e njëanshme 
janë marrë parasysh edhe gjatë procedurës penale;
• Të ndërmerren masat përkatëse për të ndihmuar denoncimin e 
veprave të urrejtjes nga viktimat, duke përfshirë këtu dhe masat e 
ndërtimit të besimit në policinë dhe në institucionet tjera shtetërore;
• Të grumbullohen dhe publikohen të dhënave gjithëpërfshirëse 
dhe të krahasueshme mbi veprat e urrejtjes, përfshirë edhe, sa është 
e mundur më tepër, informacione mbi numrin e incidenteve të tilla të 
denoncuara nga publiku dhe të evidentuara nga organet e zbatimit të 
ligjit; mbi numrin e denimeve; mbi motivet e njënashme prapa veprave të 
tilla penale; dhe denimet e shqiptuara nga kryerësit;

• Të sigurohet se viktimat e veprave të urrejtjes janë të mbështetura 
dhe të mbrojtura; 
• Të avancohet trajnimi i praktikuesve relevantë që vijnë në kontakt 
me viktimat e veprave të urrejtjes, duke u mundësuar atyre asistimit 
efikas të këtyre viktimave; dhe
• Të përforcohen masat parandaluese, mes tjerash, edhe me reflektimin 
e edukimit mbi të drejtat e njeriut, planet mësimore të historisë dhe 
trajnimet relevante, marrja e hapave për edukimin e publikut mbi vlerave 
të diversitetit kulturor dhe inkluzionit, me qëllim që gjithë sektorët 
shoqërorë të kenë rol të caktuar në luftimin e jotolerancës së tillë.

Institucionet e mbyllura 

Reformimi i shërbimeve të sigurisë dhe kundërzbulimit, me theks 
në ndjekjen e komunikimeve

• ndryshimi i modelit të parashikuar, ku operatorët e telekomunikimeve 
do të jenë ata që do t’i riorientojnë komunikimet drejt organeve 
kompetente për ndjekjen e komunikimeve, shprehimisht vetëm pas 
urdhërit gjyqësor dhe vetëm për qëllimin e zbatimit të ndjekjes së 
ligjshme;
• parashikimi i masave serioze teknike për parandalimin e mundësisë 
së riorientimit të mëtejshëm të komunikimit drejt palëve të paautorizuara, 
si dhe parashikimi i denimeve më të rrepta për personat e autorizuar 
në organin ndërmjetësues dhe në organet e autorizuara për ndjekjen e 
komunikimeve, në rast të kryenin një riorientim të tillë; 
• largimi i “masave të ndjekjes së komunikimeve” nga Ligji i Ndjekjes së 
Komunikimeve, që është nën juridiksionin e Ligjit të Procedurës Penale;
• ridefinimi i masave që kanë të bëjnë me grumbullimin dhe ruajtjen e 
të dhënave meta;   
• largimi i kompetencave që i jepen Prokurorit Publik, duke ditur se nuk 
janë harmonizuar kompetencat e Prokurorit Publik në Ligjin e Procedurës 
Penale dhe me kapacitetet e Prokurorisë Publike në përgjithësi;
• fuqizimi i kapaciteteve të mekanizmave të kontrollit dhe mbikëqyrjes 
së ndjekjes së komunikimeve.

IP Enti i Posaçëm – Demir Kapi
• Procesi i deinstitucionalizimit të këtij institucioni duhet të jetë 
prioriteti për vitin e ardhshëm dhe të vazhdojë tempon e intensifikuar 
dhe pas një Plani të Veprimit të hartuar paraprakisht.
• Deri në përfundim të procesit të deinstitucionalizimit, patjetër duhet 
të garantohet mbrojtja shëndetësore e të strehuarve. Për këtë qëllim, 
duhet të rritet numri i mjekve specialistë, përfshirë edhe të mjekve 
internistë të përhershëm (mjek i përgjithshëm, gjinekolog dhe dentist) 
në IP Enti i Posaçëm – Demir Kapi, të cilët vazhdimisht, në bazë ditore, 
do ta kishin ndjekur gjendjen shëndetësore të pacientëve, në mënyrë që 
pacientët t’i realizojnë të drejtat e veta për sigurim shëndetësor

Grupet e cenueshme

Personat me aftësi të kufizuar  
• Me qëllim sigurimi i qasshmërisë për personat me aftësi të 
kufizuara në mjedisin e përgjithshëm shoqëror, nevojitet ndërtimi i një 
sistemi gjithëpërfshirës për mënjanimin e barrierave dhe për aplikimin 
e shërbimeve, me precizim konkret të instrumenteve të kontrollit dhe 
koordinimit në nivelin mikro dhe makro. 
• Nevojitet vlerësimi dhe zhvillimi dhe aplikimi plotësues i shërbimeve 
të reja (siç është aplikimi i asistencës personale, rehabilitimi profesional 
dhe habilitimi). Aplikimi i tyre duhet të shoqërohet nga krijimi i profileve 
përkatëse, të cilat do t’u dalin në krah nevojat e qytetarëve me aftësi të 
kufizuara. 
• Vendosja e kostos së shërbimeve për personat me aftësi të kufizuar.
• Tejkalimi i qasjes mjekësore gjatë vlerësimit të aftësive (kategorizimit) 
të personave me aftësi të kufizuar. Në këtë kuptim, nevojitet futja 
në përdorim të modelit të vlerësimit të aftësive sipas Klasifikimit 
Ndërkombëtar të Funksionalitetit, Shëndentit dhe Aftësisë së Kufizuar 
- KNF, si kornizë e futjes në përdorim të modelit social. Ai duhet të jetë 
i lidhur ngushtë me rrjetin potencial të shërbimeve për mbështetjen e 
familjes, gjegjësisht vlerësimi i atësive duhet të jetë i bazuar për aktivitete 
dhe plan zhvillimor për çdo fëmijë dhe person me aftësi të kufizuar. 
• Ristrukturimi i pozicionimit institucional të sistemit të mbrojtjes 
sociale në drejtim të ndarjes së administrimit të të drejtave për ndihmë 
financiare dhe të shërbimeve sociale. 
• Sjellja e politikave të banimit të qytetarëve me aftësi të kufizuar 
fizike duhet të ketë për qëllim jo vetëm sigurimin e një shtëpie, por edhe 
kushtet përkatëse të banimit dhe shtëpi të qasshme si parakusht për 
përfshirje sociale. 
• Aplikimi i masave që do ta kishin promovuar mësuarjen e gjuhës së 
shenjave, si dhe marrja e masave për sigurimin e një numri sa më të lartë 
të interpretuesve të gjuhës së shenjave. Veç kësaj, nevojitet rregullimi i 
çështjes së përdorimit të alfabetit Braj, si dhe inkuadrimi i dispozitave që 
do ta kishin stimuluar mësuarjen e alfabetit Braj. 
• Për personat e verbër, duhet të sigurohet shërbimi “trajnimi mbi 
orientimi në hapësirën mikro dhe makro për personat e verbër“. 
• Barazimi i shtesave sociale që u jepen familjeve strehuese dhe 

familjeve biologjike. Revizionimi i sistemit të mbështetjes së institucioneve 
dhe formave jashtëinstitucionale të mbrojtjes, në kuptimin e veprimit të 
tyre konform nevojave të individëve me aftësi të kufizuar. 
• Nevojitet vendosja e një sistemi statistikor, i cili do të mundësojë një 
pasqyrë të saktë dhe transparente të personave me aftësi të kufizuara, 
në kuptimin e shërbimeve sociale që ata shfrytëzojnë në bazë të të gjitha 
veçorive demografike.
• Vendosja e shërbimeve për rehabilitim mjekësor dhe habitim dhe 
sigurimi i shërbimeve me cilësi të barabartë dhe me të drejtë të zgjedhjes. 
• Edukimi dhe trajnimi i detyrueshëm i stafit mjekësor, duke përfshirë 
këtu edhe shërbimet e patronazhit, për akses dhe komunikim me 
qytetarët me aftësi të kufizuara.
• Sigurimi i aksesit dhe qasjes së papenguar në të gjitha godinat e 
shëndetit, përfshirë këtu dhe Ministrinë e Shëndetësisë, Fondin e 
Sigurimit Shëndetësor, të gjitha institucionet shëndetësore publike si dhe 
klinikat, spitalet, shtëpitë e shëndetit, entet, ordinancat, barnatoret, etj.
• Identifikimi sistemik, evidentimi dhe vëzhgimi i nxënësve me aftësi të 
kufizuara në arsimin e rregullt të rregullohet me akte ligjore dhe nënligjore. 
Ky proces duhet të lidhet me reformimin e procesit të përcaktimit të 
llojit dhe shkallës së aftësisë së kufizuar, në përputhje me Klasifikimin 
Ndërkombëtar të Funksionalitetit, Aftësisë së Kufizuar dhe Shëndetit. 
• Të sigurohen mjete të mjaftueshme buxhetore për mbështetjen e 
inkluzionit të nxënësve me aftësi të kufizuar në arsimin e rregullt. 
• Të sigurohet aksesi i plotë fizik në godinat shkollore, në pajtim me 
standardet ndërkombëtare, përfshirë dhe hapësirat e brendshme dhe 
ekipimin me mjete didaktike dhe mjete tjera dhe materiale, të nevojshme 
për mësimdhënien inkluzive. 
• Të parashikohet përdorimi i teknologjisë bashkëkohore të 
informacionit dhe komunikimeve, si vegël për inkluzion mjekësor, 
përfshirë dhe zhvillimin e aplikacioneve arsimore të aksesshme në 
internet në gjuhët e mësimdhënies në Maqedoni, për përvetësimin më 
të lehtë të përmbajtjeve mësimore. 
• Librat mësimorë dhe materialet tjera arsimore të sigurohen me 
alfabetin Braj, në format audio dhe/ose në përputhje me standardet e 
aksesit në internet. Me akte ligjore ose nënligjore duhet të parshkruhet 
kushti që autorët t’i dërgojnë të gjitha materialet në MASH në formë 
elektronike, në përputhje me standardet ndërkombëtare për akses në 
internet.

Romët  

• Zgjerimi i qasjes në arsim parashkollor. Është e domosdoshme të 
sigurohet të paktën një vit të arsimit parashkollor në grupe etnikisht 
të kombinuara. Transportin gjithashtu duhet siguruar gjatë tërë vitit 
kalendarik.
• Sigurimi i mbështetjes arsimore jashtë orëve mësimore. Të futen në 
përdorim programe jashtëmësimore për asistencë në shkrimin e detyrave 
të shtëpisë dhe mësim plotësues për lëndët kryesore.
• Aktivitetet në nivelin kombëtar duhet të bëjnë që proceset e testimit 
të fëmijëve për përfshirje në arsimin fillor të jenë më të ndjeshme për nga 
kultura, me qëllim të reduktohet numri i Romëve në shkollat e posaçme. 
Riintegrimi (në arsimin standard) i fëmijëve që janë regjistruar në mënyrë 
jopërkatëse në arsimin e posaçëm, duhet të plotësohet me punë terreni 
në nivel të komunitetit lokal, për të ndërgjegjësuar familjet rome rreth 
mangësive në arsim dhe kufizimeve të mundësive të karrierës, që dalin 
nga regjistrimi i fëmijëve pa nevoja të posaçme, në shkolla për fëmijë me 
nevoja të posaçme arsimore. 
• Hulumtimi dhe adresimi i diskriminimit në arsim. Frekuenca e 
segregimit dhe forma tjera më pak apo më shumë subtile të diskriminimit 
në arsim, duhet të dokumentohen në mënyrë sistematike, si bazë 
procesimi të masave përkatëse për zgjidhjen e tyre, me gjetje të dërguara 
në Ministrinë e Arsimit dhe Shkencës për grumbullim dhe monitorim 
përkatës. Përveç në çështjet lidhur me diskriminimin e romëve nga ata 
që nuk janë romë, duhet t’u kushtohet vëmendje edhe dallimeve gjinore 
në shkallët e përfundimit të arsimit të detyrueshëm, ndërsa martesat e të 
miturve duhet të trajtohen si shkelje e të drejtave të vajzave rome. 
• Gjatë regjistrimit të nxënësve në klasën e parë, shkollat dhe 
autoritetet komunale duhet të mbajnë llogari për numrin e nxënësve 
romë dhe për shpërndarjen e tyre përkatëse dhe të barabartë në mesin 
e nxënësve të ndonjë komuniteti tjetër etnik. 
• Hartimi i Ligjit të Banimit Social. 
• Të “degetoizohen” lagjet rome, gjegjësisht, të investohet në ndërtimin 
e objekteve të banimit dhe aksesi në banesa sociale për romët jashtë 
lagjes ose në afërsi, ku janë krijuar kushte banimi dhe aksesi në jetë 
cilësore.

Punëtoret e tekstilit  

• Është i domosdoshëm ndryshimi i Ligjit të rrogës minimale, me 
pezullimin e dispozitave me të cilat parashikohet dhe rregullohet ekzistimi 
i performancës me normë.
• Shteti duhet ta përmirësojë aksesin në drejtësi për punëtoret dhe 
punëtorët e tekstilit, me anë të përmirësimit të efikasitetit të mekanzimave 
mbrojtës dhe redukmtimit të shpenzimeve gjyqësore dhe të avokatit në 
procedurat gjyqësore për konteste pune, me qëllim mbrojtja më e mirë 
dhe më efikase e të drejtave të tyre të punëtorit.
• Punëdhënësit në industrinë e tekstilit, lëkurëpunimit dhe këpuctarisë 
duhet t’i përmirësojnë kushtet e punës me implementimin e standardeve 
minimale mbi kushtet, sigurinë dhe shëndetin gjatë punës, konform 
standardeve të brendshme dhe ndërkombëtare, përfshirë edhe 
standardet e Organizatës Ndërkombëtare të Punës.

Ndihma juridike falas

• Prioritizimi i ndryshimeve të Ligjit të Ndihmës Juridike Falas, me qëllim 
që brenda një afati sa më të shkurtër të hyjë në procedurë parlamentare 
dhe të hyjë në fuqi. 
• Pranimi i vërejtjeve dhe komenteve mbi Ligjin e Ndihmës Juridike 
Falas, të dhëna nga shoqatat e autorizuara për të siguruar një tekst më të 
qartë dhe më cilësor ligjor. 
• Respektimi i afatit të përcaktuar me Ligjin e Ndihmës Juridike Falas 
nga njësitë rajonale të Ministrisë së Drejtësisë dhe gjetja e mekanizmave 
të mbrojtjes së qytetarëve në rast të kapërcimit të afatit nga organet 
kompetente;
• Parashikimi i mekanizmave institucional të edukimit, fuqizimit dhe 
familiarizimit të qytetarëve me të drejtën e qasjes në drejtësi;

Migrantët, refugjatët dhe azilkërkuesit 

• Urgjentisht dhe pa anulim të ndërpritet praktika e “deportimit” të 
kundërligjshëm grupor të refugjatëve dhe migrantëve drejt vendeve 
fqinje, pa bashkëpunimin e vendosur tejkufitar me shërbimet e sigurisë. 
Ajo paraqet shkelje të të drejtave dhe lirive themelore të migrantëve dhe 
trajtim çnjerëzor. Të gjitha procedurat e rikthimit patjetër duhet qenë në 
pajtim me standardet e të drejtave të njeriut të zbatuara në bashkëpunim 
midis shteteve.
• Sa më shpejt të aprovohet Strategjia Kombëtare e Integrimit të 
Refugjatëve dhe të të Huajve (2017-2027), që do të mundësojë zbatimin 
sa më të shpejt të masave të integrimit, të parashikuara me Planin e 
Veprimit, dhe do të kontribojë për respektimin e shtuar të të drejtave të 
refugjatëve të pranuar dhe azilkërkuesve në vend. 
• Sa më shpejt të sillet Ligji i ri i Mbrojtjes Ndërkombëtare dhe të 
Përkohshme, me të cilin nuk do të jenë më në fuqi ndryshimet e këqia 
dhe kufizimet ligjore të sjella në vitin 2016. 
• Të vendoset një sistem i regjistrimit të rregullt, të mëkohshëm dhe 
i rregulluar i regjistrimit të të gjithë refugjatëve dhe migrantëve që 
tranzitojnë në vendin tonë, me qëllim vëzghimi i lëvizjes së tyre dhe rritja 
e mundësisë për mbrojtjen e të drejtave të tyre të njeriut. 
• Janë të domosdoshme masa për ndikimin e opinionit publik mbi 
krizën e refugjatëve, duke ditur nivelin e rritur që është shenuar i 
ksenofobisë në mesin e qytetarëve, jondërgjegjësimin për të drejtat e 
refugjatëve dhe mingrantëve, arsyet e arratisjes së tyre dhe problemet 
me të iclat po përballen. Domosdo të shtohet ndërgjegjësimi publik dhe 
qasja në informacione rreth krizës, që do të kishte reduktuar jotolerancën 
dhe gjuhën e urrejtjes.
• Sjellja policore me refugjatët patjetër të jetë konform ligjeve dhe 
standardeve kombëtare, në përoputhje me parimin e respektimit të të 
drejtave dhe lirive themelore të njeriut të refugjatëve dhe migrantëve. Të 
gjitha aksionet policore ku ushtrohet forca fizike ose mjetet e shtrëngimit 
domosdo duhet të mbikëqyren. Të gjitha akuzimet mbi ushtrimin e tepërt 
të forcës nga zyrtarët e policisë patjetër të investigohen thellësisht dhe 
zyrtarët e policisë të mbajnë përgjegjësi.
• Ekziston nevoja e konsiderueshme nga mbikqyrja e shtuar e të 
miturve të pashoqëruar që tranzitojnë në vend dhe të gjetur në të dy 
kampet e pranimit dhe tranzitimit. Ata i janë nënshtruar një rreziku serioz 

dhe janë në pozitë të cenueshme, andaj dhe nuk guxon të lihen pa 
mbikëqyrjen dhe mbrojtjen e sistemit. 
• Aktivitetet arsimore dhe rekreative në kuadër të qendrave të pranimit 
dhe tranzimitmit patjetër duhet të shtjellohen, pavarësisht nga numri i 
migrantëve, mosha ose statusi i tyre në vend. Ministria e Arsimit patjetër 
të sigurojë programe përkatëse, në vend se t’u lihen vetëm organizatave 
civile.
• Nuk guxon të praktikohet lëshimi selektiv i refugjatëve brenda 
kampeve të pranimit dhe tranzitimit. Ndihma humanitare dhe mbrojtja 
nga rreziqet për sigurinë patjetër t’u ofrohen të gjithë refugjatëve dhe 
migrantëve që lëvizin brenda vendit, me qëllim shmangia e vënies së tyre 
në rrezik të plotësueshëm. 
• Refugjatëve dhe migrantëve që tranzitojnë nëpër vend nuk guxon t’u 
kufizohet liria e lëvizjes dhe të mbahen në mënyrë të kundërligjshme në 
paraburgim si dëshmitarë në procedurë penale kundër trafikuesve. 
• Të rritet prezenca e zyrtarëve të policisë në qendrat e pranimit dhe 
tranzimitimit, me të cilën do të garantohet siguria e gjithë të pranishmëve 
në kampet.

Qendra LGBTI e Mbështetjes

Programi i Përfaqësimit 

• Themelimi i Grupit Parlamentar Ndërpartiak për LGBTI paraqet një 
hap të madh përpara drejt luftës për avancimin e të drejtave të personave 
LGBTI dhe Qendra LGBTI mban shpresë për procese intensive të 
përfaqësimit për ndryshime ligjore, me qëllim përmirësimi i statusit të 
personave LGBTI.
• Qendra LGBTI përshëndet përfshirjen e orientimit seksual dhe 
identitetit gjinor me propozim-Ligjin e Parandalimit dhe Mbrojtjes nga 
Diskriminimi dhe apelon që ligji të aprovohet me këto baza, duke synuar 
mbrojtjen e personave LGBTI nga diskriminimi.
• Qendra LGBTI apelon për nevojën e ndryshimit të Kodit Penal, ku do 
të përfshihet orientimi seksual dhe identiteti gjinor si baza për veprat dhe 
gjuha e urrejtjes.

Programi i Komunitetit 

• Apelojmë për nevojën nga inkuadrimi i plotë i personave LGBTI 
në krijimin e politikave si në nivelin kombëtar, ashtu dhe në atë lokal, 
duke marrë parasysh nevojat dhe problemet me të cilat po përballet ky 
komunitet. 
• Është e domosdoshme nevoja për krijimin e hapësirave të sigurta në 
nivelin lokal, ku personat LGBTI do të mund të socializohen, të krijojnë 
dhe të formojnë bërthama të rezistencës kundr stigmës dhe diskriminimit 
në bazë të orientimit seksual dhe/ose identitetit gjinor.  
• Apelojmë përpara autoriteteve kombëtare dhe lokale për proaktivitet 
më të lartë në bashkëpunimin me personat LGBTI dhe organizatat që 
përfaqësojnë këtë komunitet në drejtim të përmirësimit të statusit të 
personave LGBTI në Republikën e Maqedonisë, si dhe të inkuadrimit të 
tyre të plotë në rrjedhat shoqërore. 

Qendra e Strehimit – Shtëpia e Sigurtë 

• Është i domosdoshëm sensibilizimi i punonjësve në institucionet 
publike, si do të kishin mund në mënyrë përkatëse t’u përgjigjen kërkesave 
të popullsisë LGBTI, si do të kishin përfituar trajtimin e barabartë dhe 
zbatimin e ligjeve barazisht si dhe popullsia tjetër 
• Resurset në dispozicionin e personave LGBTI që janë viktima 
të dhunës ose që janë në rrezik nga të mbeturit pa strehë, për shkak 
të rëndësisë së jashtëzakonshme të ekzistimit të tyre, kërkojnë një 
financim të qëndrueshëm. Respektivisht, për resurset e këtilla duhet të 
shpërndahen mjete financiare shtetërore në nivelin vjetor
• Qendrat e Strehimit në nivelin global mbeten në fazat e hershme të 
zhvillimit. Një nga rekomandimet është të investohet në edukim plotësues 
të stafit dhe të zhvillohen programe të përshtatura sipas nevojave të 
personave LGBTI.


